
ᐊᖓᔪᖅᑳᒥᑦ ᑐᓴᒐᒃᓴᖅ

ᐱᐅᓛᒥᒃ ᐱᔨᑦᑎᕋᕐᓂᐊᕐᓗᒋᑦ ᐃᓄᐃᑦ ᑭᒡᒐᖅᑐᖅᑕᕗᑦ, ᕿᑭᖅᑕᓂ 
ᓄᓇᖓᑦ ᐊᒻᒪᓗ ᓇᖕᒥᓂᖁᑎᕗᑦ, ᕿᑭᖅᑖᓗᒃ ᑯᐊᐳᕆᓴᓐ ᑲᔪᓯᔪᒥᒃ 
ᐱᐅᓯᕙᓪᓕᐊᑎᐊᖏᓐᓇᖅᑐᖅ ᐱᔨᑦᑎᕋᐅᑎᑦᑎᒍᑦ, ᐊᐅᓚᑕᑦᑎᓂᒃᑯᑦ 
ᐊᒻᒪᓗ ᐊᐅᓚᑦᑎᔾᔪᑎᑦᑎᒍᑦ� ᑕᒪᑐᒪᓂ ᐊᕐᕌᒍᒥ ᑲᔪᓯᓂᐊᖅᑐᖅ 
ᐊᐅᓪᓗᑎᓗᒋᑦ ᐊᐅᓚᑕᕗᑦ ᕿᒥᕐᕈᐊᑦᑎᐊᕐᓗᒋᑦ ᐊᒻᒪᓗ 
ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᑦ ᑐᑭᒧᐊᒃᑎᑕᐅᓗᑎᒃ ᑖᒃᑯᓇᖓᑦ ᑮᓇᐅᔭᓂᒃ 
ᖃᐅᔨᓴᖅᑎᓂᑦ (KPMG)� ᐃᓂᖃᕐᑎᑦᑎᓚᐅᖅᑐᒍᑦ ᐋᕿᒃᓯᒪᔾᔪᑎᒃᓴᓄᑦ 
ᐸᕐᓇᐃᓂᕐᒥᒃ ᐃᓕᓐᓂᐊᖅᖢᑕ ᑲᑎᒪᓪᓗᑕ ᐃᖅᑲᓇᐃᔭᖅᑎᓪᓗ ᐊᑐᓂ 
ᕿᑭᖅᑖᓗᒃ ᑯᐊᐳᕆᓴᓐ ᐊᐅᓚᑦᓯᕕᖓ ᐊᒻᒪᓗ ᓇᖕᒥᓂᖁᑎᖏᑦ 
ᐃᑲᔪᖅᑎᒌᒡᖢᑎᒃ ᖃᓄᖅ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᓴᓇᖃᑎᒌᒍᓐᓇᕐᒪᖔᑕ ᓴᖕᖏᒃᑎᒋᐊᕐᓗᑎᒃ ᐃᓅᓯᓕᕆᓂᖓᑦ ᐊᒻᒪᓗ 
ᒪᑭᒪᓇᓱᐊᕐᓂᖓᑦ ᑮᓇᐅᔭᓕᐅᕈᑎᑎᒍᑦ ᖃᓄᐃᖏᑦᑎᐊᖁᓪᓗᒋᑦ 
ᓄᓇᕗᒻᒥ ᐊᒻᒪᓗ ᐃᓄᐃᑦ ᑭᒡᒐᖅᑐᖅᑕᕗᑦ� ᓴᖕᖏᓂᖅᐳᑦ ᐊᒻᒪᓗ 
ᐊᖏᖅᓯᒪᑦᑎᐊᕐᓂᕗᑦ ᓄᓇᕗᒻᒥᐅᓄᑦ ᐊᔪᖏᑎᑦᑎᕙᒃᑐᖅ ᐅᕙᑦᑎᓐᓂᒃ 
ᑲᔪᓯᑎᑦᑎᓪᓗᑕ ᐊᖏᔪᓂᒃ ᐃᑲᔫᑎᒃᓴᓂᒃ ᓄᓇᕗᒻᒧ ᒪᑭᒪᔾᔪᑎᒃᓴᖏᓐᓄᑦ� 

ᐃᑲᔫᑎᑦᑎᐊᖏᓐᓇᖅᑐᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ ᑕᑯᔪᒪᖏᓐᓂᒃ 
ᐊᒻᒪᓗ ᐊᑑᑎᖃᕆᔭᖏᓐᓂᒃ, ᐃᓚᖏᑦ ᓇᖕᒥᓂᖁᑎᒋᔭᕗᑦ ᐊᐅᓪᓗᑎᔭᖏᑦ 
ᓴᖕᖏᓂᖅᑖᖅᑎᑉᐸᓪᓕᐊᓪᓗᒋᑦ ᓄᓇᓖᑦ ᐱᓕᕆᐊᖃᕐᓂᐊᕐᒪᑕ 
ᓂᕿᒃᓴᖃᕐᑎᑦᑎᓂᕐᒥᒃ ᐃᖏᕐᕋᓯᑎᑕᐅᓯᒪᔪᖅ ᐊᒻᒪᓗ ᓱᕈᖅᓴᐃᓐᖏᑦᑐᓂᒃ 
ᐆᒻᒪᖁᑎᖃᐅᑎᒃᓴᑦ ᓴᓇᔭᐅᓗᑎᒃ ᐱᕙᓪᓕᐊᑎᑕᐅᓗᑎᒃ� ᑕᒪᐅᓐᓇ 
ᐊᒥᓱᓂᒃ ᐱᓕᕆᐊᖃᕋᑦᑕ, ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᒃᑯᑦ 
ᐊᐅᓚᑦᓯᕕᖓᑦ ᖃᐅᔨᓴᐃᓐᓇᖅᑐᖅ ᑖᒃᑯᐊᓗ ᐋᕿᒃᐸᓪᓕᐊᓪᓗᑎᒃ 
ᓴᓇᕕᐅᓂᐊᖅᑐᓄᑦ ᐊᔾᔨᒌᓐᖏᑦᑐᓄᑦ ᑮᓇᐅᔭᓕᐅᕈᑎᒃᓴᐃᑦ 
ᐃᖃᓗᒐᓱᖕᓂᒃᑯᑦ ᐊᒻᒪᓗ ᓴᕿᑦᑎᓗᑎᒃ ᓄᑖᓂᒃ ᓂᐅᕐᕈᓯᕆᕕᒃᓴᒥᖕᓂᒃ 
ᓇᑦᑎᕐᓂᒃ� ᐅᓇ ᓴᕿᑦᑎᓯᒪᓂᐊᖅᑐᖅ ᐱᕕᖃᕐᑎᑦᑎᓗᓂ ᓄᓇᓕᖕᓂ 
ᐊᖑᓇᓱᒍᓐᓇᖅᑐᑦ ᐃᑲᔪᕐᓗᒋᑦ ᑮᓇᐅᔭᓕᐅᕈᑎᒃᓴᖏᑦᑎᒍᑦ 
ᐱᕙᓪᓕᐊᑎᑦᑎᓂᒃᑯᑦ ᐊᒻᒪᓗ ᓂᕿᒃᓴᖃᕐᑎᑦᑎᓂᒃᑯᑦ ᓄᓇᓕᑦᑎᓐᓄᑦ� 

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ, 
ᐃᑲᔪᖅᑎᒌᒡᖢᑎᒃ ᓄᓇᓖᓪᓗ, ᑲᔪᓯᑎᑦᑎᔪᑦ ᐱᒋᐊᖅᐸᓪᓕᐊᓕᖅᑐᓄᑦ 
ᐸᕐᓇᐃᓂᖅ ᓇᑉᐸᕆᐊᖃᖅᑐᓄᑦ ᑖᒃᑯᐊ ᐃᑲᔪᕐᓂᐊᖅᑐᑦ ᐊᖑᓇᓱᒃᑎᓂᒃ 
ᐊᒻᒪᓗ ᓄᓇᓕᖕᓂ ᐱᑐᐃᓐᓇᕆᐊᖃᓕᖅᓯᒪᓗᑎᒃ, ᑐᖁᖅᑐᐃᕕᒃᓴᖏᑦ 
ᐊᒻᒪᓗ ᐃᒻᒪᖄ ᓂᐅᕐᕈᑎᒃᓴᒥᖕᓂᒃ ᓄᓇᓕᖕᓂᑦ ᐊᖑᓇᓱᒃᑕᐅᔪᓂᒃ, 
ᐱᕈᖅᑎᑦᑎᓗᑎᒃ ᐅᒡᕙᓘᓐᓃᑦ ᓴᕿᑎᑦᑎᕕᒋᓗᒋᑦ ᓂᕿᒃᓴᓂᒃ�

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐋᕿᒃᓱᐃᕙᓪᓕᐊᕗᑦ ᐊᒥᓱᓂᒃ 
ᐃᑲᔫᑎᒃᓴᓂᒃ ᓄᓇᓕᖕᓄᑦ ᐅᑯᐊᓗ ᐃᑲᔪᕐᓂᐊᕐᒪᑕ ᑖᒃᑯᓂᖓ 
ᐱᓕᕆᓗᑎᒃ ᓴᓇᓗᑎᒃ-ᐊᖏᔪᓂᒃ ᓯᕿᓂᕐᒥᑦ ᐆᒻᒪᖁᑎᖃᐅᑎᒃᓴᓂᒃ 
ᐊᒻᒪᓗ ᖃᐅᔨᓇᓱᒡᓗᑎᒃ ᖃᓄᖅ ᐱᐅᓛᒥᒃ ᐃᓚᐅᑎᑦᑎᔪᓐᓇᕐᓂᕐᒥ ᐊᒻᒪᓗ 
ᐃᑲᔫᓯᐊᖅᑎᑦᑎᓂᕐᒥᒃ ᑕᒫᖓᑦ ᐊᖏᔪᒥ ᓄᓇᒥᑦ ᐆᒻᒪᖁᑎᖃᐅᑎᒃᓴᓂᒃ 

ᐱᕙᓪᓕᐊᑎᑦᑎᓂᒃᑯᑦ ᓄᓇᒥᖕᓂ� ᑲᔪᓯᑦᑎᐊᕋᓗᐊᕐᒪᖔᑦ ᑖᒃᑯᓇᖓᑦ 
ᐱᓕᕆᐊᖑᔪᓂᒃ ᐃᑲᔫᓯᐊᒃᓴᖏᓐᓂᒃ ᓄᓇᓖᑦ ᐊᒃᓱᕈᓐᓇᖅᑐᓂᒃ 
ᑎᑭᑎᑦᑎᓐᖏᓪᓗᑎᒃ ᑕᐃᒪᓐᓇ ᑲᔪᓯᑦᑎᐊᕈᓐᓇᖅᑐᑦ ᐊᐅᓚᑦᑎᓂᖓ 
ᓄᓇᒥᑦ ᐆᒻᒪᖁᑎᖃᐅᑎᒃᓴᓂᒃ ᓴᓇᔭᐅᔪᓄᑦ�  

ᕿᑭᖅᑖᓗᒃ ᑯᐊᐳᕆᓴᓐ ᑲᔪᓯᔪᒥᒃ ᓯᕗᓪᓕᐅᑎᑦᑎᓂᐊᖅᑐᖅ 
ᓴᕿᑦᑎᕙᓪᓕᐊᓂᒃᑯᑦ ᐃᓄᖕᓂᒃ ᓯᕗᓕᐅᖅᑎᒃᓴᓂᒃ, 
ᖃᐅᔨᒪᔨᒻᒪᕆᒃᓴᐅᓂᕐᒥᒃ ᐊᒻᒪᓗ ᐱᓕᕆᔪᓐᓇᖅᓯᑎᑦᑎᐊᕐᓂᕐᒥᑦ� ᑕᐃᒪᓗ 
ᐊᒥᓲᖕᒪᑕ ᐊᐅᓚᑦᓯᕕᑦᑕ ᐃᓗᐊᓂ ᐃᖅᑲᓇᐃᔮᒥᒍᑦ ᖁᕙᕆᐊᕈᓐᓇᖅᑐᑦ, 
ᑖᒃᑯᐊᓗ ᖁᕙᕆᐊᕈᓐᓇᖅᑐᑦ ᓇᖕᒥᓂᖁᑎᑦᑎᓂ ᐃᖅᑲᓇᐃᔭᖅᑎᑦ 
ᐊᒻᒪᓗ ᐃᖃᓗᓕᕆᓂᕐᒧᑦ ᐃᖅᑲᓇᐃᔭᖅᑎᑦ� ᖁᕕᐊᓱᒃᐳᒍᑦᑕᐅᖅ 
ᓴᓇᖃᑎᒋᓂᐊᕋᑦᑎᒍᑦ ᐃᑲᔪᖅᑎᒌᒡᓗᑕ ᐱᓕᕆᐊᖑᔪᓂᒃ ᐃᓄᐃᑦ 
ᓴᓇᔨᒻᒪᕆᐅᓂᕐᒧᑦ ᐱᔭᕆᐅᖅᓴᑎᑦᑎᓂᕐᒧᑦ ᐃᓕᓐᓂᐊᕈᑎᓂᒃ ᑕᓪᓕᒪᓂ 
ᖁᑎᒃᑐᕐᒥᐅᓂ ᓄᓇᓕᖕᓂ� 

ᓯᕗᒻᒧᑦ ᑕᑯᓐᓇᕐᓗᑕ ᑕᒡᕗᖓ 2022-2023, ᕿᑭᖅᑖᓗᒃ ᑯᐊᐳᕆᓴᓐ 
ᑲᔪᓯᓂᐊᖅᑐᖅ ᓯᕗᓪᓕᐅᑎᓪᓗᒋᑦ ᐃᓄᐃᑦ; ᐊᔾᔨᒌᓐᖏᑑᑕᐅᓗᑎᒃ 
ᐊᒻᒪᓗ ᐱᕈᖅᑎᓪᓗᒋᑦ ᓄᓇᕗᑉ ᒪᑭᒪᓇᓱᐊᕈᑎᓄᒃ ᑮᓇᐅᔭᒃᓴᐃᑦ 
ᑕᒪᐅᓐᓇ ᓴᕿᑦᑎᓗᑕ ᐱᕕᖃᕐᑎᑦᑎᓗᑕ ᐃᓄᖕᓄᑦ ᐊᒻᒪᓗ ᓄᓇᑦᑎᓐᓄᑦ� 
ᑕᑯᓐᓇᖅᐳᒍᑦ ᓯᕗᓂᒃᓴᑦᑎᓐᓄᑦ ᐱᕙᓪᓕᐊᑎᐊᕐᓂᐊᖅᑐᓂᒃ ᐊᖏᔪᒥᒃ 
ᐃᖏᕐᕋᓯᑎᓯᒪᔭᑦᑎᓐᓂᒃ ᐊᒻᒪᓗ ᐱᕈᖅᑎᓪᓗᒋᑦ ᓇᖕᒥᓂᖁᑎᕗᑦ ᑕᐃᒫᒃ 
ᑎᑭᐅᑎᕙᓪᓕᐊᑎᓪᓗᑕ 40 ᐊᕐᕌᒍᓄᑦ ᐃᖏᕐᕋᑎᑦᑎᓕᕐᓂᐊᕋᑦᑕ ᑕᐃᑲᓂ 
2023-ᒥ� ᖁᕕᐊᓇᖅᐳᖅ ᑲᔪᓯᓂᐊᕐᒪᑕ ᓴᓇᓂᖅᐳᑦ ᑕᐃᒪᓗ ᐃᑲᔪᕐᓗᒋᑦ 
ᐋᕿᒃᓱᐃᕙᓪᓕᐊᑎᓪᓗᒋᑦ ᓯᕗᓂᒃᓴᖃᑦᑎᐊᕐᓂᐊᕐᒪᑕ ᓄᓇᕗᒻᒥᐅᑦ�

ᐃᒡᓯᕙᐅᑕᕐᒥᑦ ᑐᓴᒐᒃᓴᖅ

2021-2022 ᐊᕐᕌᒍᒋᓚᐅᖅᑕᕗᑦ ᓇᓗᓇᖅᑐᒦᖃᑦᑕᖅᖢᑕ 
ᓄᕙᒡᔪᐊᕐᓇᖅ-19 ᐊᒃᑐᐃᑎᓪᓗᒍ ᐊᒥᓱᓂᒃ ᐱᔨᑦᑎᕋᐅᑎᓂᒃ ᐊᒻᒪᓗ 
ᖃᓄᐃᓕᐅᕈᑕᐅᔭᕆᐊᖃᖅᑐᓂᒃ� ᕿᑭᖅᑖᓗᒃ ᑯᐊᐳᕆᓴᓐ ᐃᓄᖕᓂᒃ 
ᓯᕗᓪᓕᐅᑎᓯᒪᓂᐊᖅᑐᖅ ᐱᐱᒋᐊᕈᑎᒥᖕᓄᑦ� ᓯᕗᓪᓕᖅᐸᐅᑎᒋᐊᖃᖅᑐᑦ 
ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ 
ᐃᖅᑲᓇᐃᔭᖅᑎᑦ, ᑲᔪᓯᔪᒥᒃ ᓴᕿᑦᑎᕙᓪᓕᐊᔪᑦ ᐃᖅᑲᓇᐃᔮᒃᓴᓂᒃ 
ᐊᒻᒪᓗ ᐱᕚᓪᓕᕐᑎᑦᑎᕙᓪᓕᐊᔪᑦ ᐱᕕᖃᕐᑎᑦᑎᓪᓗᑎᒃ, ᕿᑭᖅᑖᓗᒃ 
ᑯᐊᐳᕆᓴᓐ ᐱᐅᔪᓂᒃ ᐊᒃᑐᐃᕙᓪᓕᐊᑎᐊᖏᓐᓇᕈᒪᕗᑦ ᑕᒪᐅᓇ 
ᐱᔭᕐᓂᓐᖏᑦᑐᑰᕋᓗᐊᖅᑎᓪᓗᒍ�

ᖁᔭᓐᓇᒦᒃ ᑕᒪᕐᒥᒃ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᑦᑕᓗ 
ᐃᖅᑲᓇᐃᔭᖅᑎᖏᑦ ᐊᖏᖅᓯᒪᑦᑎᐊᕐᒪᑕ ᐊᒻᒪᓗ ᐊᔪᖏᑦᑎᐊᖅᖢᑎᒃ 
ᓱᖏᐅᑎᑲᐅᑎᒋᓪᓗᒍ ᐊᓯᕈᖅᓯᒪᔪᑦ ᑕᐃᑲᓂ ᐋᓐᓂᐊᓇᖅᑐᖅ 
ᐊᐃᑦᑐᖅᓗᐃᕙᓪᓕᐊᓚᐅᖅᑎᓪᓗᒍ�

ᑕᐃᒪᓗ ᓄᑖᖅᑕᖃᓐᖏᑦᑐᖅ ᑎᒃᑯᐊᖅᑕᐅᔪᓂᒃ ᑲᑎᒪᔨᓄᑦ ᐅᒡᕙᓘᓐᓃᑦ 
ᐱᓇᓱᐊᖅᑎᓄᑦ ᑕᐃᑲᓂ 2021-2022� ᑕᐃᑲᓂ ᓯᑎᐱᕆ 2021, 
ᖁᔭᓕᓚᐅᖅᐳᖓ ᐃᓂᖃᕐᑎᑕᐅᒐᒪ ᑎᒃᑯᐊᖅᑕᐅᓪᓗᖓ ᐊᖓᔪᖅᑳᖓᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ� ᑲᔪᓯᑎᑦᑐᓐᓇᓚᐅᖅᑕᒃᑲ 
ᐃᒡᓯᕙᐅᑕᐅᓪᓗᖓ ᐱᔭᒃᓴᒃᑲ ᕿᑭᖅᑖᓗᒃ ᑯᐊᐳᕆᓴᒃᑯᓄᑦ ᑕᒪᑐᒧᖓ 
ᑮᓇᐅᔭᓕᐅᕆᓐᓇᐅᑉ ᐊᕐᕌᒍᐊᓂ� ᖁᔭᓕᕗᖓ ᐃᒡᓯᕙᐅᑕᐅᔭᕆᐊᒃᓴᖅ 
ᑲᑎᒪᔨᖏᓐᓄᑦ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᑕᐃᒪᖓᓂ 2016 ᐊᒻᒪᓗ ᖁᔭᓐᓇᒦᕈᒪᕙᒃᑲ ᑕᒪᕐᒥᒃ ᑲᑎᒪᔨᑦ ᐊᒻᒪᓗ 
ᕿᑭᖅᑖᓗᒃ ᑯᐊᐳᕆᓴᓐ ᐃᖅᑲᓇᐃᔭᖅᑎᖏᑦ ᐃᓂᖃᕐᑎᑦᑎᖕᒪᑕ ᐊᒻᒪᓗ 
ᐊᖏᖅᓯᒪᑦᑎᐊᕐᒪᑕ�

ᑕᐃᑲᓂ ᒫᑦᓯ 3, 2022, ᖁᕕᐊᓱᒃᐳᖓ ᑐᓴᕐᑎᑦᑎᓚᐅᕋᒪ ᑖᓐᓇ ᓕᕙᐃ 
ᐸᓇᐹᓯ ᐃᓚᐅᓕᓚᐅᖅᑐᖅ ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᓐᓄᑦ 
ᐃᒡᓯᕙᐅᑕᖑᖅᖢᓂ� ᑲᔪᓯᑦᑎᐊᕐᓂᐊᖅᐳᖅ ᑖᔅᓱᒧᖓ ᐃᓂᒥᓄᑦ 
ᐃᖅᑲᓇᐃᔮᒥᓄᑦ� ᖃᐅᔨᒪᔪᖓ ᖁᕕᐊᓱᒃᑐᒃ ᓴᓇᖃᑎᖃᕐᓂᐊᕋᒥ 
ᖃᓂᒋᓗᒋᑦ ᑕᒪᕐᒥᒃ ᐱᓇᓱᐊᖃᑎᒌᑦ ᐊᒻᒪᓗ ᑲᔪᓯᑦᑎᐊᕐᓂᐊᕐᒪᑕ ᑕᒡᕙᓂ 
2022-2023 ᐊᒡᒋᖅᑐᒥ�

ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐃᓂᖅ ᐃᓕᓐᓂᐊᕐᓗᑕ ᑲᑎᒪᓗᑕ ᑖᒃᑯᐊ 
ᑮᓇᐅᔭᓂᒃ ᖃᐅᔨᓴᖅᑎᑦ (KPMG)�

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᓴᓇᔨᒻᒪᕆᖕᓂᒃ 
ᐱᔭᕆᐅᖅᓴᑎᑦᑎᓂᕐᒧᑦ ᐱᓕᕆᑎᑦᑎᔾᔪᑕᐅᔪᖅ

ᐱᔭᕆᐅᖅᓴᑎᑦᑎᓂᖅ ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ 
ᐃᖅᑲᓇᐃᔭᖅᑎᓄᑦ ᓄᓘᔮᖕᓂ ᐅᔭᕋᖕᓂᐊᖅᑐᑦ ᐃᓂᖓᓂ

ᑕᐃᑲᓂ 2021-2022, ᕿᑭᖅᑖᓗᒃ ᑯᐊᐳᕆᓴᓐ ᑕᑯᑎᑦᑎᑲᓐᓂᓚᐅᖅᐳᑦ 
ᓴᖕᖏᔫᓂᕐᒥᖕᓂᒃ ᓇᖕᒥᓂᖁᑎᖏᑦ ᐊᒻᒪᓗ ᓴᐱᓕᔮᓐᖏᑦᑐᑦ ᐊᒻᒪᓗ 
ᐊᖏᖅᓯᒪᑦᑎᐊᖏᓐᓇᖅᑐᑦ ᐃᖅᑲᓇᐃᔭᖅᑎᖁᑎᕗᑦ. 

ᑕᒪᓐᓇᐅᑎᓪᓗᒍ ᓄᕙᒡᔪᐊᕐᓇᖅ-19 ᐊᒃᑐᐃᖏᓐᓇᖅᐳᖅ ᖃᐅᑕᒫᑦ ᐊᐅᓚᑦᑎᔾᔪᑎᒋᔭᑦᑎᓐᓄᑦ 
ᐊᒻᒪᓗ ᐱᔨᑦᑎᕋᐅᑎᓪᓗᐊᑕᓄᑦ, ᐊᐅᓚᑦᑎᔨᕗᑦ ᐊᒻᒪᓗ ᐃᖅᑲᓇᐃᔭᖅᑎᑦ ᓱᖏᐅᑎᒌᖃᑦᑕᖅᑐᑦ 
ᑲᔪᓯᑦᑎᐊᖏᓐᓇᖅᖢᑎᒃᓗ ᐊᒻᒪᓗ ᑲᔪᓯᔪᒥᒃ ᓇᓂᓯᖃᑦᑕᖅᑐᑦ ᓄᑖᓂᒃ ᐱᓕᕆᔾᔪᑎᒋᔪᓐᓇᖅᑕᒥᖕᓂᒃ 
ᐱᕙᓪᓕᐊᑎᐊᕐᓂᐊᕐᒪᑕ ᐱᓕᕆᐊᕆᔭᕗᑦ ᐊᒻᒪᓗ ᐃᖏᕐᕋᓯᑎᓯᒪᔭᕗᑦ�

ᕼᐋᓕ ᕙᓚᐅᕋᑎ
ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎᖓᑦ, ᕿᑭᖅᑖᓗᒃ ᑯᐊᐳᕆᓴᓐ

ᑐᓐᖓᓱᒋᑦᑎ 2021-2022 ᕿᑭᖅᑖᓗᒃ ᑯᐊᐳᕆᓴᓐ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᖓ.

ᖁᔭᓕᓇᖅᐳᖅ ᐱᕕᖃᖅᑎᑕᐅᒐᒪ ᑲᔪᓯᓪᓗᒍ ᐃᖅᑲᓇᐃᔮᖅ ᐃᒡᓯᕙᐅᑕᐅᓗᖓ ᕿᑭᖅᑖᓗᒃ ᑯᐊᐳᕆᓴᓐ 
ᓇᖕᒥᓂᖁᑎᖏᑦᑕᓗ ᑲᑎᒪᔨᖏᓐᓄᑦ� ᖁᕕᐊᓱᒃᐳᖓ ᑕᑯᓪᓗᒋᑦ ᕿᑭᖅᑖᓗᒃ ᑯᐊᐳᕆᓴᓐ ᓴᖕᖏᔫᖕᒪᑕ 
ᐊᒻᒪᓗ ᓴᐱᓕᔮᓇᑎᒃ ᓱᓕ ᑲᒻᐸᓂᐅᓗᑎᒃ ᑲᔪᓯᑦᑎᐊᖅᑐᑦ ᑕᒪᓐᓇ ᓱᓕ ᐱᔭᕐᓂᓐᖏᑦᑐᑯᕐᓇᐅᒐᓗᐊᕐᒪᑦ 
ᐊᕐᕌᒍᒥ� 

ᐅᓛᔪᒃ ᐊᑭᓱᒃ
ᐃᒃᓯᕙᐅᑕᖅ, ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᑦ

ᕿᑭᖅᑖᓗᒃ ᑯᐊᐳᕇᓴᒃᑯᑦ ᒥᑦᓵᓄ
ᑲᒻᐸᓂ ᓇᓗᓇᐃᖅᑕᐅᓯᒪᓂᖓ 

ᑐᕌᒐᖓ: ᓴᖅᑮᓗᑎᒃ ᒪᑭᒪᔾᔪᑕᐅᒍᓐᓇᖅᑐᓂᒃ, ᐃᖅᑲᓇᐃᔮᓂᒃ 
ᐃᖅᑲᓇᐃᔮᒃᓴᓂᓪᓗ ᐃᓄᓐᓄᑦ�

ᐱᒋᐊᕐᓂᖓᓂ, ᑕᐃᒪᖓᓂᑦ ᐱᒋᐊᓚᐅᖅᓯᒪᖕᒪᑦ, ᕿᑭᖅᑖᓗᒃ 
ᑯᐊᐳᕆᓴᓐ ᐱᕈᖅᓯᒪᓕᖅᐳᖅ ᐊᑕᐅᓯᕐᒥᑦ ᐃᓄᖕᒥᑦ ᑲᒻᐸᓂᒋᔭᐅᓪᓗᓂ 
ᑖᒃᑯᓄᖓ ᓇᖕᒥᓂᖁᑎᖃᓕᖅᖢᑎᒃ ᐅᖓᑖᓂ 1,060 
ᐃᖅᑲᓇᐃᔭᖅᑎᖃᖅᑐᑦ� ᕿᑭᖅᑖᓗᒃ ᑯᐊᐳᕆᓴᓐ ᐱᕈᖅᓯᒪᔪᖅ 
ᐊᒥᓱᓂᒃ−ᐱᓇᓱᐊᖅᑎᖃᖅᑐᓂ ᐊᔪᙱᑐᕐᔪᐊᓂᒃ ᑲᒻᐸᓂ 11-ᓂᒃ 
ᓇᖕᒥᓂᖁᑎᓖᑦ, 12 ᑮᓇᐅᔭᓕᐅᕋᓱᐊᖃᑎᖏᑦ, ᐊᒻᒪᓗ 9 ᑎᒥᖁᑎᖏᑦ� 
ᑖᒃᑯᑎᒎᓇ ᑲᒻᐸᓂᑎᒍᑦ, ᕿᑭᖅᑖᓄᒃ ᑯᐊᐳᕆᓴᒃᑯᑦ ᑐᑭᒧᐊᒍᑎᒃᓴᑎᒍᑦ 
ᓴᖅᑮᓯᒪᔪᑦ ᓇᖕᒥᓂᖁᑎᖃᕐᓂᕐᒥᒃ ᐃᖃᓗᓕᕆᓂᕐᒧᑦ,  ᐃᓪᓗᓂᒃ 
ᓇᖕᒥᓂᖃᕐᓂᕐᒥᒃ ᐊᐅᓚᑦᓯᓂᕐᒥᓪᓗ, ᑐᙵᓴᐃᓂᕐᒥᒃ, ᐊᐅᓚᔪᓐᓇᐅᑎᓂᒃ, 
ᐃᖏᕐᕋᔾᔪᑎᓕᕆᓂᕐᒥᒃ, ᑐᓴᐅᒪᔾᔪᑎᓕᕆᓂᕐᒥᒃ, ᐃᓪᓗᓕᐅᕐᓂᕐᒥᒃ, 
ᐊᔪᙱᑐᕐᔪᐊᓄᑦ ᐱᔨᑦᓯᕈᑎᓂᒃ, ᓂᐅᕕᕐᕕᓕᕆᓂᕐᒥᒃ, ᐊᒻᒪᓗ ᓴᓇᔨᓄᑦ 
ᓇᓗᓇᐃᒃᑯᑕᖅᑖᖅᓯᒪᔪᓄᑦ ᐱᔨᑦᓯᕈᑎᓂᒃ�

ᐱᔨᑦᓯᓂᕐᒥᒍᑦ ᐃᑲᔪᖅᓱᐃᖃᑦᑕᓂᕐᒥᒍᓪᓗ ᓄᓇᓕᖁᑎᑦᑎᓐᓂᒃ 
ᑎᒍᓯᕙᓪᓕᐊᓂᕐᒥᒍᑦ ᖃᓄᐃᙱᑦᓯᐊᕈᑎᒃᓴᓂᒃ ᐊᒻᒪᓗ ᓇᖕᒥᓂᖅ-
ᒪᑭᒪᔾᔪᑎᒃᓴᓂᒃ, ᐃᓚᓕᐅᑎᓯᒪᔭᕗᑦ ᐃᓄᐃᑦ ᐱᖕᒪᕆᐅᔪᖁᑎᖏᑦ 
ᐊᒻᒪᓗ ᐊᐅᓚᑦᓯᓪᓗᑕ ᐱᓇᓱᐊᒐᑦᓴᐅᔪᓂᒃ ᓄᓇᕗᑦ ᐊᖏᕈᑎᖏᓐᓂ� 
ᐃᑉᐱᒋᑦᓯᐊᖅᑐᒍ ᒪᑭᒪᐃᓐᓇᖅᑎᓐᓇᓱᐊᖅᑐᒍᓗ ᐊᕙᑎᕗᑦ, ᐃᓄᖏᓪᓗ, 
ᓴᐳᑎᓯᒪᓯᓐᓈᖅᑐᒍ ᓄᓇᕗᑦ ᓄᓇᒦᖔᖅᑐᖁᑎᕗᓪᓗ� ᐱᓇᓱᐊᒐᕗᑦ 
ᐱᕈᖅᐸᓪᓕᐊᑎᑦᓯᓂᖅ ᐃᓕᑉᐸᓪᓕᐊᓂᕐᓗ ᐃᓘᓐᓇᒋᓐᓂ ᐱᓕᕆᐊᑦᑎᓐᓂ 
ᐱᕙᓪᓕᐊᒍᑎᒃᓴᖏᓐᓄᑦ ᐃᓄᐃᑦ ᐊᔪᙱᓐᓂᖏᓐᓂᒃ, ᓴᖅᑮᓂᕐᒥᒃ 
ᐃᖅᑲᓇᐃᔮᓂᒃ, ᐊᒻᒪᓗ ᓴᖅᑮᖃᑦᑕᓂᕐᒥᒃ ᐃᖅᑲᓇᐃᔮᑦᓴᓂᒃ�

ᑐᕌᒐᕗᑦ ᑕᑉᕙᖔᖅᓯᒪᔪᖅ ᑲᒻᐸᓂ ᓂᕆᐅᒃᑖᕆᓯᒪᔭᖓᓂᒃ 
ᑮᓇᐅᔭᓕᐅᕐᓂᕐᒥᒃ ᐊᒻᒪᓗ ᓴᖅᑮᓂᕐᒥᒃ ᓇᖕᒥᓂᖅ ᒪᑭᒪᒍᓐᓇᓯᐊᖅᑐᒥᒃ 
ᑮᓇᐅᔭᑎᒍᑦ ᓇᖕᒥᓂᖁᑎᑦᑎᒍᑦ ᐱᔾᔪᑎᒃᓴᓂᒃ� ᐊᐅᓚᓂᖃᖅᑐᒍᑦ 
ᐋᖅᑭᒋᐊᕆᖃᑦᑕᖅᓱᑕᓗ ᑲᒻᐸᓂᖁᑎᑦᑎᓐᓂᒃ ᐃᑲᔫᑎᒃᓴᓂᒃ 
ᒪᑭᒪᔾᔪᑎᑎᒍᑦ ᒪᑭᒪᑦᓯᐊᖁᓪᓗᑕ ᓄᓇᕗᒻᒥ ᓇᓕᖅᑯᑦᓯᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ�

ᑲᑎᒪᔩᑦ

ᕼᐊᐅᕆ ᕙᓚᐅᕋᑎ
ᐊᖓᔪᖅᑳᖅ

ᓇᑖᖅ ᐅᖔᓛᖅ

ᐲᑕ ᑮᓇᐃᓐᓇᖅ
ᐊᖓᔪᖅᑳᑉ−ᑐᒡᓕᐊ

ᕙᓚᓐᑏᓇ ᑐᓗᒑᕐᔪᒃ

ᒫᑎᐅ ᐊᓚᐃᙵ
ᑎᑎᕋᖅᑎ ᑮᓇᐅᔭᓕᕆᔨ

ᐋᓐ ᑰᓕ ᒫᑎᐅ ᐊᓚᐃᙵ

ᐃᒡᓯᕙᐅᑕᕐᒥᑦ ᑲᑎᒪᔩᑦ

ᐊᐅᓚᑦᓯᔩᑦ

ᑲᑎᒪᔩᑦ ᒪᕐᕉᓐᓂᒃ ᑎᒃᑯᐊᖅᓯᓚᐅᖅᑑᒃ ᐊᔪᙱᔾᔪᑎᓕᓐᓂᒃ ᒪᓕᒐᕐᓂᐊᖅᑎᓂᒃ ᑕᒻᒪᖅᓯᒪᔪᖅᓯᐅᖅᑎᓂᓪᓗ ᐃᑲᔪᕐᓂᐊᖅᑐᓂᒃ� QC−ᑯᑦ 
ᑮᓇᐅᔭᓕᕆᔾᔪᑎᒥᓂᓕᒫᖏᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ KPMG−ᑯᓐᓄᑦ�

ᒪᓕᒐᕐᓂᐊᖅᑏᑦ: ᑕᒻᒪᖅᓯᒪᔪᖅᓯᐅᖅᑏᑦ:

ᑲᑎᒪᔩᑦ ᐊᐅᓚᑦᓯᖃᑦᑕᕐᒥᔪᑦ 11-ᓂᒃ ᓇᖕᒥᓂᖁᑎᓪᓚᑦᑖᖏᓐᓂᒃ ᐊᒻᒪᓗ ᐃᓛᒃᑯᑦ ᑎᒃᑯᐊᕐᓯᖃᑦᑕᖅᑐᑎᒃ ᐃᓚᒋᔭᐅᓂᐊᖅᑐᓂᒃ ᐊᓯᖏᓐᓄᑦ 
ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ ᐱᓇᓱᐊᖃᑎᖏᓐᓄᑦ ᑲᑎᒪᔨᓄᑦ�

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ 
(QFC)

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ (NNC)

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᔩᑦ ᑯᐊᐳᕇᓴᓐ (QBDC)

ᐊᑭᐅᖅ ᑯᐊᐳᕆᓴᓐ

ᑐᔪᕐᒥᕕᒃ ᐊᒻᒪ ᑲᑎᒪᕕᒃ
HOTEL & CONFERENCE CENTRE

ᐅᑭᐅᖅᑕᖅᑐᓕᒫᒧᑦ 
ᑐᓴᐅᑎᓕᕆᓂᖅ ᑎᒥᖓ

ᕿᑭᖅᑕᓂ ᐊᑐᕋᑦᓴᓕᕆᔩᑦ 
ᑎᒥᖓ

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ

ᐊᖅᓴᕐᓃᑦ ᑐᔪᕐᒥᕕᓕᕆᓂᕐᒧᑦ 
ᑲᑎᒪᕕᐅᓯᓐᓈᑦ ᑎᒥᖓ (AHCC)

ᓯᒃᑯ ᑯᐊᐳᕇᓴᓐ

ᐊᑭᐅᒃ ᑯᐊᐳᕇᓴᓐ

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᓂᕐᒧᑦ 
ᑎᒥᖓ (ᐅᑭᐅᖅᑕᖅᑐᓕᒫᒥ)

ᕿᑭᖅᑕᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᑎᒥᖓ 
(QRI)

ᕿᑭᖅᑕᓂ ᓴᓇᕕᓕᕆᔨᒃᑯᑦ ᓕᒥᑎᑦ (QIL)

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ (QPI)

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ 
(QRSL)

ᐅᓛᔪᒃ ᐊᑭᓱᒃ

ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) 100% ᐃᓄᓐᓄᑦ−ᓇᖕᒥᓂᖁᑕᐅᔪᑦ 
ᐱᙳᖅᑎᓯᒪᔭᖓ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ. 

ᓴᖅᑭᖅᑕᐅᓚᐅᖅᑐᑦ 1983-ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᕿᑭᖅᑕᓂ), ᕿᑭᖅᑖᓗᒃ 
ᑯᐊᐳᕆᓴᓐ ᑮᓇᐅᔭᓕᐅᕋᓱᐊᖅᑎᖁᑕᐅᔪᖅ ᑎᒥᙳᖅᑎᓯᒪᔭᖓ ᕿᑭᖅᑕᓂᒃᑯᑦ� QC-ᑯᑦ ᑐᕌᒐᖓ 
ᐱᕚᓪᓕᕈᑎᒃᓴᖏᓐᓂᒃ ᐃᓅᓯᕐᒧᑦ ᒪᑭᒪᔾᔪᑎᒃᓴᓄᑦ ᖃᓄᐃᙱᑦᓯᐊᑲᓐᓂᕈᑎᒃᓴᖓᓂᒃ ᓄᓇᕗᑦ ᐊᒻᒪᓗ 
16,000 ᕿᑭᖅᑕᓂ ᐃᓄᐃᑦ ᑭᒡᑐᖅᑕᕗᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᒻᒪᓗ ᓴᖅᑮᓂᒃᑯᑦ ᑐᑭᒧᐊᒍᑎᒃᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ� ᓯᕗᒧᐊᑉᐸᓪᓕᐊᒍᑎᒃᓴᖓᓂᒃ ᑐᕌᒐᕐᒧᑦ, ᕿᑭᖅᑖᓗᒃ ᑯᐊᐳᕆᓴᓐ 
ᐃᑲᔪᕐᕕᒋᓇᓱᐊᖅᑕᖓ ᐃᑲᔪᕈᓐᓇᕐᓂᓕᒫᒥᒍᑦ ᐃᖅᑲᓇᐃᔭᕐᕕᓕᒫᓂ ᓄᓇᕗᑦ ᒪᑭᒪᔾᔪᑎᖏᓐᓄᑦ�

ᒥᐊᓂᖅᓯᓂᖅ
ᐱᔪᓐᓇᕐᓂᕆᔭᑦᑎᒍᑦ 

ᒪᑭᒋᐊᒃᑲᓐᓂᕈᑎᖃᕐᓂᖅ ᐱᕈᖅᐸᓪᓕᐊᓂᖅ ᑎᒍᓯᕙᓪᓕᐊᓂᖅ ᑕᑎᒃᓴᐅᓂᖅ

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

ᕿᑭᖅᑖᓗᒃ ᑯᐊᐳᕆᓴᓐ:  
ᑮᓇᐅᔭᓕᐅᕋᓱᐊᖅᑎ ᓇᖕᒥᓂᖁᑎᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᑲᑭᕙᒃ ᑲᑐᔾᔨᖃᑎᒌᑦ: 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᒪᑭᑉᐸᓪᓕᐊᒍᑎᒃᓴᓂᒃ ᐱᕙᓪᓕᐊᑎᑦᓯᔨᒃᑯᑦ 
ᑲᑐᔾᔨᖃᑎᒌᑦ
 

ᑲᑭᕙᒃ ᑲᑐᔾᔨᖃᑎᒌᖏᑦ
KAKIVAK ASSOCIATION

ᕿᑭᖅᑕᓂ ᓄᓇᖓᓂ

ᐊᐅᓱᐃᑦᑐᖅ
AUSUITTUQ
(GRISE FIORD)

ᒥᑦᑎᒪᑕᓕᒃ
MITTIMATALIK
(POND INLET)

ᑲᖏᖅᑐᒑᐱᒃ
KANGIQTU-
GAAPIK

(CLYDE RIVER)

ᖃᐅᓱᐃᑦᑐᖅ
QAUSUITTUQ
(RESOLUTE BAY)

ᐃᒡᓗᓕᒃ
IGLULIK
(IGLOOLIK)

ᑭᙵᐃᑦ
KINNGAIT

ᑭᒻᒥᕈᑦ
KIMMIRUT

ᓴᓂᑭᓗᐊᖅ
SANIKILUAQ

ᓴᓂᕋᔭᒃ
SANIRAJAK

ᐃᒃᐱᐊᕐᔪᒃ
IKPIARJUK
(ARCTIC BAY)

ᕿᑭᖅᑕᕐᔪᐊᖅ
QIKIQTARJUAQ

ᐸᓐᓂᖅᑑᖅ
PANGNIRTUNG

ᐃᖃᓗᐃᑦ
IQALUIT

ᑲᒻᐸᓂ ᐋᖅᑭᑦᓯᒪᓂᖓ

ᐃᖏᕐᕋᔪᓕᕆᔨᒃᑯᑦ, 
ᑐᓴᐅᒪᔾᔪᑎᓕᕆᔨᒃᑯᑦ ᐊᒻᒪᓗ 

ᐆᒻᒪᖅᑯᑎᓕᕆᔨᒃᑯᑦ
ᐃᓪᓗᓕᐅᖅᑏᑦ ᐊᒻᒪᓗ 
ᐃᓪᓗᖁᑎᓕᕆᔨᒃᑯᑦ ᐃᖃᓗᓕᕆᔨᒃᑯᑦ

ᑕᐅᖅᓰᖃᑦᑕᐅᑎᓕᕆᔨᒃᑯᑦ, 
ᐃᖃᓗᓕᕆᔨᒃᑯᑦ ᐱᔨᑦᓯᖅᑏ 

ᓂᐅᕕᕐᕕᓕᕆᔩᓪᓗ

ᓇᖕᒥᓂᖁᑕᐅᔪᑦ: 100% ᓇᖕᒥᓂᖁᑎᖏᑦ QC ᑮᓇᐅᔭᓕᐅᕋᓱᐊᖅᑎᐅᖃᑎᒌᑦ: ᓇᖕᒥᓂᖁᑎᖃᕐᓂᕐᓴᑦ

ᑮᓇᐅᔭᓕᐅᕋᓱᐊᖅᑎᐅᖃᑎᒌᑦ: ᐱᓇᓱᐊᖃᑎᒌᑦᑐᑦ ᑲᑐᔾᔨᖃᑎᖏᑦ

ᕿᑭᖅᑕᓂ 
ᐃᖅᑲᓇᐃᔭᖅᑎᓕᕆᔨᒃᑯᑦ ᑎᒥᖓ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᓯᒃᑯ ᑯᐊᐳᕇᓴᓐᐊᑭᐅᖅ ᑯᐊᐳᕇᓴᓐ

ᐊᖅᓴᕐᓃᑦ ᑐᔪᕐᒥᕕᓕᕆᔨᒃᑯᑦ 
ᑲᑎᒪᕕᐅᓯᓐᓈᑦ ᑎᒥᖓ

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ

ᑑᕈᒫᓐ ᐅᑭᐅᖅᑕᖅᑐᒥ ᑎᒥᖓ

ᓛᒐ ᐹᕕᓐ

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᖏᑦ

ᓄᓇᓯ ᑯᐊᐳᕇᓴᓐ

ᕿᑭᖅᑕᓂ ᓯᕗᓪᓕᖅ 
ᖃᖓᑕᔫᓕᕆᔨᒃᑯᑦ ᓕᒥᑎᑦ

ᓄᓇᕗᑦ ᐅᖅᓱᐊᓗᓕᕆᔨᒃᑯᑦ 
ᑯᐊᐳᕇᓴᓐ

ᐅᖅᓱᖅ ᑯᐊᐳᕇᓴᓐᓯᒃᑯ ᑯᐊᐳᕇᓴᓐ

QPI/NCCP 
ᖃᖅᑲᒥᐅᑦ ᓄᓇᖓᓂ 
ᓴᓇᔭᐅᓂᖓ L�P�

ᓄᓇᕗᒻᒥ ᐅᓯᑲᑦᑕᖅᑏᑦᑐᓚᑦᑕᕐᕕᒃ ᑎᒥᖓ

NCC ᑮᓇᐅᔭᓕᐅᖅᑏᑦ 
ᑲᑐᔾᔨᖃᑎᒌᑦ

ᓴᓇᕙᓪᓕᐊᓂᖅ ᓕᒥᑎᑦ

QC ᑲᓇᐃᑎᔭᓐ (ᖁᓛᒎᓖᑦ)

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ 
ᓕᒥᑎᑦᕿᑭᖅᑖᓗᒃ ᓇᖕᒥᓂᖁᑎᖏᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐅᓈᖅ ᐃᖃᓗᓕᕆᔨᒃᑯᑦ

ᕿᑭᖅᑕᓂ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᑦ

ᐅᑭᐅᖅᑕᖅᑐᒥ ᑭᖑᒃᐸᖕᓂᒃ 
ᖃᐅᔨᓴᖅᑏᑦ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ 
ᑯᐊᐳᕇᓴᓐ

ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ ᐱᓕᖕᒪᒃᓴᐅᑎᒃᓴᓕᕆᔩᑦ 

ᑲᑐᔾᔨᖃᑎᒌᖏᑦ

ᐃᖃᓗᓕᕆᔨᒃᑯᑦ ᑲᑎᒪᔨᖏᑦ 
ᑲᓇᑕᒥ

ᓄᓇᕗᒻᒥ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ 
ᑯᐊᐳᕇᓴᓐ

2021-ᒥᑦ 2022-ᒧᑦ ᐅᔾᔨᕐᓇᕐᓂᖏᑦ

ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᖕᓂᕐᒧᑦ 
ᐱᕙᓪᓕᐊᑎᑦᑎᓂᖅ

ᐅᓄᓐᖏᑑᖕᒪᑕ ᖃᐅᔨᒪᓂᖅᐳᑦ ᓄᓇᖅᐸᓯᖕᒥ ᑕᕆᐅᕐᒥ ᐳᐃᔨᑦ 
ᐃᒪᕐᒥᐅᑕᐃᑦ ᐅᑯᐊᓗ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᓄᓇᕗᒻᒥ, ᕿᑭᖅᑖᓗᒃ 
ᑯᐊᐳᕆᓴᓐ ᐃᖃᓗᓂᕆᓂᕐᒧᑦ ᐊᐅᓚᑦᓯᕕᖓ ᐱᓕᕆᓂᐊᖅᑐᑦ ᑕᓪᓕᒪᓄᑦ-
ᐊᕐᕌᒍᓄᑦ ᖃᐅᔨᓴᕐᓗᑎᒃ ᐃᓗᐊᓂ ᕿᑭᖅᑕᓂ ᓄᓇᖓᓐᓂ�  

ᐱᔭᕇᖅᓯᒪᓕᖅᑎᓪᓗᒍ ᓄᕙᒡᔪᐊᕐᓇᖅ-19 ᑭᖑᕙᖅᓯᒪᑎᑦᑎᓚᐅᕐᓂᖓ, 
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓂᕆᓂᕐᒧᑦ ᐊᐅᓚᑦᓯᕕᖓ 
ᖃᐅᔨᓴᓚᐅᖅᑐᖅ ᑕᐃᑲᓂ 2021 ᓯᑯᖃᕈᓐᓃᖅᑎᓪᓗᒍ� ᕿᑭᖅᑖᓗᒃ 
ᑯᐊᐳᕆᓴᓐ ᓄᑖᖅ ᖃᐅᔨᓴᕈᑎ ᐅᒥᐊᖅ, ᓘᑎ ᐸᓪᓗᖅ, ᐃᒫᖅᑕᐅᓚᐅᖅᑐᖅ 
ᑭᓐᖓᓕᐊᖅᖢᓂ ᐊᒻᒪᓗ ᓴᓂᑭᓗᐊᖅ ᐱᒋᐊᓕᖅᖢᑎᒃ ᖃᐅᔨᒪᐅᑎᒃᓴᓄᑦ 
ᖃᐅᔨᓴᕆᐊᓯᓪᓗᒋᑦ ᑕᕆᐅᕐᒥ ᐆᒪᔪᑦ� ᖃᐅᔨᓴᕐᓂᖓ ᐱᓕᕆᐊᖑᓚᐅᖅᑐᖅ 
ᑲᔪᓯᑦᑎᐊᖅᖢᓂᓗ ᓇᓂᓯᓚᐅᖅᑐᑦ ᐊᖏᔪᓂᒃ ᓂᕿᒃᓴᑦᑎᐊᕙᖕᓂ 
ᑕᒪᒃᑯᓂᖓ ᐳᖅᓱᔪᖅ, ᑲᖑᐃᑦ, ᐃᑎᑦ, ᓯᐅᓐᓇᖅ, ᑐᑭᕐᔪᐃᑦ, ᐊᖏᔪᑦ ᑭᖑᑦ, 
ᐊᒻᒪᓗ ᑕᓪᓗᕈᓐᓇᑦ� 

ᓄᓇᓕᖕᓂ ᐃᓄᐃᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ ᑕᒪᐃᓐᓂ ᑭᓐᖓᓂ 
ᐊᒻᒪᓗ ᓴᓂᑭᓗᐊᕐᒥ ᐃᑲᔪᖅᑐᑦ ᐱᒋᐊᕐᕕᒃᓴᓄᑦ ᖃᐅᔨᓴᕐᓂᐊᓂᐊᖅᑐᒧᑦ� 
ᐊᒻᒪᓗ, ᐊᒥᓱᑦ ᑕᕆᐅᕐᒥ ᐆᒪᔪᑦ ᐅᑯᐊ ᐱᔭᐅᓚᐅᖅᑐᑦ ᖃᐅᔨᓴᖅᑕᒥᖕᓂ 
ᓴᓇᓪᓗᑎᒃ ᐊᒻᒪᓗ ᑐᓂᔭᐅᓚᐅᖅᑐᖅ ᐃᑲᔫᑎᑐᐃᓐᓇᐅᓪᓗᑎᒃ ᓄᓇᓕᖕᓂ 
ᒪᒪᕆᔭᐅᓂᐊᕐᒪᑕ� 

ᐅᓇ 2021-2022 ᓄᓇᖅᐸᓯᖕᒥ ᑕᕆᐅᕐᒥ ᐃᑲᓗᒐᓱᖕᓂᖅ 
ᖃᐅᔨᓴᖅᑕᐅᓂᖓ ᐊᔪᓐᓇᓚᐅᖏᑦᑐᖅ ᑮᓇᐅᔭᒃᓴᖃᕐᑎᑦᑎᓪᓗᑎᒃ 
ᑲᓇᑕᐅᑉ ᐅᑭᐅᖅᑕᖅᑐᐊᓂ ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᑎᒥᖓ (ᑳᓄᐊᒃᑯᑦ), ᑲᑭᕙᒃ ᑲᑐᔾᔨᖃᑎᒌᑦ, ᐊᒻᒪᓗ ᐅᑭᐅᖅᑕᖅᑐᒥ 
ᐃᓚᓕᐅᑎᓯᒪᔪᓐᓇᖅᑐᑦ ᑮᓇᐅᔭᓕᐅᕈᑎᒃᓴᓄᒃ ᐃᖃᓗᒐᓱᖕᓂᖕᒧᑦ 
ᐃᖏᕐᕋᓯᑎᑕᐅᓯᒪᔪᒥᑦ�

ᐅᓇ 2022 ᖃᐅᔨᓴᕐᕕᐅᓂᖓ ᐊᐅᔭᒃᑯᑦ ᑕᑯᓂᐊᖅᑐᒍᑦ ᓘᑎ ᐸᓪᓗᖅ 
ᑲᔪᓯᔪᒥᒃ ᓄᓇᖅᐸᓯᖕᒥ ᑕᕆᐅᖓᓂ ᖃᐅᔨᓴᕐᓗᑎᒃ ᓴᓂᕋᔭᖕᒥ ᐊᒻᒪᓗ 
ᐃᒡᓗᓕᖕᒥ� ᕿᑭᖅᑖᓗᒃ ᑯᐊᐳᕆᓴᓐ ᐸᕐᓇᐃᓯᒪᕗᖅ ᑲᔪᓯᓐᓇᕐᒪᖔᑦ 
ᐊᓯᑦᑎᓐᓂᒃ ᑖᒃᑯᐊ ᒪᒃᑯᒃᑐᑦ ᐅᖃᕐᕕᐅᔪᓐᓇᕐᓗᑎᒃ ᐊᒻᒪᓗ 
ᐃᓕᓐᓂᐊᖅᑎᑕᐅᓗᑎᒃ ᐅᑯᐊᓗ ᐃᖅᑲᓇᐃᔮᖃᕐᑎᑦᑎᔪᓐᓇᕐᒪᑕ 
ᐃᓕᓐᓂᐊᕐᓗᑎᒃᓗ ᐱᕕᖃᖅᑎᑕᐅᕗᑦ ᖃᐅᔨᓴᕈᑎᒥ ᐅᒥᐊᕐᒥ 
ᐃᓕᓐᓂᐊᖅᑐᓄᑦ ᑕᒪᐃᓐᓂ ᓄᓇᓕᖕᓂ�

ᑲᔪᖏᖅᓴᐅᑎ ᓂᕿᒃᓴᖃᕐᑎᑦᑎᓂᕐᒧᑦ ᓇᓂᑐᐃᓐᓇᖅ ᕿᑭᖅᑕᓂ  
ᕿᑭᖅᑖᓗᒃ ᑯᐊᐳᕆᓴᓐ ᓴᖕᖏᔪᒥᒃ ᐃᒃᐱᒋᔭᖃᕐᒪᑦ ᓴᖕᖏᒃᑎᓴᕐᓗᒋ ᐃᓅᓯᓕᕆᓂᖅ ᐊᒻᒪᓗ ᑮᓇᐅᔭᒃᓴᖃᕐᑎᑦᑎᓂᖅ 
ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᑭᒡᒐᖅᑐᖅᑕᕗᑦ� ᐅᓇ ᐃᓚᖃᖅᑐᖅ ᐃᑲᔪᕐᓗᒋᑦ ᐃᓄᐃᑦ ᐱᔪᓐᓇᕐᓗᑎᒃ 
ᖃᓂᒪᓇᖅᑐᖃᓐᖏᑦᑐᓂᒃ ᐊᒻᒪᓗ ᐱᐅᓯᑐᖃᖏᓐᓄᑦ ᐊᑑᑎᔪᓂᒃ ᓂᕿᒃᓴᓂᒃ, ᐊᖑᓇᓱᖕᓂᖅ ᑕᒪᐅᓐᓇ ᐆᒪᔪᓕᒫᑦ 
ᐊᕙᑎᖏᓪᓗ ᖃᓄᐃᓕᔭᐅᓐᖏᑦᑎᐊᕐᓗᑎᒃ ᐊᒻᒪᓗ ᑲᔪᓰᓐᓇᕈᓐᓇᑦᑐᑎᒍᑦ ᐱᓕᕆᔾᔪᑎᖃᕐᓗᑎᒃ, ᐊᒻᒪᓗ ᐱᔪᓐᓇᕐᓗᑎᒃ 
ᓂᕐᔪᑎᓂᒃ ᑕᐃᒫᒃ ᓴᖕᖏᒃᑎᓯᒪᓂᐊᕐᒪᑕ ᓄᓇᓕᖁᑎᕗᑦ ᐊᒻᒪᓗ ᓴᖕᖏᔪᒥᒃ ᐃᒃᐱᒋᑦᑎᐊᕐᓗᒋᑦ ᓄᓇᓕᖕᓂ 
ᒪᑭᒪᔾᔪᑎᒃᓴᖏᓐᓄᑦ�

ᑕᒪᑐᒪᓂ ᐊᕐᕌᒍᒥ ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᓂᕐᒧᑦ ᐊᐅᓚᑦᓯᕕᖓ ᐊᒻᒪᓗ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᑕᒪᕐᒥᒃ ᐱᕚᓪᓕᕐᑎᑦᑎᓯᒪᕗᑦ ᐱᓕᕆᐊᒃᓴᓂᒃ ᐊᒻᒪᓗ ᐃᖏᕐᕋᓯᑎᑕᐅᓯᒪᔪᓂᒃ ᐅᑯᐊ ᐃᑲᔪᕐᓂᐊᖅᑐᑦ ᐊᖑᓇᓱᒃᑎᓂᒃ ᐊᒻᒪᓗ 
ᓄᓇᓕᖕᓂ ᐱᔪᓐᓇᖅᓯᓗᑎᒃ ᓂᕿᒃᓴᖃᕐᑎᑦᑎᔪᓐᓇᕐᓂᕐᒧᑦ�  

ᖃᐅᔨᓴᕈᑎ ᐅᒥᐊᖅ ᓘᑎ ᐸᓪᓗᖅ ᓄᓇᖅᐸᓯᖕᒥ ᑕᕆᐅᕐᒥ ᖃᐅᔨᓴᐃᓂᖅ

ᓴᕿᑦᑎᓂᖅ ᓄᓇᓕᖕᓂ-ᐱᓯᒪᔪᓂᒃ 
ᓇᑉᐸᕆᐊᖃᖅᑐᓂᒃ ᐃᑲᔫᑎᓂᐊᖅᑐᓂᒃ 
ᐊᖑᓇᓱᖕᓂᕐᒧᑦ ᐊᒻᒪᓗ ᓄᓇᓕᖕᓄᑦ

ᐱᐅᓯᕚᓪᓕᖅᑎᓪᓗᒍ ᐱᔭᐅᔪᓐᓇᕐᓂᖏᑦ ᓂᕿᓪᓚᑖᑦ ᐊᒻᒪᓗ 
ᐃᑲᔫᑎᒃᓴᐃᑦ ᓇᑉᐸᕆᐊᓕᑦ ᐅᓇ ᐊᑕᐅᓯᖅ ᐊᑐᕐᓂᐊᖅᑕᖓ ᕿᑭᖅᑖᓗᒃ 
ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᓇᖃᑎᒋᓗᒋᑦ 
ᕿᑭᖅᑕᓂ ᓄᓇᓖᑦ ᐋᕿᒃᓱᐃᓗᑎᒃ ᑮᓇᐅᔭᓕᐅᕐᕕᐅᔪᓐᓇᖅᑐᓂᒃ 
ᐊᒻᒪᓗ ᐃᒻᒥᒍ-ᐃᖏᕐᕋᑎᑦᑎᔪᓐᓇᕐᓗᑎᒃ ᓄᓇᓖᑦ� ᕿᑭᖅᑕᓂ 
ᓂᕿᒃᓴᖃᕐᑎᑦᑎᓂᕐᒧᑦ ᐊᑐᓕᖅᑎᓯᒪᔭᖏᓐᓂᒃ ᐋᕿᒃᓯᔾᔪᑎᒋᓂᐊᖅᑐᑦ 
ᐱᓕᕆᐊᖑᔪᖅ ᐅᓇ ᐱᒻᒪᕆᐅᔪᒥᒃ ᓯᕗᓪᓕᖅᐹᖅ ᐱᒋᐊᕈᑎ 
ᓴᕿᑦᑎᕙᓪᓕᐊᓗᓂ ᐊᑑᑎᖃᖅᑐᓂᒃ ᓄᓇᓕᑦ-ᐃᓗᐊᓂ ᓇᑉᐸᕐᓂᐊᖅᑐᓄᑦ 
ᐃᑲᔪᕐᓂᐊᖅᑐᓂᒃ ᓄᓇᓕᖕᓂ ᐊᖑᓇᓱᒃᑎᓂᑦ ᐊᒻᒪᓗ ᓄᓇᓕᖕᓂᒃ 
ᐊᔪᕈᓐᓃᖅᑎᓐᓂᐊᕐᓗᒋᑦ ᓂᕿᒃᓴᖃᕐᑎᑦᑎᓂᖅ�

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᓂᕈᐊᖑᓚᐅᖅᑐᖅ 8-ᓂᑦ ᐱᓇᔪᒃᑐᓂᑦ ᑳᓄᐊᒃᑯᓄᑦ ᐅᑭᐅᖅᑕᖅᑐᒥ 
ᓂᕿᓕᕆᓂᕐᒧᑦ ᓄᑖᑦ ᑲᔪᓯᑎᑕᐅᔪᓐᓇᕐᒪᖔᑕ ᓴᕿᑦᑎᓂᐊᕐᓗᑎᒃ 
ᐱᔅᓂᔅᑎᒍᑦ ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ ᐋᕿᒃᓯᒪᔾᔪᑎᒃᓴᐃᑦ 
ᓂᕿᒃᓴᖃᕐᑎᑦᑎᓂᖅ ᐅᑭᐅᖅᑕᖅᑐᒥᒃ� ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑦᑎᓂᐊᖅᑐᑦ ᓴᕿᑦᑎᓂᐊᖅᑐᑦ 
ᐱᔅᓂᔅᓕᐊᕆᓗᒍ ᑖᓐᓇᓗ ᓇᓗᐃᖅᓯᓯᒪᓗᓂ ᐃᑲᔫᑎᒃᓴᓂᒃ ᐊᒻᒪᓗ 
ᐃᑲᔪᖅᓯᓂᐊᕐᓗᑎᒃ ᑖᒃᑯᓄᖓ ᐱᔭᐅᔪᒪᔪᓄᑦ ᖃᐅᔨᒪᔭᐅᓕᕐᑎᑦᑎᐊᕐᓗᒋᑦ 
ᓯᕗᓂᒃᓴᖏᓐᓄᑦ ᕿᑭᖅᑕᓂ ᐃᓄᐃᑦ ᑕᐃᑲᓂ ᓂᕿᓪᓚᑖᖅ 
ᐊᑐᐃᓐᓇᐅᔪᖅ ᓂᕆᐊᕆᓯᒪᔪᓐᓇᖅᑕᒥᖕᓂᒃ ᐊᒻᒪᓗ ᐊᖑᓇᓱᒍᓐᓇᖅᑕᒥᕐᓂ 
ᐊᑑᑎᖃᖅᑎᓪᓗᒍ ᐃᓅᓯᖏᓐᓄᑦ�

ᑕᐃᑲᓂ 2021-2022, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐱᔭᕇᖅᓯᓚᐅᖅᑐᑦ ᐊᒥᓱᓂᒃ 
ᐱᕙᓪᓕᐊᖑᔭᖅᑐᓂᒃ ᐱᔅᓂᔅᓕᕆᓂᐊᖅᑕᒥᖕᓂᒃ ᐃᓚᓕᐅᑎᓗᒋᑦ 
ᑎᑎᕋᕐᓗᒋᑦ ᖃᐅᔨᓴᕆᐊᖓᐅᑎᒃᓴᒥᖕᓂᑦ ᐅᓂᒃᑳᖓᓂᒃ� ᐅᓇ ᐅᓂᒃᑳᖅ 
ᑐᓂᓯᓯᒪᓚᐅᖅᑐᖅ ᒫᓐᓇ ᓂᕿᒃᓴᖃᕐᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂᒃ 
ᐊᒻᒪᓗ ᐃᖏᕐᕋᓯᑎᑕᐅᓯᒪᔪᓂᑦ ᑕᒪᐃᓐᓂ ᓇᓂᑐᐃᓐᓇᖅ ᕿᑭᖅᑕᓂ 
ᓄᓇᖓᓂ� ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᐅᑯᐊᑦᑕᐅᖅ ᐱᓕᕆᓚᐅᖅᑐᑦ ᖃᕆᓴᐅᔭᒃᑯᑦ 
ᐃᓕᑦᑎᓇᓱᒡᖢᑎᒃ ᐊᒻᒪᓗ ᓴᕿᑦᑎᓪᓗᑎᒃ ᑐᑭᓯᓇᖅᓯᑎᑦᑎᔾᔪᑎᖃᖅᑐᑦ 
ᓇᐃᓈᖅᓯᒪᓪᓗᑎᒃ ᐅᓂᒃᑳᓂ, ᖃᐅᔨᓴᕈᑎᓂ, ᐊᒻᒪᓗ ᐋᕿᒃᓯᒪᔾᔪᑎᒃᓴᓂᒃ 
ᓂᕿᒃᓴᖃᕐᑎᑦᑎᓂᕐᒧᑦ� ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐱᓕᕆᖃᑎᖃᓚᐅᖅᑐᖅ 
ᐆᒪᔪᕐᓂᐊᖅᑎᑯᓂᒃ, ᐱᕙᓪᓕᐊᔪᓕᕆᔨᒃᑯᓂᒃ ᓄᓇᓕᖕᓂ, ᐊᒻᒪᓗ 
ᐊᓯᖏᓐᓂᒃ ᐊᐅᓚᑦᓯᔨᓂᒃ ᐱᓕᕆᐊᖃᖅᑐᑦ ᓂᕿᓴᖃᕐᑎᑦᑎᓂᕐᒧᑦ 
ᐅᑭᐅᖅᑕᖅᑐᒥ�

ᑕᐃᑲᓂᓕᒫᖅ 2022, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᓇᓂᐊᖅᑕᖓᑦ ᑕᑯᔭᐅᔪᒪᔪᓂᒃ 
ᐅᖃᖅᓯᒪᔪᓂᒃ ᐊᒻᒪᓗ ᐱᔅᓂᔅᓕᕆᓂᖓ ᐊᒻᒪᓗ ᐃᓂᖃᕐᑎᑦᑎᓗᑎᒃ 
ᓂᕿᒃᓴᖃᕐᑎᑦᑎᓂᕐᒧᑦ ᑲᑎᒪᔾᔪᑕᐅᔪᒥᒃ ᐅᑯᐊ ᖃᐃᑎᑦᑎᓯᒪᓂᐊᖅᑐᑦ 
ᑭᒡᒐᖅᑐᖅᑎᓂᒃ ᑲᑎᓪᓗᑎᒃ ᑕᒪᐃᓐᓂᑦ ᕿᑭᖅᑕᓂ ᓄᓇᓕᖏᓐᓂᑦ 
ᐅᖃᖃᑎᒌᒍᑎᒋᓗᒋᑦ ᓂᕿᒃᓴᖃᕐᑎᑦᑎᓂᕐᒧᑦ ᐱᔭᕐᓂᖅᐸᓐᖏᑦᑐᑦ 
ᐊᒻᒪᓗ ᐱᕕᖃᕐᑎᑦᑎᓂᖅ, ᐊᒻᒪᓗ ᖁᕕᐊᓱᒋᑎᒋᓗᒋᑦ ᕿᑭᖅᑕᓂ 
ᓂᕿᓪᓚᑖᓕᓂᕆᑐᖃᖏᑦ�

ᐊᖏᒡᓕᒋᐊᕐᓗᒍ ᐃᓚᒋᐊᕐᓗᒍ ᓄᓇᕗᒻᒥ ᐃᒪᕕᖕᒥ 
ᑮᓇᐅᔭᓕᐅᕈᑎᖃᕐᓂᖅ ᐃᖃᓗᒐᓱᖕᓂᕐᒥᒃ

ᓄᓇᕗᑉ ᐃᒪᕕᖕᒥ ᑮᓇᐅᔭᓕᐅᕈᑕᐅᔪᑦ ᓂᐅᕐᕈᑎᒃᓴᐃᑦ ᐃᖃᓗᒐᓱᖕᓂᖅ 
ᒫᓐᓇᐅᔪᖅ ᐅᓄᓐᖏᓗᐊᕐᒪᑕ ᓇᑖᕐᓇᐃᑦ ᐊᒻᒪᓗ ᑭᖑᐃᑦ� ᕿᑭᖅᑖᓗᒃ 
ᑯᐊᐳᕆᓴᓐ ᐱᓇᓱᐊᕐᓂᕐᓕᐊᕐᒥᔪᑦ ᐊᔾᔨᒌᓐᖏᑦᑐᓂᒃ ᐃᒪᕕᖕᒥ 
ᐃᖃᓗᒐᓱᒃᓗᑎᒃ ᐃᓚᓗᒋᑦ ᐃᖃᓗᖕᓂ ᑕᓪᓕᒪᓄᑦ -ᐊᕐᕌᒍᓄᑦ 
ᑐᑭᓇᓱᒃᓯᒪᒐᒥᒃ ᐃᖃᓗᒐᓱᖕᓇᖅᑕᒥᖕᓂᒃ ᖃᐅᔨᓴᖅᖢᑎᒃ ᐊᐅᐸᓗᒃᑐᑦ 
ᐃᖃᓗᖕᓂ (redfish) ᓄᓇᕗᑦ ᐃᒪᕕᖏᓐᓂ ᐊᐅᐸᓗᒃᑐᖅ ᐃᖃᓗᖕᓂᒃ 
ᓄᓇᕗᑉ ᐃᒪᕕᖓᓂ� ᐊᔾᔨᒌᓐᖏᑑᑕᐅᓇᓱᒃᑕᕗᑦ ᐃᓂᕗᑦ ᐊᒃᑐᐃᓂᐊᕐᒪᑦ 
ᓄᓇᕗᑉ ᐃᖃᓗᒐᓱᖕᓂᖓ ᑲᒻᐸᓂ ᐊᒻᒪᓗ ᓴᕿᑦᑎᓗᑕ ᐃᖅᑲᓇᐃᔮᒃᓴᓂᒃ 
ᐊᒻᒪᓗ ᒪᑭᒪᓇᓱᐊᕈᑎᒃᓴᖏᓐᓄᑦ ᐱᕕᖃᕐᑎᑦᑎᓗᑕ ᐃᓄᖕᓄᑦ� 

ᐅᓇ ᖃᐅᔨᓴᕐᓂᖅ ᐱᓕᕆᐊᖑᔪᖅ ᓴᕿᑦᑎᓂᐊᖅᑐᖅ ᐱᑕᖃᐅᕐᓂᖏᓐᓂᒃ 
ᐊᐅᐸᓗᒃᑐᑦ ᐃᖃᓗᖕᓂᒃ ᐊᒻᒪᓗ ᖃᐅᔨᓂᐊᖅᑐᑦ ᓄᖑᑉᐸᓪᓕᐊᓐᖏᓪᓗᑎᒃ 
ᐃᖃᓗᒐᓱᒐᒃᓴᐅᖕᒪᖔᑕ� ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᓂᕐᒧᑦ 
ᐊᐅᓚᑦᓯᕕᖓ ᖃᓂᒋᓪᓗᒋᑦ ᓴᓇᖃᑎᒋᔭᖏᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐋᕿᑦᑎᐊᖅᓯᒪᖁᓪᓗᒋᑦ ᖃᐅᔨᓴᕈᑎᑦ 
ᓴᓇᓯᒪᓂᖓ ᑕᒪᑐᒧᖓ ᖃᐅᔨᓴᕈᑕᐅᔪᒧᑦ�

ᑕᐃᑲᓂ ᔪᓚᐃ ᐊᒻᒪᓗ ᐋᒍᓯ 2021, ᕿᑭᖅᑖᓗᒃ ᑯᐊᐳᕆᓴᓐ 
ᐃᖃᓗᓕᕆᓂᕐᒧᑦ ᐊᐅᓚᑦᓯᕕᖓ ᓵᑕᖅᓯᓚᐅᖅᑐᖅ ᐆᓴᓐ ᓱᐃᔅ 
ᓯᓚᕐᔪᐊᖅ ᐱᔭᕇᕋᓱᒡᓗᒍ ᐱᒋᐊᕐᓂᖓᓂ ᐊᕐᕌᒍᒥ ᖃᐅᔨᓴᕆᐊᖃᖅᑐᓄᑦ 
ᓴᓇᔭᐅᓂᖓ� ᐱᐊᓱᓄᑦ-ᐱᓇᓱᐊᕈᓯᓄᑦ ᖃᐅᔨᓴᖅᑐᑦ 
ᐱᓕᕆᐊᖑᔪᓐᓇᕐᒪᖔᑕ ᐊᖏᔪᑦ ᐊᐅᐸᓗᒃᑐᓂᒃ ᐃᖃᓗᖕᓂᒃ, 
ᑕᐃᒪᓐᓇᐅᒐᓗᐊᖅᑎᓪᓗᒍ ᐅᓄᓗᐊᓐᖏᑑᖕᒪᑕ�

ᖃᐅᔨᓴᐃᓂᐊᖅᑐᑦ ᐸᕐᓇᐃᓯᒪᕗᑦ ᐊᒡᒋᑦᑐᓄᑦ ᒪᕐᕉᖕᓄᑦ ᐊᕐᕌᒍᓄᑦ 
ᑐᑭᓕᐅᕈᑎᖃᕐᓂᐊᖅᑐᑦ 2022 ᖃᐅᔨᓴᕐᕕᖓᑦ ᐃᖃᓗᖃᕐᕕᐅᓂᖅᓴᐅᔪᓂᒃ 
ᖃᐅᔨᓇᓱᒡᓗᑎᒃ� 

ᐃᑲᔪᕐᓗᒍ ᑕᒪᓐᓇ ᐱᓕᕆᐊᖑᔪᖅ ᑲᓇᑕᐅᑉ ᐅᑭᐅᖅᑕᖅᑐᒥ 
ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑎᒥᖓ, ᐅᑭᐅᖅᑕᖅᑐᒥ 
ᐃᓚᓕᐅᑎᓯᒪᔪᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐃᖏᕐᕋᓯᑎᑕᐅᓂᖓ, ᓄᓇᕗᑦ 
ᒐᕙᒪᒃᑯᑦ, ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ�

ᕿᓂᖅᑐᑦ ᓄᑖᓂᒃ ᓂᐅᕐᕈᑎᒃᓴᐅᔪᓐᓇᖅᑐᓂᒃ 
ᐊᔪᕐᓇᖏᒻᒪᖔᑕ ᓇᑦᑏᑦ

ᑕᐃᑲᓂ 2021, ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᓂᕐᒧᑦ 
ᐊᐅᓚᑦᓯᕕᖓ ᑮᓇᐅᔭᒃᓴᖅᑖᓚᐅᖅᑐᖅ ᑳᓄᐊᒃᑯᓂᑦ ᐊᒻᒪᓗ 
ᓇᓗᓇᐃᒃᑯᑕᖅᑖᖅᑎᑕᐅᓪᓗᑎᒃ ᐱᔪᓐᓇᖅᑕᖏᓐᓄᑦ ᐊᒻᒪᓗ 
ᓂᐅᕐᕈᑎᖃᕈᓐᓇᕐᓂᕐᒧᑦ ᐱᔪᓐᓇᕐᓂᐊᖅᑕᖏᓐᓄᑦ ᐱᓕᕆᑎᑦᑎᔾᔪᑕᐅᔪᖅ 
ᓇᑦᑎᕐᓂᒃ ᑲᔪᓯᔪᓐᓇᕐᒪᖔᑕ ᓇᑦᑎᐅᑉ ᐅᖅᓱᖏᑦ ᐱᒋᐊᖅᑎᑕᐅᓚᐅᖅᑐᑦ 
ᑕᑯᑎᑦᑎᓚᐅᕐᓗᑎᒃ ᑲᔪᓯᔪᓐᓇᕐᒪᖔᑕ ᐅᖅᓱᓕᕆᓗᑎᒃ 
ᑮᓇᐅᔭᓕᐅᕈᑎᒋᓗᒍ ᓄᓇᕗᒻᒥ�

ᓇᑦᑏᑦ ᐅᖅᓱᖓ ᐊᖏᔫᖕᒪᑦ ᐅᖅᓱᑦᑎᐊᕙᐅᓪᓗᓂ ᑎᒥᒧᑦ ᐃᑲᔫᑎᔪᖅ, 
ᑕᐃᒪᓗ ᑕᒪᓐᓇ ᐊᑑᑎᖃᕐᓂᕋᖅᑕᐅᖕᒪᑦ ᐋᓐᓂᐊᖃᖅᑕᐃᓕᑎᑦᑎᓂᕐᒥ 
ᑲᒻᐸᓂᐅᔪᓂᑦ ᐋᓐᓂᐊᖃᕐᓇᓐᖏᑑᓂᖓᓄᑦ ᐃᑲᔫᑎᖃᕐᒪᑦ� ᐅᓇ 
ᐃᖏᕐᕋᓯᑎᑕᐅᓯᒪᔪᖅ ᑕᑯᑎᑦᑎᓂᐊᕐᒪᑕ ᑲᔪᓯᔪᓐᓇᕐᒪᖔᑦ ᓄᓇᕗᒻᒥ 
ᓴᕿᑦᑎᓗᑕ ᑮᓇᐅᔭᓕᐅᕈᑎᒋᓗᒍ ᑕᒪᐅᓐᓇ ᓄᐊᑦᑎᓗᑕ, ᓴᓇᓗᒋᑦ, 
ᐊᒻᒪᓗ ᐊᐅᓪᓚᖅᑎᖃᑦᑕᕐᓗᒋᑦ ᓇᑦᑎᐅᑉ ᐅᖅᓱᖏᑦ ᐅᖅᓱᑦᑎᐊᕙᒃ ᑎᒥᒧᒃ 
ᐃᑲᔫᑎᔪᖅ ᓂᐅᕐᕈᑕᐅᓗᓂ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᑲᒻᐸᓂᐅᔪᓄᑦ�

ᑕᒪᓐᓇᓕᒫᖅ 2021-2022, ᕿᑭᖅᑖᓗᒃ ᑯᐊᐳᕆᓴᓐ ᓴᓇᖃᑎᖃᓚᐅᖅᑐᖅ 
ᐊᒪᕈᖅ ᐆᒪᔪᕐᓂᐊᖅᑎᒃᑯᑦ ᐃᖃᓗᖕᓂ ᐱᓇᓱᐊᖅᖢᑎᒃ 125 ᓇᑦᑎᕐᓂᒃ� 
ᕿᑭᖅᑖᓗᒃ ᑯᐊᐳᕆᓴᓐ ᐊᑭᓖᖃᑦᑕᓚᐅᖅᑐᖅ ᐊᖑᓇᓱᒃᑎᓂᒃ 
ᓇᑦᑎᕋᓱᒋᐊᖁᓪᓗᒋᑦ� ᐊᖑᓇᓱᒃᑎᑦ ᐱᕙᒡᖢᒋᑦ ᕿᓯᖏᑦ ᐊᒻᒪᓗ ᓂᕿᖏᑦ 
ᑐᓂᐅᖃᐅᑎᒋᓪᓗᒋᑦ ᓄᓇᓕᖕᓄᑦ� ᑕᒪᓐᓇ ᐅᖅᓱᖓ ᐊᐅᓪᓚᖅᑎᑕᐅᓪᓗᓂ 
ᖃᓪᓗᓈᑦ ᓄᓇᖓᓄᑦ ᐊᖏᓐᓇᖅᑐᑎᒍᑦ ᖃᐅᔨᓴᕐᕕᖕᒧᑦ 
ᐱᓕᕆᐊᖑᓂᐊᕐᒪᑦ ᐊᒻᒪᓗ ᐅᖅᓱᓕᐊᖑᓗᓂ ᖃᐅᔨᓴᖅᑕᐅᓂᐊᕐᓗᓂ 
ᐊᑐᖅᑕᐅᓗᓂ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᑲᒻᐸᓂᐅᔪᓂᑦ�  

ᒪᓕᒃᑐᖅ ᖃᐅᔨᔭᐅᔪᓂᒃ ᖃᐅᔨᓴᖅᑕᐅᔪᓂᑦ ᑕᐃᒪᓐᓇᐅᔪᓐᓇᕐᒪᖔᑦ 
ᐊᒻᒪᓗ ᓂᐅᕐᕈᓯᕆᓂᖓ ᐊᒻᒪᓗ ᑲᔪᓯᔪᓐᓇᕐᒪᖔᑕ ᖃᐅᔨᓇᓱᒃᑕᐅᓂᖓ, 
ᕿᑭᖅᑖᓗᒃ ᑯᐊᐳᕆᓴᓐ ᖃᐅᔨᓴᕐᓂᐊᖅᑐᖅ ᓴᕿᑦᑎᔪᓐᓇᕐᒪᖔᑕ ᓄᓇᕗᒻᒥ 
ᐱᓕᕆᕕᖃᕐᓗᑎᒃ ᐃᒡᓗᒥᒃ ᐅᖅᓱᕈᖅᑎᑕᐅᓂᐊᕐᓗᓂ ᓇᑦᑏᑦ ᐅᖅᓱᖓ 
ᑲᐅᖓ� ᐅᓇ ᐱᓕᕆᐊᖑᔪᖅ ᑐᓂᓯᓯᒪᓂᐊᖅᑐᖅ ᐃᖅᑲᓇᐃᔮᒃᓴᓂᒃ 
ᓇᑦᑎᕋᓱᖕᓂᐊᖅᑐᓂᒃ ᓄᓇᕗᒻᒥ ᐊᒻᒪᓗ ᓴᕿᑦᑎᓯᒪᓂᐊᖅᑐᖅ 
ᐃᖅᑲᓇᐃᔮᒃᓴᓂᒃ ᐅᖅᓱᐊᓂᒃ ᐱᓕᕆᔪᓂᒃ ᓴᓇᕕᖓᓂ� ᐅᓇᑦᑕᐅᖅ 
ᐱᐅᓯᕚᓪᓕᕐᑎᑦᑎᓂᐊᖅᑐᖅ ᓂᕿᒃᓴᖃᕐᑎᑦᑎᓂᕐᒧᑦ ᐃᑲᔪᕐᓗᒋᑦ 
ᓇᒃᑎᕋᓱᒃᑐᑦ ᐊᒻᒪᓗ ᑐᓂᐅᖃᐅᑎᒋᓗᒋᑦ ᓂᕿᖓᓂᒃ ᐊᒻᒪᓗ ᐊᓯᖏᓐᓂᒃ 
ᓄᓇᓖᑦ ᐊᑐᕐᓂᐊᖅᑕᖏᓐᓂᒃ�

ᓇᑦᑎᐅᑉ ᐅᖅᓱᖓᓂᒃ ᐊᒻᒪᓗ ᓂᑉᑯ ᓇᑦᑎᐅᑉ ᓂᕿᖓᓂᒃ

ᐊᐅᐸᖅᑐᑦ ᐃᖃᓗᐃᑦ ᖃᐅᔨᓴᖅᑕᐅᓗᑎᒃ

ᐊᑐᖅᑕᐅᓕᖅᑎᓪᓗᒋᑦ ᖃᐅᔨᒪᔭᐅᓕᑦᑎᐊᖅᑎᓪᓗᒋᑦ 
ᓄᓇᓕᖕᓂ-ᐊᐅᓚᑕᐅᔪᑦ ᓄᓇᒥ 
ᐆᒻᒪᖁᑎᖃᐅᑎᒃᓴᓂᒃ ᐱᕙᓪᓕᐊᑎᑦᑎᓂᖅ

ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖃᖅᑐᑦ ᓱᕈᖅᓴᐃᓐᖏᑦᑐᓂᒃ 
ᐆᒻᒪᖁᑎᖃᐅᑎᒃᓴᓂᒃ ᐋᕿᒃᓱᐃᓪᓗᑎᒃ ᑲᒻᐸᓂᐅᔪᑦ, ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ, ᐱᔭᕇᖅᓯᓯᒪᔪᑦ ᒪᕐᕉᖕᓂᒃ ᓴᓇᔭᒥᖕᓂᒃ ᑕᒪᑐᒪᓂ ᐊᕐᕌᒍᒥ 
ᐅᑯᐊ ᐃᑲᔪᖅᑐᑦ ᕿᑭᖅᑕᓂ ᓄᓇᓕᖕᓂᒃ ᐱᕚᓪᓕᑦᑎᐊᖁᓪᓗᒋᑦ, 
ᐃᑲᔫᓯᐊᕐᕕᒋᔪᓐᓇᖅᖢᒋᑦ, ᓄᓇᒥᑦ ᐆᒻᒪᖁᑎᖃᐅᑎᑦ ᓴᓇᔭᐅᔪᓄᑦ�

ᐊᕕᒃᑐᖅᓯᒪᔪᓂ ᓯᕿᓂᕐᒥᑦ ᐆᒻᒪᖁᑎᖃᐅᑎᖃᕈᓐᓇᕐᓂᖅ 
ᖃᐅᔨᓇᓱᒃᑕᐅᔪᖅ ᑲᐅᔨᒋᐊᖃᑦᑕᖅᖢᒋᑦ ᓯᕿᓂᕐᒥ ᐊᑐᐃᓐᓇᖃᖅᑐᑦ 
ᐊᑐᓂ ᕿᑭᖅᑕᓂ ᓄᓇᓕᖕᓂ� ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐱᓕᕆᖃᑎᖃᖅᑐᑦ ᓄᓇᓕᖕᓂ ᓂᕈᐊᖅᓯᓂᐊᕋᒥᒃ ᓄᓇᓕᖕᓂ 
ᓴᓇᕕᒋᓂᐊᖅᑕᒥᖕᓂᒃ ᑖᒃᑯᐊᓗ ᓯᖁᓂᕐᒧᑦ ᓄᒃᑭᒃᓴᐅᑎᑦ 
ᐃᓕᐅᖃᑦᑕᐅᓗᑎᒃ ᓈᒻᒪᒐᔭᖅᑐᓂᒃ, ᐊᒻᒪᓗ ᑲᑎᑦᑎᓪᓗᑎᒃ ᐃᒡᓗᓂᒃ 
ᐃᓂᖃᕐᕕᒋᔪᓐᓇᖅᑕᒥᖕᓂᒃ ᐊᒻᒪᓗ ᐆᒻᒪᖁᑎᖃᕐᑎᑦᑎᔪᓐᓇᖅᑐᓂᕐᒧᑦ 
ᑐᓴᐅᒪᕕᒋᔪᓐᓇᖅᑕᒥᖕᓂᒃ�

ᑕᒪᑐᒪᖓᑦ ᑐᓴᖅᑕᑦᑎᒍᑦ, ᖃᓄᐃᓕᐅᕈᑎᒋᔭᕆᐊᖃᖅᑐᑦ ᑎᑎᖃᖏᑦ 
ᑲᑎᖓᔪᑦ ᑎᑎᕋᖅᑕᐅᓚᐅᖅᑐᑦ ᐊᑐᓂ ᓄᓇᓕᖕᓄᑦ ᑐᓴᐅᒪᔾᔪᑎᒃᓴᐃᑦ 
ᐱᔾᔪᑎᒋᓪᓗᒋᑦ ᐊᖏᓂᖏᑦ ᓯᕿᓂᕐᒥᒃ ᐆᒻᒪᖁᑎᓕᕆᔾᔪᑎᒃᓴᐃᑦ 

ᐱᓯᒪᔪᑦ ᓇᓪᓕᐊᖕᓄᑦ ᐃᒡᓗᒧᑦ ᓂᕈᐊᖅᓯᒪᔭᒥᖕᓄᑦ, ᖃᓅᑎᒋᔪᖅ 
ᓯᕿᓂᕐᒥᑦ ᐆᒻᒪᖁᑎᖃᐅᑎᑦ ᐊᑐᖅᑕᐅᒐᔭᕐᒪᖔᑕ, ᐊᒻᒪᓗ 
ᐊᕙᑎᑦᑎᓄᑦ ᐃᑲᔫᑎᓂᖏᓐᓂᒃ� ᐅᑯᐊ ᑲᑎᖓᔪᑦ ᑐᓂᓯᓯᒪᓚᐅᕐᒥᔪᑦ 
ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓄᑦ ᖃᐅᔨᓴᖅᓯᒪᔪᑦ ᐃᖏᕐᕋᔾᔪᑎᒃᓴᓄᑦ 
ᐊᒻᒪᓗ ᐊᐅᓚᑦᑎᔾᔪᑎᒃᓴᓄᑦ ᐊᑭᖏᑦ, ᐊᒻᒪᓗ ᑮᓇᐅᔭᖅ ᐃᓯᖅᑐᖅ ᖃᓄᖅ 
ᐃᓯᖃᑦᑕᕐᓂᐊᕐᓂᖓ�

ᐅᓇ ᑐᕌᕆᔭᕗᑦ ᑕᒪᑐᒧᖓ ᐱᓕᕆᐊᕆᔭᑦᑎᓐᓄᑦ ᐃᑲᔪᕐᓗᒋᑦ ᕿᑭᖅᑕᓂ 
ᓄᓇᓖᑦ ᐊᑐᓕᖅᑕᐅᑎᑦᑎᓗᑕ ᓄᓇᓕᖕᓂ-ᐊᐅᓚᑕᐅᔪᑦ ᓯᕿᓂᕐᒥᑦ 
ᐆᒻᒪᖁᑎᖃᐅᑎᑦ ᓴᓇᔭᐅᓗᑎᒃ� ᐅᓇ ᖃᓄᐃᓕᐅᕆᐊᖃᖅᑐᓄᒃ ᑲᑎᖓᔪᑦ 
ᑎᑎᕋᖏᑦ ᑐᓂᓯᓯᒪᓂᐊᖅᑐᑦ ᐃᑲᔫᑎᒋᓗᒋᑦ ᓄᓇᓕᖕᓄᑦ ᐱᓇᔪᒃᑐᓄᑦ 
ᑮᓇᐅᔭᒃᓴᓂᒃ ᓂᐅᕕᕐᓂᐊᕐᓗᑎᒃ ᐊᒻᒪᓗ ᐃᓕᐅᖃᕐᓂᐊᕐᓗᒋᑦ ᓯᕿᓂᕐᒥᑦ 
ᐆᒻᒪᖁᑎᖃᐅᑎᖃᕐᕕᒃ�

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᔭᕇᖅᓯᓚᐅᕐᒥᔪᖅ ᓄᓇᓕᖕᓂ 
ᐃᑲᔫᑎᔪᓐᓇᖅᑐᓂᒃ ᐊᑐᖅᓯᖃᑎᒌᖕᓂᖅ ᐃᓕᑕᐅᓇᓱᒡᖢᓂ ᑕᐃᑲᓂ 
2021-2022� ᐅᓇ ᐃᓕᑕᐅᓇᓱᖕᓂᖓ ᕿᓂᖅᑐᖅ ᖃᓄᖅ ᓄᓇᕗᑦ 
ᓄᓇᖏᑦ ᐃᓚᐅᔪᓐᓇᕐᒪᖔᑕ ᓇᖕᒥᓂᕆᓂᐊᕐᓗᒍ, ᐆᒻᒪᖁᑎᖃᐅᑎᑦ 
ᐱᕙᓪᓕᐊᑎᑕᐅᓂᖏᑦ ᓴᓇᔭᐅᓂᐊᕐᓗᑎᒃ� ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᑎᓕᓯᓚᐅᖅᑐᑦ ᑕᒪᑐᒥᖓ ᐃᓕᑦᑎᓇᓱᖁᓪᓗᒋᑦ 
ᐃᑲᔪᕐᓂᐊᕐᒪᑕ ᓴᓇᔭᒥᖕᓄᑦ ᑕᒪᐃᓐᓂ ᑎᐅᓕᑐᐊᓕᔅ ᐱᕚᓪᓕᕈᑎᒋᓗᒋ 
ᓄᓇᒥᑦ ᐆᒻᒪᖁᑎᖃᐅᑎᒃᓴᑦ ᓴᓇᔭᐅᔪᑦ ᐱᓇᓱᐊᖃᑎᒋᓗᒋᑦ ᓄᓇᓖᑦ�

ᐅᓇ ᐃᓕᑕᐅᓇᓱᒃᑐᖅ ᕿᓂᕐᓂᐊᖅᑐᖅ ᑮᓇᐅᔭᓕᕆᓂᒃᑯᑦ 
ᐃᑲᔫᑎᔪᓐᓇᕐᓂᖓᓂᒃ ᐋᕿᒃᓱᐃᖃᑎᒌᒃᑎᓪᓗᒋᑦ ᐃᑲᔫᑎᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ ᓴᓇᔭᐅᑎᓪᓗᒍ ᓄᓇᕗᑦ ᓄᓇᖏᓐᓂ� 
ᐅᓇ ᐃᑲᔫᑎᓂᖓ ᐊᒻᒪᓗ ᓈᒻᒪᓐᖏᓕᐅᕈᑎᔪᓐᓇᖅᑐᑦ 
ᖃᐅᔨᓇᓱᒃᑕᐅᑦᑎᐊᓚᐅᖅᑐᑦ, ᐊᒻᒪᓗ ᐃᑲᔫᑎᖃᕈᓐᓇᕐᓂᖓᑕ 
ᖃᓄᐃᓕᖓᓇᔭᕐᓂᖓ ᓴᕿᑕᐅᓗᓂ� ᐅᓇ ᖃᓄᐃᓕᖓᔾᔪᑎᒃᓴᖏᑦ 
ᓴᓇᔭᐅᓯᒪᓂᖓᓄᑦ ᐃᑲᔫᑎᓂᐊᖅᑐᖅ ᑐᓴᕐᑎᑦᑎᑲᓐᓂᕐᓗᓂ ᓄᓇᓕᖕᓂ 
ᐃᓱᒪᓕᐅᕈᑎᒃᓴᖏᓐᓄᑦ ᐱᕙᓪᓕᐊᑎᑕᐅᓂᐊᖅᑐᓂᒃ ᐱᓪᓗᒋᑦ ᖃᓄᖅ 
ᐃᓚᐅᔪᓐᓇᕐᒪᖔᑕ ᐱᕙᓪᓕᑎᑕᐅᓕᕐᑎᓪᓗᒋᑦ ᓴᓇᔭᐅᓗᑎᒃ ᐊᒻᒪᓗ 
ᖃᐅᔨᓇᓱᒡᓗᑎᒃ ᐊᑑᑎᖃᓛᑦ ᐃᑲᔫᑎᖃᕐᓂᕆᓂᐊᖅᑕᖏᑦ ᓴᓇᓯᒪᓂᖓᒍᑦ 
ᓇᓪᓕᐊᖕᓄᑦ ᐊᑐᓂ ᓄᓇᓕᖕᓂ ᖃᓄᐃᓕᖓᓂᖏᑦ ᒪᓕᒡᓗᒋᑦ� ᐅᓇ 
ᓄᓇᓕᖕᓄᑦ ᐃᑲᔫᑎᒋᔪᓐᓇᕐᓂᖓᓄᑦ ᐃᓕᑕᐅᓇᓱᒃᑐᖅ ᐅᓂᒃᑳᖓ 
ᑭᖑᓪᓕᖅᐹᖅᓯᐅᑎᖓ ᑎᑎᕋᖅᑕᐅᓚᐅᖅᑐᖅ ᒫᑦᓯ 2022 ᐊᒻᒪᓗ ᒫᓐᓇ 
ᐃᓄᓕᒫᓄᑦ ᐊᑐᐃᓐᓇᐅᔪᖅ�

ᐅᓇ ᐃᑲᔫᑎᔪᓐᓇᕐᓂᖓᑕ ᖃᓄᐃᓕᖓᓇᔭᕐᓂᖓ ᐋᕿᒃᓯᒪᓐᖏᑦᑐᖅ 
ᓇᓪᓕᐊᖕᓄᑦ ᓄᓇᓕᖕᓄᑦ ᓄᓇᒥᑦ ᐆᒻᒪᖁᑎᖃᐅᑎᑦ 
ᐱᕙᓪᓕᐊᑎᑕᐅᓂᖏᑦᑕ ᓴᓇᔭᐅᓂᖏᑦ ᑭᓯᐊᓂ ᐊᑐᖅᑕᐅᓂᐊᕐᒥᔪᑦ 
ᐊᓯᖏᓐᓄᑦ ᓄᓇᒥᑦ ᐱᕙᓪᓕᐊᑎᑕᐅᔪᓄᑦ ᓴᓇᔭᐅᔪᓄᑦ� 
ᐊᑑᑎᖃᕐᓂᐊᖅᑐᖅ ᓴᓇᕐᕈᑎᒋᓗᒍ ᐊᒥᓱᓄᑦ ᕿᑭᖅᑖᓗᒃ ᑯᐊᐳᕆᓴᓐ 
ᓇᖕᒥᓂᖁᑎᖏᓪᓗ ᑕᐃᒫᒃ ᐱᕚᓪᓕᖅᐸᓪᓕᐊᑎᑦᑎᓗᑎᒃ ᓴᓇᔭᒥᖕᓄᑦ 
ᑕᒪᐃᓐᓂ ᓄᓇᖓᓐᓂ� 

ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᐅᑎᒃᓴᑦ ᐃᖏᕐᕋᓯᑎᑕᐅᓂᖓ
ᕿᑭᖅᑖᓗᒃ ᑯᐊᐳᕆᓴᓐ ᑎᓕᔭᐅᓯᒪᕗᑦ ᐃᑲᔪᖁᓪᓗᒋᑦ ᓄᓇᖁᑎᑦᑎᓂᒃ ᑎᓕᐅᕈᑎᒋᓗᒍ ᓄᓇᓕᖕᓂ 
ᒪᑭᒪᔾᔪᑕᐅᔪᓐᓇᖅᑐᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ, ᐃᓅᓯᓕᕆᓂᕐᒧᑦ, ᐊᒻᒪᓗ ᐊᕙᑎᑦᑎᓄᑦ ᐃᑲᔫᑎᔪᓐᓇᖅᑐᓂᒃ� ᑕᐃᒪᓗ 
ᓇᖕᒥᓂᖁᑎᖏᔭᕗᑦ, ᐊᑑᑎᖃᕈᓱᒃᐳᒍᑦ ᓄᓇᑦᑎᓐᓂᒃ ᐊᒻᒪᓗ ᐊᕙᑎᑦᑎᓂᖅ ᐊᒻᒪᓗ ᐊᑐᖅᑕᐅᑎᑦᑎᓗᑕ ᐊᕙᑎᑦᑎᓂᒃ 
ᓇᐅᑦᓯᖅᑐᖅᑎᐅᓗᑕ ᑕᒪᐃᓐᓄᑦ ᐱᓕᕆᐊᕆᔭᑦᑎᓐᓄᑦ�

ᑕᒪᑐᒪᓂ ᐊᕐᕌᒍᒥ, ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ ᐱᕙᓪᓕᐊᑎᐊᖏᓐᓇᖅᑐᑦ ᐊᒥᓱᓂᒃ ᐊᖏᔪᓂᒃ ᐱᓕᕆᐊᒥᖕᓂᒃ ᑖᒃᑯᐊᓗ 
ᑕᒪᐃᓐᓂᒃ ᐃᑲᔪᖅᑐᑦ ᓄᓇᑦᑎᓐᓂᒃ ᐱᕚᓪᓕᑦᑎᐊᖁᓪᓗᒋᑦ ᓄᓇᒥᑦ ᐆᒻᒪᖁᑎᖃᐅᑎᖃᕐᓂᕐᒧᑦ ᓴᓇᔭᐅᔪᑦ ᐊᒻᒪᓗ ᐊᑦᑎᒃᓯᓯᒪᓗᒋᑦ ᑲᒻᐸᓂᕗᑦ 
ᐸᐅᕿᓂᖏᑦ� 

ᐊᕕᒃᑐᖅᓯᒪᔪᓂ ᓯᕿᓂᒃᑯᑦ ᐱᓕᕆᔾᔪᑕᐅᔪᑦ

ᐊᑦᑎᒃᓯᑎᓪᓗᒋᑦ ᐊᕙᑎᑦᑎᓄᑦ ᐊᒃᑐᐃᓯᒪᔪᑦ 
ᐃᓂᑐᖃᖓᓄᑦ ᐋᕿᒍᓐᓇᐃᓕᑎᑦᑎᔭᑦᑐᑦ

ᑕᐃᒪᐅᓪᓗᑕ ᓇᖕᒥᓂᖁᑎᒋᔭᐅᔪᑦ, ᕿᑭᖅᑖᓗᒃ ᑯᐊᐳᕆᓴᓐ 
ᑲᔪᓯᕗᑦ ᐊᑦᑎᒃᓯᓯᒪᑏᓐᓇᕐᓗᒋᑦ ᐊᕙᑎᑦᑎᓄᑦ ᐊᒃᑐᐃᔪᑦ 
ᐃᓂᑐᖃᖓᓄᑦ ᐋᕿᒍᓐᓇᐃᓕᑎᑦᑎᔭᑦᑐᑦ� ᑕᒫᖓᑦ ᐃᖃᓗᒐᓱᖕᓂᕐᒥᑦ 
ᓇᑉᐸᕆᐊᖃᖅᑐᓄᑦ ᓴᓇᔭᐅᔪᓄᑦ, ᐃᓚᓕᐅᑎᓯᒪᔪᒍᑦ ᐆᒻᒪᖁᑎᖃᐅᑎᑦ 
ᐊᑐᓗᐊᓐᖏᑦᑐᓐᓇᕐᓂᖏᑦ ᐊᒻᒪᓗ ᐸᐅᖅ ᐃᓯᐊᕿᓐᖏᓪᓗᓂ 
ᐱᓕᕆᐊᕆᔭᑦᑎᒍᑦ ᑕᒪᐃᓐᓂ ᐊᒥᓱᓂᒃ ᓴᓇᔭᑦᑎᓐᓂ ᐊᒻᒪᓗ 
ᐃᖏᕐᕋᓯᑎᓯᒪᔭᑦᑎᓐᓂ� ᐃᒡᓗᓕᐅᖅᑎᑦ ᐊᐅᓚᑦᑎᔨᑦ ᑲᒻᐸᓂᑦ, 
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ, ᐱᔭᕇᖅᓯᓚᐅᖅᑐᖅ ᐊᖏᔪᓂᒃ 
ᓄᑖᕈᖅᑎᑦᑎᓪᓗᑎᒃ ᐃᒡᓗᓕᒃ ᐅᑯᐊᓗ ᓴᓇᔭᐅᔪᑦ ᐊᑦᑎᒃᓯᒋᐊᖁᓪᓗᒋᑦ 
ᐃᒡᓗᑉ ᐆᒻᒪᖁᑎᓂᒃ ᐊᑐᓗᐊᖁᓇᒋᑦ ᐊᑐᓗᐊᕈᓐᓃᖅᑎᓪᓗᒋᑦ 62%-ᒥᒃ�

ᑭᖑᕙᖅᓯᒪᓚᐅᖅᑎᓪᓗᒋᑦ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19, ᕿᑭᖅᑖᓗᒃ 
ᓇᖕᒥᓂᖁᑎᖏᑦ ᑎᒥᖓ ᐅᐱᒍᓱᒃᐳᖅ ᐱᔭᕇᖅᓯᔪᓐᓇᕋᒥᒃ ᑕᒪᐃᓐᓂᒃ 
ᐆᒻᒪᖁᑎᖃᐅᑎᖏᑦ ᐋᕿᒋᐊᖅᖢᒋᑦ ᓄᓇᕗᑦ ᓯᓚᖅᑐᖅᓴᕐᕕᒃ 
ᐃᓕᓐᓂᐊᖅᑐᑦ ᐃᒡᓗᖓᓄᑦ ᑕᒪᑐᒪᓂ ᐊᕐᕌᒍᒥ� ᐆᒻᒪᖁᑎᖃᐅᑎᑦ 
ᓄᑖᑦ ᐋᕿᒋᐊᖅᑐᑦ ᐃᓚᖃᓚᐅᖅᑐᑦ ᐊᖏᔪᒥᒃ ᐱᐅᓯᕚᓪᓕᖅᑎᓪᓗᒍ 
ᐃᒡᓗ ᐋᕿᒃᓱᐃᕕᒋᓪᓗᒍ ᐱᖓᓱᓂᒃ ᐃᒐᓛᖃᕐᕕᓕᖅᖢᒍ ᐊᒻᒪᓗ 
ᓄᑖᕈᕆᐊᖅᑎᓪᓗᒋᑦ ᐃᑭᐊᕐᒥᖓ ᐊᕙᓗᖏᓐᓂ, ᖁᓛᖓᓂᒃ, ᐊᒻᒪᓗ 
ᓇᑎᖓ� ᐃᓚᖃᓐᓂᖅᑐᖅ ᐆᒻᒪᖁᑎᖃᐅᑎᓄᑦ ᐊᑐᓗᐊᖅᑕᐃᓕᔾᔪᑎᑦ 
ᑕᒪᒃᑯᐊ ᖁᕕᖏᓐᓄᑦ ᖁᕕᕕᖏᓐᓄᑦ ᖁᕕᓗᐊᕈᓐᓃᖅᖢᑎᒃ, 
ᐆᓇᖅᑐᖃᐅᑖ ᐊᒻᒪᓗ ᐅᖂᓴᐅᑎᖃᕐᕕᖏᓐᓄᑦ, ᐊᑐᓗᐊᓐᖏᑦᑐᒥᒃ 
ᑭᐊᒃᓴᐅᑎᓕᒃ, ᐊᒻᒪᓗ ᐳᔫᕐᕕᓕᑦ ᐃᓯᕐᕕᖓ ᖁᓛᓂ�

ᐅᓇ ᓴᓇᔭᐅᔪᖅ ᐃᓚᖃᕐᒥᔪᖅ ᐊᖏᔪᒥᒃ ᓯᕿᓂᕐᒧᑦ ᐊᑭᒻᒪᔭᐅᑎᖏᑦ 
ᐃᒐᓚᐅᔭᖑᐊᑦ ᐃᓕᐅᖃᖅᓯᒪᔪᑦ ᑕᒪᕐᒥᒃ ᖁᓛᓂ ᐊᒻᒪᓗ ᐊᑖᓂ ᐃᒡᓗᑉ 
ᖁᓛᑕ�

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ ᓂᐅᕕᓚᐅᖅᑐᑦ ᐃᒡᓗᒥᒃ 2017-ᒥ 
ᐊᒻᒪᓗ ᐊᑐᖅᑐᐊᖅᑕᐅᑎᓪᓗᒋᑦ ᓄᓇᕗᑦ ᓯᓚᖅᑐᖅᓴᕐᕕᒃ ᐃᓕᓐᓂᐊᖅᑐᑦ 
ᐃᒡᓗᒋᓗᒍ ᐊᒻᒪᓗ ᓂᕆᕕᖃᕐᓗᓂ, ᐊᐅᓚᑦᓯᔨᑦ ᑎᑎᕋᕐᕕᖏᑦ, 
ᐊᒻᒪᓗ ᐃᓕᓐᓂᐊᕐᕕᑦ ᐃᒡᓗᕈᓯᑦ� ᕿᑭᖅᑖᓗᒃ ᓇᖕᒥᓂᖁᑎᖏᑦ 
ᑎᒥᖓ ᐱᔭᕇᖅᓯᓚᐅᖅᑐᑦ ᐃᓚᖏᓐᓂᒃ ᐆᒻᒪᖁᑎᖃᐅᑎᑦ 
ᐋᕿᒋᐊᖅᖢᒋᑦ ᐃᓚᖃᖅᖢᓂ ᖃᐅᒻᒪᕈᑎᖏᑦ ᐊᑐᓗᐊᓐᖏᑦᑐᑦ ᑭᓯᐊᓂ 
ᐱᓕᕆᔭᕆᐊᖃᖅᑐᑦ ᓱᓕ ᐱᐅᓯᕚᓪᓕᖅᑎᓪᓗᒍ ᐆᒻᒪᖁᑎᖃᐅᑎᓂᒃ 
ᐊᑐᓗᐊᓐᖏᑦᑐᓐᓇᕐᓂᖓ ᐃᒡᓗ�   

ᑕᐃᑲᓂ 2018, ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ ᐴᖅᓯᓚᐅᖅᑐᖅ 
$2�1 ᒥᓕᐊᓐ ᑖᒃᑯᓇᖓᑦ ᓄᓇᒥᐅᑕᓕᕆᔨᒃᑯᑦ ᑲᓇᑕ ᑖᒃᑯᑎᒍᑦ ᓯᓚᒥᒃ 
ᓱᕈᖅᓴᐃᓐᖏᑦᑐᓂᒃ ᓇᑉᐸᕆᖁᔨᓐᓗᑎᒃ ᐱᓕᕆᔭᐅᕙᓪᓕᐊᓂᖓ ll - 
ᐆᒻᒪᖁᑎᖃᐅᑎᓂᒃ ᐊᑐᓗᐊᓐᖏᑎᑦᑎᔪᑦ ᐃᒡᓗᓄᑦ ᐱᓕᕆᑎᑦᑎᔾᔪᑕᐅᔪᖅ 
ᐃᓚᖓ ᑮᓇᐅᔭᒃᓴᖃᖅᖢᓂ ᑕᒪᐃᓐᓄᑦ ᐆᒻᒪᖁᑎᖃᐅᑎᖏᑦ 
ᐋᕿᒃᓱᖅᑕᐅᓪᓗᑎᒃ ᐃᒡᓗ� ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ 
ᖃᑭᔾᔪᑎᒃᓴᓕᐅᓚᐅᖅᑐᖅ ᖄᖓᒍᑦ $2�3 ᒥᓕᐊᓐ ᑕᒪᑐᒧᖓ 
ᐱᓕᕆᐊᖑᔪᒧᑦ�

ᑕᐃᑲᓂ ᑎᓯᐱᕆ 2021, ᐆᒻᒪᖁᑎᖏᑦ ᐊᑐᓗᐊᖅᑕᐃᓕᑎᑦᑎᓂᕐᒧᑦ 
ᓴᓇᔭᐅᔪᑦ ᐱᔭᕇᓚᐅᖅᑐᑦ� ᓯᕿᓂᕐᒧᑦ ᐊᑭᒻᒪᔭᐅᑎᖏᑦ ᐃᒐᓚᐅᔭᖑᐊᑦ 
ᐃᓕᐅᖃᑦᑕᐃᓪᓗᑎᒃ ᐊᑐᕈᓐᓇᖅᓯᑦᑎᐊᖅᖢᑎᒃ ᐱᔭᕇᖅᑎᓪᓗᒋᑦ 
ᐆᒻᒪᖁᑎᖃᐅᑎᓂᒃ ᓂᐅᕕᖅᑎᑦᑎᓂᖅ ᐊᖏᕈᑎ ᐋᔩᖃᑎᒌᒍᑕᐅᓪᓗᓂ 
ᖁᓪᓕᒃᑯᑦ ᐆᒻᒪᖁᑎᓕᕆᔨᖏᑕ ᑎᒥᖁᑖᓄᑦ ᑮᓇᐅᔭᓕᐅᕈᑕᐅᓂᐊᖅᖢᑎᒃ 
ᐊᒻᒪᓗ ᐊᐅᓚᑦᓯᕕᖓ ᐆᒻᒪᖁᑎᖃᐅᑎᒃᓴᖏᓐᓄᑦ ᓂᐅᕕᕈᑎᑦ 
ᐱᓕᕆᑎᑦᑎᔾᔪᑕᐅᔪᑦ� ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ ᐸᕐᓇᐃᖕᒥᔪᖅ 
ᐃᒡᓗᖃᖅᑐᑦ ᐃᓕᓐᓂᐊᖅᑎᑕᐅᓗᑎᒃ ᐅᑯᐊ ᐃᑲᔫᑎᑲᓐᓂᕐᓂᐊᖅᑐᑦ 
ᐆᒻᒪᖁᑎᖃᐅᑎᓂᒃ ᐊᑐᓗᐊᓐᖏᓂᖅ ᑖᒃᑯᑎᒍᑦ ᐃᓕᓐᓂᐊᖅᑎᓪᓗᒋᑦ 
ᐃᒡᓗᓕᒃ ᐊᑐᖅᑎᐅᔪᑦ ᐱᔾᔪᑎᒋᓪᓗᒍ ᐆᒻᒪᖁᑎᖃᐅᑎᑦ 
ᐊᑐᓗᐊᖅᑕᐃᓕᑎᑦᑎᓂᕐᒧᑦ ᐃᓕᖁᓯᕆᕙᒃᑕᖏᑦ ᐊᑐᕐᓗᒋᑦ� ᐅᓇ 
ᐱᓕᕆᑎᑦᑎᔾᔪᑕᐅᔪᖅ ᓂᕆᐅᓇᖅᑐᖅ ᐱᒋᐊᕈᒫᖅᑐᖅ ᓯᑎᐱᕆ 2022 
ᑕᐃᑲᓂ ᐃᓕᓐᓂᐊᖅᑐᑦ ᐅᑎᖅᐸᑕ ᐃᓕᓐᓂᐊᕐᕕᖕᓄᑦ�

ᓄᓇᓕᖕᓄᑦ ᖃᑭᔾᔪᑎᓴᑦ ᐊᒻᒪᓗ ᐊᑭᓖᓂᖅ 
ᐃᑲᔫᑎᒃᓴᓄᑦ 
ᓄᓇᓕᖕᓄᑦ ᖃᑭᔾᔪᑎᒃᓴᑦ 
ᐱᓕᕆᑎᑦᑎᔾᔪᑕᐅᔪᑦ
ᑖᒃᑯᑎᒍᑦ ᕿᑭᖅᑖᓗᒃ ᑯᐊᐳᕆᓴᓐ ᓄᓇᓕᖕᓄᑦ ᖃᑭᔾᔪᑎᒃᓴᓕᐅᕐᓂᖅ 
ᐱᓕᕆᑎᑦᑎᔾᔪᑕᐅᔪᖅ, ᕿᑭᖅᑖᓗᒃ ᑯᐊᐳᕆᓴᓐ ᐃᑲᔪᓲᖅ ᓄᓇᓕᖕᓂ, 
ᒪᒃᑯᒃᑐᓂᒃ ᐊᒻᒪᓗ ᓯᕗᓕᐅᖅᑎᓂᒃ ᑮᓇᐅᔭᒃᓴᓂᒃ ᐃᑲᔫᓯᐊᖅᑎᓪᖢᒋᑦ 
ᐊᒻᒪᓗ ᐊᑭᓖᓯᒪᓪᓗᑎᒃ ᖃᓄᐃᓕᐅᕈᑕᐅᔪᓄᑦ, ᓄᓇᓕᖕᓂ ᑲᑎᒪᔨᓄᑦ, 
ᐃᓕᓐᓂᐊᕈᑎᓄᑦ ᐊᒻᒪᓗ ᐃᓄᑐᐃᓐᓇᓄᑦ� ᑕᒪᑐᒪᓂ ᐊᕐᕌᒍᒥ, ᕿᑭᖅᑖᓗᒃ 
ᑯᐊᐳᕆᓴᓐ ᑐᓂᓯᓚᐅᖅᑐᖅ $17,000 ᐃᑲᔫᓯᐊᖅᑎᑦᑎᓪᓗᑎᒃ 
ᑮᓇᐅᔭᒃᓴᓂᒃ ᐊᒻᒪᓗ ᐊᑭᓖᓪᓗᑎᒃ� 

ᐅᓇ ᓄᓇᓕᖕᓂ ᖃᑭᔾᔪᑎᒃᓴᓕᐅᕈᑎ ᐱᓇᔪᒃᑕᐅᓇᓱᒋᐊᖃᖅᖢᓂ-
ᐋᕿᒃᓯᒪᔪᖅ ᐊᒻᒪᓗ ᑮᓇᐅᔭᒃᓴᖅ ᑐᓂᔭᐅᕙᒃᑐᖅ ᑭᓇᑐᐃᓐᓇᒧᑦ, 
ᓄᓇᓕᖕᓂ-ᐱᓯᒪᔪᑦ ᐱᓕᕆᑎᑦᑎᔾᔪᑎᑦ, ᐊᒻᒪᓗ ᐊᐅᓚᑦᓯᔩᑦ 
ᐊᑐᕋᓱᐊᖅᑎᑦᑎᔪᑦ ᐱᐅᓯᑐᖃᕐᒥᒍᑦ, ᓄᓇᓕᖕᓂ ᐋᓐᓂᐊᖅᑕᐃᓕᑎᑦᑎᓂᖅ 
ᐊᒻᒪᓗ ᒪᒃᑯᒃᑐᓄᑦ ᐱᕙᓪᓕᐊᑎᑦᑎᓂᖅ� ᑕᐃᒪᖓᓂ ᐊᓂᒍᖅᑐᑦ 
7-ᐊᕐᕌᒍᓂ, ᓄᓇᓕᖕᓂ ᖃᑭᔾᔪᑎᒃᓴᓕᐅᕈᑎᑦ ᐃᑲᔫᓯᐊᖅᑎᑦᑎᓯᒪᔪᖅ 
ᐅᖓᑖᓄᑦ $567,000 ᐱᔭᕆᐊᖃᓪᓚᕆᒃᑐᓄᑦ ᓄᓇᓕᖕᓄᑦ ᑲᑎᒪᔨᓄᑦ 
ᐊᒻᒪᓗ ᑭᒃᑯᑐᐃᓐᓇᕐᓄᑦ ᑕᒪᐃᓐᓂ ᕿᑭᖅᑕᓂ ᓄᓇᖓᓐᓂ�

ᓄᓇᓕᖕᓂ ᑲᑭᔾᔪᑎᒃᓴᓕᐅᕈᑎᑦ ᐱᓇᔪᒍᑎᑦ ᑕᑕᑎᕆᐊᓕᑦ ᐊᒻᒪᓗ 
ᐱᓕᕆᑎᑦᑎᔾᔪᑕᐅᔪᒧᑦ ᑐᑭᓯᐊᕐᕕᒃᓴᖅ ᑎᑎᕋᖅᓯᒪᔪᑦ ᓇᓂᔪᓐᓇᖅᑕᑎᑦ 
ᖃᕆᓴᐅᔭᖃᕐᕕᑦᑎᓐᓂ ᐅᕙᓂ: www�qcorp�ca

ᖃᓄᕆᑑᓂᖓ ᐃᑲᔫᑎᑦ ᖃᑦᓯᑖᓚᐅᓂᖓ
ᖃᓄᕆᑑᓂᖓ ᐃᑲᔫᑎᑦ 
ᓄᓇᓕᖕᓂ ᖃᓄᐃᓕᐅᕈᑕᐅᔪᓄᑦ, 
ᑮᓇᐅᔭᓂᒃ ᐱᕈᖅᑎᑦᑎᓇᓱᒃᑐᓄᑦ, ᐊᒻᒪᓗ 
ᐱᓕᕆᑎᑦᑎᔾᔪᑕᐅᔪᓄᑦ

$3,000

ᐃᓄᖕᒧᑦ ᑐᓐᓂᖁᓯᐊᒃᓴᖅ $9,000
ᐱᒡᒍᓴᐅᑎᔪᑦ ᐃᓚᒌᖕᓄᑦ ᐊᒻᒪᓗ 
ᐱᒡᒍᓴᐅᑎᓂᕐᒧᑦ

$5,000

ᑲᑎᓪᖢᒋᑦ $17,000

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐅᑎᕐᕕᐅᔾᔪᓯᐊᖓᑦ
ᕿᑭᖅᑖᓗᒃ ᑯᐊᐳᕆᓴᓐ ᐅᐱᒍᓱᓚᐅᖅᐳᖅ ᑐᓂᓯᒐᒥᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐊᕐᕌᒍᑕᒫᑦ ᐅᑎᕐᕕᐅᔾᔪᓯᐊᒃᓴᖏᓐᓂᒃ ᑮᓇᐅᔭᒃᓴᒥᒃ 
ᓯᒃᑭᐅᓪᓗᓂ ᐊᑭᑐᑎᒋᔪᖅ $1,000,000 ᑕᐃᑲᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑎᑦ ᑲᑎᒪᕕᒃᔪᐊᖅᑎᓪᓗᒋᑦ ᐅᒃᑑᐸᒥ 2021�

ᑕᐃᒪᖓᓂᑦ ᓴᕿᑕᐅᓚᐅᖅᓯᒪᖕᒪᑦ ᐅᑎᕐᕕᐅᔾᔪᓯᐊᒃᓴᓄᑦ ᐊᑐᐊᒐᖅ 
2016-ᒥ, ᕿᑭᖅᑖᓗᒃ ᑯᐊᐳᕆᓴᓐ ᑐᓂᓯᓯᒪᓕᐊᖅᑐᖅ ᐅᖓᑖᓂ 
$10,200,000 ᐅᑎᕐᕕᐅᔾᔪᓯᐊᖅᑎᓪᖢᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ� ᐊᕐᕌᒍᑕᒫᑦ ᐅᑎᕐᕕᐅᕙᖕᒪᑕ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᑕᒪᐅᓐᓇ ᑮᓇᐅᔭᖅᑖᕐᑎᑦᑎᔪᓐᓇᕋᑦᑕᖅᑐᒍᑦ ᐃᓄᖕᓄᑦ 
ᒪᑭᒪᔾᔪᑎᒃᓴᖏᓐᓄᑦ ᑮᓇᐅᔭᓕᐅᕈᑎᒋᓂᐊᖅᑕᖏᓐᓄᑦ ᐊᒻᒪᓗ 
ᐃᖅᑲᓇᐃᔮᒃᓴᓄᑦ ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑦᑎᔾᔪᑕᐅᓂᐊᖅᑐᓄᑦ, 
ᑕᐃᑲᓂᓗ ᐃᑲᔫᑎᔪᖅ ᐃᓅᓯᓕᕆᓂᕐᒧᑦ ᐊᒻᒪᓗ ᐱᐅᓯᑐᖃᕐᓄᑦ 
ᐱᓕᕆᑎᑦᑎᔾᔪᑕᐅᔪᓄᑦ ᐃᓄᖕᓄᑦ ᐃᓗᐊᓂ ᕿᑭᖅᑕᓂ ᓄᓇᖃᖅᑐᓄᑦ�

ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᑦ ᑐᓂᓯᕗᑦ ᐅᑎᖅᕕᐅᔾᔪᓯᐊᖏᓐᓂᒃ ᑮᓇᐅᔭᒃᓴᒥᒃ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

ᐃᖅᑲᓇᐃᔭᖅᑎᓄᑦ ᐅᔾᔨᕐᓇᕐᓂᖏᑦ
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ
ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ ᓯᕗᓪᓕᐅᑎᑦᑎᕙᒃᑐᑦ 
ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓪᓗᑎᒃ ᐊᒻᒪᓗ ᐊᖏᖅᓯᒪᑦᑎᐊᖅᑐᑦ 
ᐱᓕᕆᔨᖃᕐᓂᐊᕋᒥᒃ ᐋᕿᒃᓱᕈᑎᓗᒋᑦ ᑕᒪᐅᓐᓇ ᐱᔭᕆᐅᖅᓴᑎᓪᓗᒋᑦ 
ᐊᒻᒪᓗ ᐳᖅᑐᓂᖅᓴᓄᑦ ᐃᖅᑲᓇᐃᔮᖅᑕᖅᑎᓪᓗᒋᑦ ᐃᓗᐊᓂ ᑲᒻᐸᓂ 
ᐋᕿᒃᓱᖅᓯᒪᓂᖏᑦᑎᒍᑦ� ᑕᒪᕐᒥᒃ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᑦ 
ᐊᐅᓪᓗᑎᔪᑦ ᐱᕙᓪᓕᐊᑎᑦᑎᓗᑎᒃ ᐃᓄᖕᓂᒃ ᓯᕗᓕᐅᖅᓯᐅᔪᓐᓇᕐᓂᕐᒧᑦ, 
ᖃᐅᔨᒪᔨᒻᒪᕆᐅᓂᕐᒧᑦ, ᐊᒻᒪᓗ ᐱᓕᕆᓚᐅᖅᓯᒪᓕᖅᑎᓪᓗᒋᑦ� 
ᐱᔭᕆᐅᖅᓴᑎᑦᑎᔾᔪᑎᑦ ᐱᓕᕆᑎᑦᑎᔾᔪᑕᐅᔪᑦ ᐃᓚᓕᐅᑎᓯᒪᕙᒃᑐᑦ 
ᐊᖏᔪᓂᒃ ᓴᓇᔭᐅᔪᓂ ᐅᓄᖅᓯᕙᓪᓕᐊᑎᓪᓗᒋᑦ ᐃᓄᐃᑦ ᐃᓚᐅᑎᓪᓗᒋᑦ 
ᐊᒻᒪᓗ ᐳᖅᑐᓂᖅᓴᓄᑦ ᐃᓄᐃᑦ ᐃᖅᑲᓇᐃᔮᖅᑖᖅᑎᑉᐸᓪᓕᐊᓗᒋᑦ 
ᑖᒃᑯᑎᒍᑦ ᓴᓇᔭᒥᒃᑎᒍᑦ�

ᑕᐃᑲᓂ 2021, ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 386 
ᐃᓄᖕᓂᒃ ᐃᖅᑲᓇᐃᔭᖅᑎᖃᓚᐅᖅᑐᑦ ᑕᐃᒪᓗ ᑲᑎᓪᖢᒋᑦ 1062 
ᐃᖅᑲᓇᐃᔭᖅᑎᓂ� ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ ᑲᔪᓯᔪᖅ 100% 
ᐃᓄᖕᓂᒃ ᐃᖅᑲᓇᐃᔭᖅᑎᖃᖅᖢᑎᒃ��

2020 2021
ᑲᒻᐸᓂ ᑲᑎᓪᖢᒍ ᐃᓄᐃᑦ % ᐃᓄᐃᑦ ᑲᑎᓪᖢᒍ ᐃᓄᐃᑦ % ᐃᓄᐃᑦ
ᕿᑭᖅᑖᓗᒃ ᑯᐊᐳᕆᓴᓐ 44 23 52% 51 29 57%
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ 8 8 100% 7 7 100%
ᕿᑭᖅᑕᓂ ᓂᐅᕕᕐᕕᓕᕆᓂᕐᒧᑦ ᑎᒥᖓ 49 40 82% 46 41 89%
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ - 
ᐊᖓᔪᖅᑳᖃᕐᕕᒃ

69 58 85% 11 9 82%

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ – 
ᓄᓘᔭᖕᓂ ᐃᓂᖓᑦ

342 86 25% 646 168 26%

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

2 1 50% 4 2 50%

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 1 0 0% 2 1 50%
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ 93 33 35% 83 28 34%
ᐅᑭᐅᖅᑕᖅᑐᓕᒫᒧᑦ ᑐᓴᐅᑎᓕᕆᓂᖅ ᑎᒥᖓ 1 0 0% 3 1 33%
ᐊᖅᓴᕐᓃᑦ ᑐᔪᕐᒥᕕᑦ ᐊᒻᒪᓗ ᑲᑎᒪᕕᒃ 84 47 55% 209 101 48%
ᑲᑎᓪᖢᒋᑦ 693 296 43% 1062 387 57%*
*ᖃᓂᓈᖅᖢᒍ ᐃᓄᐃᑦ ᐃᖅᑲᓇᐃᔭᖅᑐᑦ ᐳᓴᑎᖓ ᑕᒪᐃᓐᓂ ᓇᖕᒥᓂᖁᑎᒋᔭᑦᑎᓐᓂ

ᓇᖕᒥᓂᖁᑎᖏᓐᓂᑦ ᐅᓂᒃᑳᑦ

ᑎᓕᔭᐅᓯᒪᕗᑦ: ᐃᖃᓗᒐᓱᒡᓗᑎᒃ ᕿᑭᖅᑖᓗᒃ ᑯᐊᐳᕆᓴᓐ 
ᑐᓂᔭᐅᓯᒪᓪᓗᑎᒃ ᓇᖕᒥᓂᖁᑎᒥᖕᓄᑦ ᐅᒥᐊᒃᑯᑦ, ᐊᔾᔨᒌᓐᖏᑦᑐᓂᒃ-ᐆᒪᔪᓄᑦ 
ᓂᐅᕕᐊᒃᓴᓕᐅᕐᕕᖕᒥᒃ ᖁᐊᖃᐅᑎᖃᖅᑐᖅ ᐅᒥᐊᒃᑯᑦ�

ᓄᕙᒡᔪᐊᕐᓇᖅ-19 ᑲᔪᓯᔪᖅ ᐊᒃᓱᕈᓐᓇᖅᑐᑰᖅᑎᑦᑎᓂᖓ 
ᑮᓇᐅᔭᓕᐅᕋᓱᒃᖢᓂ ᐃᖃᓗᒐᓱᒃᑐᓂ ᑲᒻᐸᓂᐅᔪᓄᑦ ᑖᒃᑯᐊᓗ ᐊᒃᑐᐃᓯᒪᔪᑦ 
ᓯᓚᕐᔪᐊᒥ ᑕᕆᐅᕐᒥᐅᑕᓂᒃ ᓂᕿᒃᓴᓂᒃ ᓂᐅᕕᕐᕕᖏᓐᓂᒃ ᐊᒻᒪᓗ 
ᓂᐅᕐᕈᑎᖃᕋᓱᒡᓗᓂ� ᐊᑭᖏᑦ ᑕᕆᐅᕐᒥᐅᑕᐃᑦ ᐱᖁᔭᓕᖅᑕᐅᓯᒪᓕᖅᐳᑦ, 
ᑕᐃᒪᓐᓇᐅᒐᓗᐊᖅᑎᓪᓗᒍ ᐊᑦᑎᖕᓂᖅᓴᐅᖕᒥᔪᑦ ᑖᒃᑯᓇᖓᑦ 
ᐋᓐᓂᐊᓇᖅᑐᒥᒃ ᐊᐃᑦᑐᕐᓗᐃᕙᓪᓕᐊᕐᒥᑦ�

ᕿᑭᖅᑕᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ ᑲᔪᓯᔪᒥᒃ ᓯᕗᓪᓕᐅᑦᑎᓂᐊᖅᑐᖅ 
ᐋᓐᓂᐊᖃᓕᖁᓇᒋᑦ ᐊᒻᒪᓗ ᐊᑦᑕᕐᓇᖅᑐᒦᓕᖁᓇᒋᑦ ᓴᓇᔨᖏᑦ 
ᒪᓕᑦᑎᐊᕐᓂᐊᖅᑐᑦ ᑎᐅᓕᑐᐊᓕᔅ ᐊᒻᒪᓗ ᑲᓇᑕᐅᑉ ᖃᕕᒃᑐᖅᓯᒪᔪᓂ 
ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᐅᓪᓚᕆᐊᖃᖅᑐᓂᒃ 
ᒪᓕᒃᑕᐅᒋᐊᖃᖅᑐᓂᒃ ᑖᒃᑯᐊᓗ ᐊᕗᑎᓯᒪᔭᕆᐊᖃᕈᑎᒃ ᐊᒻᒪᓗ 
ᖃᐅᔨᓴᖅᑕᐅᒋᐊᖃᕈᑎᒃ ᐃᑭᓂᐊᖅᑎᓪᓗᒋᑦ ᐅᒥᐊᕐᒧᑦ� ᕿᑭᖅᑕᓗᒃ 
ᐃᖃᓗᓕᕆᔨᒃᑯᑦ ᑯᐊᐳᕆᓴᓐ ᓴᓇᖃᑎᖃᖅᑐᖅ ᐃᖅᑲᓇᐃᔭᓕᖅᑎᓪᓗᒋᑦ 
ᐃᓄᐃᑦ ᐅᒥᐊᕐᒥ ᓴᓇᔨᑦ ᐊᒻᒪᓗ ᑎᑭᐅᑎᓯᒪᓕᖅᑐᑦ 42% ᐃᓄᖕᓂᒃ 
ᐃᖅᑲᓇᐃᔭᖅᑎᖃᖅᐸᒃᑐᑦ ᐃᓛᓐᓂᒃᑯᑦ ᐃᖃᓪᓕᐊᕌᖓᑕ�

ᕿᑭᖅᑕᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ ᐃᖃᓗᒐᓲᑎᖓ ᐅᒥᐊᖅ, ᓴᐳᑎ, 
ᓴᓇᔭᐅᔭᕆᐊᖃᖅᑐᖅ ᑕᒪᑐᒪᓂ ᐊᕐᕌᒍᒥ� ᐱᑕᖃᓐᖏᑦᑐᖅ ᐱᔾᔪᑕᐅᔪᓂᒃ 
ᓱᕋᖅᓯᒪᖕᒪᖔᑦ ᓇᓂᓯᓯᒪᓐᖏᑦᑐᑦ, ᓴᐳᑎ ᐃᒫᓃᓚᐅᓐᖏᑦᑐᖅ 12 
ᐱᓇᓱᐊᕈᓯᕐᓄᑦ� ᐊᒥᓱᐃᓐᖏᓂᖅᓴᐅᓪᓗᓂ ᐊᐅᓪᓚᖃᑦᑕᖅᓯᒪᕗᖅ, 100% 
ᐱᕙᒃᑕᖏᑦ ᑰᑕᑎᒃ (1,879 ᑕᓐᔅ) ᖃᓕᕋᓕᖕᓂᒃ ᐱᓚᐅᖅᑐᖅ ᐊᒻᒪᓗ 
87% ᑲᑎᓪᖢᒋᑦ ᐃᖃᓗᒐᒃᓴᐅᔪᓂᒃ ᑯᑕᒥᖕᓄᑦ (5,519 ᑕᓐᔅ) ᑭᖑᖕᓂᒃ 
ᐱᓚᐅᖅᑐᑦ� 

ᐸᕐᓇᐃᕙᓪᓕᐊᓯᕗᑦ ᓴᓇᔭᐅᓂᖓ ᓄᑖᖅ ᐃᖃᓗᒐᓲᑎᒃᓴᖅ ᐅᒥᐊᖅ, ᓴᐳᑎ 
ll� ᐱᕙᓪᓕᐊᑎᐊᖅᑐᑦ ᓴᓇᓯᒪᓂᐊᕐᓂᖓ ᐊᒻᒪᓗ ᖃᓄᐃᓕᖓᔭᕆᐊᓕᑦ 
ᐋᕿᒃᓱᖅᑕᐅᓪᓗᑎᒃ ᓄᑖᒧᑦ ᐅᒥᐊᕐᒧᑦ ᐊᒻᒪᓗ ᐊᐅᓚᐅᑎᖏᑦ 
ᐃᒪᖅᓯᐅᑎᓂᒃ ᓴᓇᓂᐊᖅᑐᑦ ᓂᕈᐊᖑᓯᒪᓕᖅᑐᑦ� ᕿᑭᖅᑕᓗᒃ 
ᐃᖃᓗᓕᕆᔨᒃᑯᑦ ᑯᐊᐳᕆᓴᓐ ᓂᕆᐅᒃᐳᖅ ᑲᑎᒪᖃᑎᒋᓗᒍ ᐅᒥᐊᕐᒥᒃ 
ᓴᓇᓂᐊᖅᑐᖅ ᐊᒻᒪᓗ ᓴᓇᕐᕈᑎᒃᓴᖏᓐᓂᒃ ᓂᐅᕕᖅᑎᑦᑎᓂᐊᖅᑐᑦ ᑲᒻᐸᓂᑦ 
ᑕᐃᑲᓂ ᑖᓐᕕᔅ ᓯᓚᕐᔪᐊᒥ ᐃᖃᓗᒐᓱᒃᑏᑦ ᓴᕿᔮᕐᑎᑦᑎᓗᑎᒃ ᑎᓐᒫᒃ 
ᐊᕐᕌᒍ� 

ᕿᑭᖅᑕᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ ᓂᕆᐅᒃᐳᖅ 2022-23 
ᐊᑐᖅᓯᑎᑦᑎᓂᐊᕐᒥᔪᖅ ᐊᕐᕌᒍᓕᒫᖅ ᐃᖃᓗᒐᓱᒍᓐᓇᕐᓗᑎᒃ, ᓂᕆᐅᓇᖅᑐᖅ 
ᓴᖕᖏᔫᓂᐊᕐᓂᖏᑦ ᓇᑖᕐᓇᓄᑦ ᐊᒻᒪᓗ ᑭᖑᖕᓄᑦ ᐊᑭᓕᖅᓱᐃᓂᖅ, ᐊᒻᒪᓗ 
ᑲᔪᓯᔪᒥᒃ ᓇᓗᓇᖏᑦᑐᖅ ᐱᐅᓯᕙᓪᓕᐊᑐᐃᓐᓇᕐᓂᐊᖅᑐᑦ ᓴᐃᓃᓯᒃᑯᑦ 
ᓂᐅᕕᖃᑦᑕᕐᓂᖓᑦ�

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ ᑭᖑᒃᐸᖕᓂᐊᖃᑦᑕᖅᑐᑦ 
ᖃᓕᕋᓕᖕᓂᒡᓗ ᑰᑕᒥᖕᓂᒃ ᒪᓕᒡᖢᑎᒃ ᑖᒃᑯᓇᖓᑦ ᕿᑭᖅᑖᓗᒃ ᑯᐊᐳᕆᓴᓐ, ᐅᓈᖅ 
ᐃᖃᓗᓕᕆᔨᒃᑯᑦ ᑎᒥᖓ, ᐊᒻᒪᓗ ᐊᓯᖏᑦ ᓄᓇᕗᒻᒥ ᐊᒻᒪᓗ ᖃᓪᓗᓈᑦ ᓄᓇᖓᓂ ᑰᑕᓂᒃ 
ᑎᒍᒥᐊᖅᑎᓂᑦ.
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑎᒥᖓ ᐊᖏᔪᓂᑦ  ᐱᓇᓱᐊᖃᑕᐅᒻᒪᕆᒃᐸᒃᑐᖅ ᑲᓇᑕᒥ ᓴᐅᓈᓕᓐᓂᒃ 
ᐊᒻᒪᓗ ᐃᖃᖓᓂᑦ ᐃᖃᓗᒐᓱᒃᐸᒃᑐᓂ ᑲᒻᐸᓂᐅᔪᓂ ᐊᒻᒪᓗ ᑐᓂᓯᓯᒪᕙᒃᑐᑦ ᐱᐅᓂᖅᐹᓂᒃ ᓂᒡᓚᓱᒃᑐᓂ-
ᑕᕆᐅᕐᒥᐅᑕᓂᒃ ᐆᒪᔪᓂᑦ ᑖᒃᑯᓄᖓ ᑲᓇᑕᒧᑦ ᐊᒻᒪᓗ ᓯᓚᕐᔪᐊᒧᑦ ᓂᐅᕐᕈᑎᒋᓪᓗᒋᑦ  

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑎᒥᖓ ᓇᖕᒥᓂᖃᖅᑐᑦ ᐊᒻᒪᓗ ᐊᑐᖅᐸᒃᑐᑦ 76-ᒦᑕ ᑕᑭᓂᓕᖕᒥᒃ 
ᐊᔾᔨᒌᓐᖏᑦᑐᓂᒃ ᐆᒪᔪᓂᒃ ᓂᐅᕕᐊᒃᓴᕆᓂᐊᖅᑕᒥᖕᓄᒃ ᖁᐊᖃᐅᑎᖃᖅᑐᒥᒃ ᐅᒥᐊᖃᖅᖢᑎᒃ, ᐊᑎᖓ 
ᓴᐳᑎ� ᐅᓇ ᓴᐳᑎ ᐃᖏᕐᕋᕙᒃᑐᖅ 26-ᓂᑦ 30-ᓄᖅ ᐃᖅᑲᓇᐃᔭᖅᑎᖃᖅᖢᓂ ᐅᒥᐊᕐᒥ�

ᐊᔾᔨᒌᓐᖏᑦᑐᓄᑦ-ᐆᒪᔪᓄᑦ ᓂᐅᕕᐊᒃᓴᓕᐅᕐᕕᖕᒥᒃ ᖁᐊᖃᐅᑎᖃᖅᑐᖅ, 
ᓴᐳᑎ

ᓴᐳᑎ ᐊᐅᓪᓚᓯᔪᖅ ᐃᖃᓗᒐᓱᒡᕕᒋᔭᒥᖕᓄᑦ

ᑎᓕᔭᐅᓯᒪᕗᑦ: ᑲᔪᓯᑦᑎᐊᖁᓪᓗᒋᑦ ᓂᐅᕕᕐᕕᖕᒥᑦ ᐱᔭᐅᔪᒪᔪᑦ 
ᑭᖕᖒᒪᒋᔭᐅᔪᑦ ᓄᓇᓕᖕᓂᑦ ᐊᒻᒪᓗ ᑎᑭᐅᑎᕙᓪᓕᐊᔾᔪᑎᒃᓴᖏᑦ 
ᑐᓐᖓᕕᑦᑎᓐᓄᑦ ᑐᑭᑖᕈᑎᒋᕙᓪᓕᐊᓪᓗᒋᑦ�

ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ ᐊᐅᓪᓗᑎᔪᖅ ᒪᑐᐃᖓᕙᒡᖢᒍ 
ᕿᑭᖅᑖᓗᖕᒥ ᒑᓯᑖᕐᕕᒃ ᐊᒻᒪᓗ ᓂᐅᕕᕐᕕᕋᓛᖅ ᑕᒫᓂ 2021-
2022� ᑕᐃᒫᒃᑕᐅᖅ ᐊᒥᓱᓂ ᓂᐅᕕᕐᕕᒃᑎᒍᑦ, ᐋᕿᒋᐊᖃᑦᑕᖅᑕᕗᑦ 
ᐊᐅᓚᑦᑎᓂᕐᒧᑦ ᐊᓯᕈᖅᑎᑦᑎᓯᒪᖃᑦᑕᖅᑐᑦ ᒪᓕᒡᖢᒍ ᓄᕙᒡᔪᐊᕐᓇᖅ-19 
ᐊᒃᑐᐃᓂᖓ ᐊᒻᒪᓗ ᐃᓄᓕᒫᑦ ᐋᓐᓂᐊᓕᖅᑎᒋᐊᖃᓐᖏᓂᖏᓐᓄᑦ 
ᐊᑐᕆᐊᖃᖅᑐᓂᒃ� ᕿᑭᖅᑖᓗᖕᒥ ᒑᓯᑖᕐᕕᒃ ᐊᒻᒪᓗ ᓂᐅᕕᕐᕕᕋᓛᖅ 
ᐋᕿᒋᐊᖃᑦᑕᖅᑕᖏᑦ ᒪᑐᐃᖓᓂᑎᒃ ᐃᑲᕐᕋᑎᒃ ᐊᕐᕌᒍᓕᒫᖅ 
ᐊᑐᖅᓯᔪᒪᓪᓗᑎᒃ ᓂᐅᕕᕆᐊᖃᑦᑕᕈᒪᔪᑦ ᐊᒻᒪᓗ ᐲᔭᖅᐸᓪᓕᐊᕋᐅᔭᖅᖢᒋᑦ 
ᓄᕙᒡᔪᐊᕐᓇᖅ-19 ᒪᓕᒃᑕᐅᔭᕆᐊᖃᖅᑐᑦ�

ᓄᕙᒡᔪᐊᕐᓇᖅ-19 ᐊᑦᑕᕐᓇᖅᑕᐃᓕᑎᑦᑎᓂᖅ ᐊᑐᕆᐊᖃᖅᑐᑦ 
ᓱᓕ ᐊᒃᑐᐃᓯᒪᔪᑦ ᑖᒃᑯᐊᓗ ᓴᓗᒻᒪᖅᓴᐃᖏᓐᓇᕆᐊᖃᕐᓂᖅ 
ᐊᒃᑐᖅᑕᐅᓗᐊᖃᑦᑕᖅᑐᓂᒃ, ᐊᕙᓗᑕᖃᕐᓗᑎᒃ, ᒪᑐᐊᖅᓯᒪᓗᑎᒃ, ᐊᒻᒪᓗ 
ᐃᓅᖃᑎᒥᖕᓂᒃ ᐅᖓᓯᒃᓴᕐᓗᑎᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
ᐋᓐᓂᐊᓕᖅᑐᖃᖁᓇᒍ ᓂᐅᕕᕆᐊᖃᑦᑕᖅᑐᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ� 

ᕿᑭᖅᑖᓗᒃ ᒑᓯᑖᕐᕕᒃ ᑲᔪᓯᔪᒥᒃ ᐃᑲᔪᖅᑐᖅ ᓄᓇᓕᖕᓂ 
ᑖᒃᑯᓂᖓᓗ ᑕᒻᒪᕇᒃᑯᑎᓕᑦ ᐊᒻᒪᓗ ᐊᐅᓪᓚᖅᓯᒪᓂᐊᖅᑐᓄᑦ 
ᓄᓇᒥ ᐊᑦᑕᕐᓇᖅᑐᒦᑕᐃᓕᑎᑦᑎᔾᔪᑎᑦ ᐊᑐᖅᑐᐊᖅᑎᑦᑎᕙᒃᑐᑦ� 
ᐊᑭᒡᓕᒋᐊᖅᓯᓯᒪᕙᖕᒥᔪᒍᑦ ᐊᖑᓇᓱᒃᑎᓄᑦ ᐊᒻᒪᓗ ᐃᓐᓇᑐᖃᕐᓄᑦ, 
ᐊᒻᒪᓗ ᐃᑲᔫᓯᐊᒃᓴᓂᒃ ᑐᓂᓯᕙᒃᑐᒍᑦ ᓄᓇᓕᖕᓄᑦ ᑮᓇᐅᔭᓂᒃ 
ᐱᕈᖅᑎᑦᑎᓇᓱᒃᑐᓄᑦ ᐊᒻᒪᓗ ᐊᓯᖏᓐᓄᑦ ᖃᓄᐃᓕᐅᕈᑕᐅᔪᓄᑦ� 

ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ ᑲᔪᓯᔪᒥᒃ 
ᐱᐅᓯᕙᓪᓕᐊᖏᓐᓇᖅᑐᑦ ᐱᔨᑦᑎᕋᐅᑎᖏᑦ ᐊᒻᒪᓗ ᓂᐅᕕᐊᒃᓴᖏᑦ 
ᐱᐅᓛᒥᒃ ᐱᔨᑦᑎᕋᕐᓂᐊᕋᑦᑕ ᐃᖃᓗᖕᒥᐅᓄᑦ� ᓂᐅᕕᕐᕕᒋᔭᐅᓂᐊᕋᑦᑕ 
ᐱᔪᒪᔭᑦᓯᓐᓂᒃ ᐃᓗᓕᕐᓗᓂ ᐃᑲᔪᕐᓗᒋᑦ ᓄᓇᓕᕗᑦ� 

ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ
ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ ᐱᔨᑦᑎᕋᖅᑐᖅ ᓯᑎ ᐃᖃᓗᐃᑦ ᐅᖓᑖᓄᑦ 20 
ᐊᕐᕌᒍᓄᑦ. 
ᓴᕿᑕᐅᓚᐅᖅᓯᒪᔪᑦ 1999-ᒥ ᐊᑎᖃᖅᖢᑎᒃ ᐸᕕᓐ ᐅᖅᓱᖅᑖᒃᕕᒃ, ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ 
ᑎᒥᖓ ᒫᓐᓇ ᐊᐅᓚᓐᓂᖃᖅᑐᖅ ᐊᑕᐅᓯᕐᒥ ᐃᓂᖃᖅᖢᓂ, ᕿᑭᖅᑖᓗᒃ ᐅᖅᓱᖅᑖᕐᕕᒃ ᐊᒻᒪᓗ 
ᓂᐅᕕᕐᕕᕋᓛᖅ ᑕᐃᑲᓂ ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ ᑲᔪᓯᔪᖅ ᐊᖏᒡᓕᒋᐊᖅᐸᓪᓕᐊᓗᓂ 
ᐊᒻᒪᓗ ᐋᕿᑦᑎᐊᖅᐸᓪᓕᐊᖏᓐᓇᖅᑐᑦ ᐱᔨᑦᑎᕋᐅᑎᖏᑦ ᑭᐅᓯᓪᓗᓂ ᐃᖃᓗᖕᒥᐅᑦ ᑭᖕᖒᒪᒋᔭᖏᓐᓂᒃ 
ᐱᔪᒪᔭᖏᓐᓂᒃ� ᖄᖏᖅᑐᓂ ᐊᕐᕌᒍᓂ, ᐱᔨᑦᑎᕋᐅᑎᓪᓗᐊᑕᕆᓯᒪᔭᕗᑦ ᓂᐅᕐᕈᑎᒋᖃᑦᑕᖅᖢᒋᑦ ᒑᓯ ᐊᒻᒪᓗ 
ᓂᐅᕕᕐᕕᕋᓛᖓᓂᑦ ᐱᖁᑎᑦ, ᐅᑯᐊ ᓱᓕ ᐊᐅᓚᑦᑎᔾᔪᑎᓪᓗᐊᑕᖏᑦ ᐱᔅᓂᔅᒋᓪᓗᒋᑦ�

ᕿᑭᖅᑖᓗᒃ ᒑᓯᑖᕐᕕᒃ ᐊᒻᒪᓗ ᓂᐅᕕᕐᕕᕋᓛᖅ

ᑎᓕᔭᐅᓯᒪᕗᑦ: ᑐᓂᓯᓯᒪᕗᑦ ᐊᑦᑕᕐᓇᖅᑐᖃᓐᖏᑦᑐᒥᒃ, 
ᑲᑉᐱᐊᓇᖅᑐᖃᓐᖏᑦᑐᒥᒃ, ᐊᐅᓚᔪᓐᓇᖅᑎᓪᓗᒋᑦ, ᐊᒻᒪᓗ ᑲᔾᔮᓇᖅᑎᓪᓗᒋᑦ 
ᐃᒡᓗᖁᑎᑎᒃ ᑖᒃᑯᓄᖓ ᐃᒡᓗᖃᖅᑎᑦᑕᑦᑎᓐᓄᑦ

ᑕᐃᑲᓂ 2021-2022, ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ 
ᐊᐅᓪᓗᑎᓚᐅᖅᑕᖏᑦ ᐃᖏᕐᕋᑦᑎᐊᕈᓐᓇᕐᓂᐊᕐᒪᑕ ᐊᐅᓚᑕᖏᑦ ᐊᒻᒪᓗ 
ᑮᓇᐅᔭᓕᕆᔾᔪᑎᖏᓐᓄᑦ ᐱᓕᕆᔾᔪᓯᑦ ᐊᔭᐅᕈᑎᒋᓪᓗᒍ ᑲᒻᐸᓂᖓ 
ᐱᕈᖅᐸᓪᓕᐊᓂᐊᕐᒪᑦ, ᐊᑐᖅᑎᑦᑎᓗᑎᒃ, ᐊᒻᒪᓗ ᓇᑉᐸᖅᓯᒪᔭᒥᖕᓂᒃ 
ᐊᐅᓚᑦᑎᔾᔪᑎᓂᒃ�

ᑕᒪᑐᒪᓂ ᐊᕐᕌᒍᒥ ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ 
ᐊᖏᒡᓕᒋᐊᓚᐅᖅᑐᖅ ᑎᒍᒥᐊᖅᑕᒥᖕᓂᒃ ᐱᓕᕆᐊᒃᓴᒥᖕᓂᒃ ᑕᒪᐅᓐᓇ 
ᓄᑖᓂᒃ ᐱᕙᓪᓕᐊᑎᑦᑎᓪᓗᑎᒃ ᓄᓇᒥ ᐃᖃᓗᖕᓂ ᐊᑦᑎᖕᓂᖓᓂ 
ᖁᓛᑕ ᓄᓇᓖᑦ� ᐃᒡᓗᓕᐅᕐᓂᖓ ᑲᔪᓯᔪᖅ ᐃᓂᓕᐅᖅᓯᒪᔭᒥᒍᑦ ᑕᐃᑲᓂ 
ᐱᓕᕆᔭᐅᕙᓪᓕᐊᓂᖏᑦ 1-ᖓᓂ ᑮᓇᐅᔭᓕᐅᕈᑎᒋᓂᐊᖅᑐᑦ ᐊᒻᒪᓗ 
ᐊᖏᕐᕋᕆᔭᐅᓂᐊᖅᑐᑦ ᐊᔾᔨᒌᓐᖏᑦᑐᓄᑦ ᐊᑐᕋᔭᖅᑐᓂᒃ ᐃᒡᓗᓕᒃ� 
ᐊᑐᖅᑎᑦᑎᓂᖓ ᐊᑎᓕᐅᕈᑎᒋᓚᐅᖅᑕᖏᑦ ᑕᒪᐃᓐᓄᑦ ᑎᑎᕋᕐᕕᖕᓂᒃ 
ᐊᒻᒪᓗ ᐊᖏᕐᕋᓂᒃ ᐊᒻᒪᓗ ᐃᒡᓗ ᐊᑐᖅᑕᐊᖅᑕᐅᓂᖓ ᑕᒪᒃᑭᖅᓯᒪᓕᖅᑐᖅ� 
ᐃᒡᓗ ᐃᓄᖃᓕᕐᓂᐊᖅᑐᖅ ᓂᕆᐅᓇᖅᑐᖅ ᐊᐅᔭᖓᓂ 2022� 
ᐊᒻᒪᓗᑦᑕᐅᖅ, ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᐋᕿᒃᓯᓯᒪᕙᒌᓕᖅᑐᑦ 
ᐊᑐᖅᑐᐊᕐᓂᐊᖅᑐᓂᒃ ᑎᑎᕋᕐᕕᖕᓄᑦ ᑕᐃᑲᓂ ᐱᓕᕆᔭᐅᕙᓪᓕᐊᓂᖏᑦ 
2-ᒧᑦ ᐃᒡᓗᓂᒃ� 

ᓴᓇᔭᐅᔪᖅ ᐱᔭᕇᓚᐅᖅᑐᖅ ᓄᓇᓯᐅᑎᑦ ᐃᓂᒃᓴᖓ ᐊᕙᑖᓂ ᐃᒡᓗᑦ 
922 ᐊᒻᒪᓗ 923� ᐅᓇ ᐊᔪᖏᑎᑦᑎᓂᐊᖅᑐᖅ ᐊᑑᑎᖃᖅᑐᒥᒃ 
ᓄᓇᓯᐅᑎᑦ ᐃᓂᖃᕐᕕᖓᓂᒃ ᐊᖏᒡᓕᒋᐊᖅᖢᒋᑦ ᓄᓇᓯᐅᑎᑦ 
ᐃᓂᖃᕐᕕᒋᓂᐊᖅᑕᖓᑦ ᓄᓇ� ᐊᒻᒪᓗᑦᑕᐅᖅ, ᕿᑭᖅᑖᓗᒃ ᓇᖕᒥᓂᖁᑎᖏᑦ 
ᑎᒥᖁᑖ ᐱᒋᐊᖅᑎᑦᑎᓚᐅᖅᑐᖅ ᐸᕐᓇᐃᓪᓗᑎᒃ ᓴᓇᕙᓪᓕᐊᓂᐊᕐᒪᑕ 
ᒥᑭᔪᒥᒃ ᓯᕐᓗᐊᒃᓴᒥᒃ ᐊᒻᒪᓗ ᐱᔭᕇᖅᖢᑎᒃ ᐃᒡᓗᑦ ᓴᓇᔭᕆᐊᓕᑦ ᐊᒻᒪᓗ 
ᑐᐊᕕᕐᓇᖅᑐᓂᒃ ᓴᓇᔭᕆᐊᓕᑦ ᐊᒥᓱᓂ ᓇᖕᒥᓂᖁᑎᒥᖕᓂ�

ᐊᓂᒍᖅᑎᓪᓗᒋᑦ ᑭᖑᕙᕆᐊᖅᓯᒪᔾᔪᑎᒋᓚᐅᖅᑕᕗᑦ ᐱᔾᔪᑎᒋᓪᓗᒍ 
ᓄᕙᒡᔪᐊᕐᓇᖅ-19, ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ 
ᐱᔭᕇᖅᓯᓚᐅᖅᑐᖅ ᐆᒻᒪᖁᑎᖃᐅᑎᓄᑦ ᐊᑐᓗᐊᓐᖏᔾᔪᑎᒃᓴᓄᑦ 
ᐋᕿᒃᓱᖅᖢᒍ ᐃᒡᓗ 923 ᑎᓯᐱᕆᒥ� ᐅᓇ ᐃᒡᓗ ᐊᑐᖅᑐᐊᖅᑕᐅᔪᖅ 
ᓄᓇᕗᑦ ᓯᓚᖅᑐᖅᓴᕐᕕᒃ ᐃᓕᓐᓂᐊᖅᑐᓄᑦ ᐃᒡᓗᖓ ᐊᒻᒪᓗ 
ᒪᓕᒐᓕᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᐃᓕᓐᓂᐊᕐᕕᖓ� ᐅᓇ 
ᐋᕿᒃᓱᐃᓂᖅ ᐃᒡᓗᒥᒃ ᐃᓚᖃᓚᐅᖅᑐᖅ ᐱᔭᕇᖅᖢᒋᑦ ᓄᑖᕈᖅᑎᒋᐊᓕᑦ 
ᐃᒡᓗ ᐃᒐᓛᖏᑦ ᐃᔾᔪᖅᑎᒋᐊᖅᖢᒋᑦ ᐊᒻᒪᓗ ᐃᑭᐊᕐᒥᓕᖅᖢᒋᑦ 
ᓴᓂᐊ, ᖁᓛ, ᐊᒻᒪᓗ ᓇᑎᖓ, ᑕᒪᒃᑯᐊᓗ ᐊᓯᖏᑦ ᐆᒻᒪᖁᑎᖃᐅᑎᒥᒃ 
ᐊᑐᓗᐊᕐᓂᐊᓐᖏᒻᒪᑕ ᐋᕿᒃᓱᖅᖢᒋᑦ� ᐅᓇ ᓴᓇᔭᐅᔪᖅ ᐃᓚᖃᓚᐅᖅᑐᖅ 
ᐊᖏᔪᒥᒃ ᐃᒡᓗ ᖄᖓᓂ ᓯᕿᓂᕐᒧᑦ ᐊᑭᒻᒪᐅᑎᖏᑦ ᐃᒐᓚᐅᔭᖑᐊᑦ 
ᐃᓕᐅᖃᖅᖢᑎᒃ� ᐊᕐᕌᒍᓂᐊᖅᑐᒥ, ᕿᑭᖅᑖᓗᒃ ᓇᖕᒥᓂᖁᑎᖏᑦ 
ᑎᒥᖁᑖ ᓂᕆᐅᒃᑐᑦ ᑕᑯᔪᒪᓪᓗᑎᒃ ᖃᓄᖅ ᐃᒡᓗ ᐆᒻᒪᖁᑎᖃᐅᑎᓂᒃ 
ᐊᑐᓗᐊᓐᖏᔾᔪᑎᖓᑦ ᐊᒃᑐᐃᓯᒪᓂᐊᕐᒪᖔᑦ ᐊᑭᓕᖅᓲᑎᓄᑦ, 

ᐱᐅᓯᕚᓪᓕᖅᑎᓪᓗᒍ ᐃᒡᓗ ᓯᓚᑎᖓ ᐃᒡᓗᖃᖅᑐᓄᑦ, ᐊᒻᒪᓗ ᑕᑯᓪᓗᒋᑦ 
ᐆᒻᒪᖁᑎᖃᐅᑎᓂᒃ ᐊᑐᓗᐊᓐᖏᓕᕐᓂᖅ�

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᓂᐅᕐᕈᓯᕆᓂᕐᒧᑦ 
ᐊᑭᓕᖅᑕᐅᔾᔪᑏᑦ ᐃᒡᓗᒧᑦ ᖃᓄᐃᓕᖓᑦᑎᐊᕐᒪᖔᑦ ᖃᐅᔨᓇᓱᒃᑕᐅᓪᓗᑎᒃ 
ᐊᖏᔪᑦ ᑮᓇᐅᔭᒃᓴᓕᐅᕈᑕᐅᔪᑦ ᓇᖕᒥᓂᖁᑎᖏᑦ ᐃᒡᓗᖁᑎᖏᑦ, 
ᐅᑯᐊᓗ ᑐᓴᖅᑎᑕᐅᓚᐅᖅᑐᑦ ᐱᕙᓪᓕᐊᑎᑕᐅᔪᓄᑦ ᐊᑭᑐᔪᑎᒍᑦ 
ᐊᐅᓚᑦᑎᔾᔪᑕᐅᔪᓄ ᐸᕐᓇᐅᑎ ᐃᒡᓗᓄᑦ ᑎᒍᒥᐊᖅᑕᑎᒃ� ᐊᒻᒪᓗᑦᑕᐅᖅ, 
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᑕᒪᕐᒥᒃ ᑮᓇᐅᔭᒃᓴᖅᑖᕈᑎᒋᕙᒃᑕᑎᑦ 
ᐃᒡᓗᖁᑎᒋᔭᑎᑦ ᖃᑦᓯᑖᓚᑐᕋᔭᕐᒪᖔᑕ ᖃᐅᔨᓴᖅᑕᐅᑎᓪᓗᒋᑦ, 
ᐃᖏᕐᕋᑦᑎᐊᖁᓪᓗᒋᑦ ᐊᑭᓕᖅᓱᐃᑎᑦᑎᖃᑦᑕᕐᓂᐊᕐᓂᖅ ᐱᓕᕆᔾᔪᑎᖏᑦ, 
ᐊᒻᒪᓗ ᐱᔭᕇᖅᖢᑎᒃ ᐊᑐᖅᑕᐅᑎᑦᑎᓂᕐᒧᑦ ᕿᒥᕐᕈᐊᖅᑕᐅᔪᑦ� 

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᓄᑖᕈᖅᑎᓚᐅᖅᑕᖏᑦ 
ᐊᒥᓱᑦ ᐊᖏᔪᑦ ᐊᑐᖅᑐᐊᖅᑎᑦᑎᓂᕐᒧᑦ ᐊᖏᕈᑎᑦ ᐊᒻᒪᓗ 
ᖁᕕᐊᓱᒃᑐᑦ ᐱᖃᕋᒥᒃ 100% ᐃᒡᓗᖃᑦᑎᐊᕐᑎᑦᑎᓂᖅ ᐅᓄᕐᓂᖏᑦ 
ᒫᓐᓇᐅᔪᖅ ᐃᒡᓗᖃᖅᑎᑕᕗᑦ� ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ 
ᐊᖏᖅᓯᒪᑦᑎᐊᖅᐳᖅ ᐃᒡᓗᖃᖅᑎᑕᑦᑎᓐᓂᒃ ᖁᕕᐊᓱᑦᑎᐊᖁᓪᓗᒋᑦ 
ᑖᓐᓇ ᑐᓴᖅᑕᐅᑦᑎᐊᖃᓐᓂᓚᐅᖅᑐᖅ ᑕᐃᒪᓐᓇᐅᓂᖓᓂᑦ ᑕᒪᓐᓇ 
ᑕᑕᑎᖅᓯᑎᓪᓗᒋᑦ ᐃᒡᓗᖃᖅᑎᑕᕗᑦ ᖁᕕᐊᓱᖕᒪᖔᑕ ᖃᐅᔨᓴᕈᑎᓂᒃ 
ᑕᒪᕐᒥᒃ ᐅᑯᐊᓗ ᑕᒪᕐᒥᒃ ᐱᐅᔫᓚᐅᖅᑐᑦ ᑭᐅᔾᔪᑎᒋᔭᖏᑦ�

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ 
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᓇᖕᒥᓂᖃᖅᑐᖅ, ᐊᐅᓚᑦᑎᔪᖅ ᐊᒻᒪᓗ 
ᐊᑐᖅᑎᑦᑎᕙᒃᑐᖅ ᐃᒡᓗᓕᒃ, ᑮᓇᐅᔭᓕᐅᕈᑎᖃᖅᑐᓂᒃ, ᐊᒻᒪᓗ ᐊᐅᓚᑦᓯᕕᓕᖕᓂᒃ 
ᐃᖃᓗᖕᓂ
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᓇᖕᒥᓂᖁᑎᖃᖅᑐᑦ ᐊᒻᒪᓗ ᐊᐅᓚᑦᑎᔪᖅ 190,000 ᐊᕙᓗᐊ ᕖᑦ 
ᑮᓇᐅᔭᓕᐅᕐᕕᐅᔪᖅ ᐊᒻᒪᓗ ᐊᐅᓚᑦᓯᔨᓄᑦ ᐊᑐᖅᑐᐊᖅᑎᑦᑎᔪᑦ ᐃᓂᖃᕐᑎᑦᑎᓪᓗᑎᒃ 15 ᐃᒡᓗᓕᒃ� ᐊᒻᒪᓗ 
ᖄᖓᒍᑦ, ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᐊᐅᓚᑦᑎᔪᖅ 20 ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ ᑖᒃᑯᐊ 9 
ᐃᒡᓗ ᕿᑭᖅᑖᓗᒃ ᑯᐊᐳᕆᓴᒃᑯᓄᑦ, ᐊᒻᒪᓗ 3 ᐃᓄᖃᓐᖏᑦᑐᑦ ᐃᓄᑑᔪᓄᑦ-ᐃᓚᒌᓄᓪᓗ ᐃᒡᓗᒋᔭᐅᓂᐊᖅᑐᑦ 
ᓴᓇᔭᐅᕙᓪᓕᐊᔪᑦ� 

ᐱᓕᕆᔭᐅᕙᓪᓕᐊᓂᖏᑦ 1-ᖓ ᐊᑖᓂ ᖁᓛᑕ ᐃᖃᓗᐃᑦ ᐃᒡᓗᓕᐅᖅᑐᑦ

ᐆᒻᒪᖁᑎᖃᐅᑎᓄᑦ ᐊᑐᓗᐊᓐᖏᔾᔪᑎᒃᓴᑦ ᐃᒡᓗ ᓈᒻᒪᒃᓯᓕᖅᖢᒍ

ᑕᐃᑲᓂ 2021-2022, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐱᕚᓪᓕᖅᑎᓚᐅᖅᑕᖓ 
ᓇᖕᒥᓂᖃᖅᑐᓕᕆᓂᕐᒧᑦ ᐱᔪᒥᓴᐅᑎᑦ ᐱᓕᕆᐊᖑᔪᖅ� 
ᑮᓇᐅᔭᒃᓴᖃᖅᑎᑕᐅᓪᓗᓂ ᐃᑲᔪᖅᑕᐅᓪᓗᓂ ᐃᓄᓕᕆᔨᑐᖃᒃᑯᑦ ᑲᓇᑕ, 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᓴᕿᑦᑎᓚᐅᖅᑐᖅ ᒪᕐᕉᖕᓂᒃ ᐅᖃᐅᓯᖃᖅᑐᖅ, ᐊᑐᒐᕐᓂᖅᑑᓪᓗᓂ ᑐᓴᒐᒃᓴᖅ 
ᐃᓕᓐᓂᐊᖅᑎᑦᑎᔪᖅ ᒐᕙᒪᒃᑯᓂᑦ ᑳᓐᑐᕌᒃᑕᐅᔪᓐᓇᕐᓂᖅ, ᐱᔅᓂᔅᓕᕆᓂᖅ, 
ᐊᒻᒪᓗ ᐱᓕᕆᐊᒃᓴᓂᒃ ᑮᓇᐅᔭᓴᖃᕐᑎᑦᑎᓂᕐᒧᑦ ᐊᑐᐃᓐᓇᐅᔪᓂᒃ�

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᖃᕆᓴᐅᔭᖃᕐᕕᖓ ᐊᒻᒪᓗ ᕕᔅᐳᒃ ᐱᒋᐊᓚᐅᖅᑐᑦ ᔮᓄᐊᕆ 2022� 
ᐅᓇ ᓇᖕᒥᓂᖃᖅᑐᑦ ᑮᓇᐅᔭᓕᐅᕈᑎᒃᓴᖏᓐᓄᑦ ᐃᓕᓐᓂᐊᕈᑎᑦ 
ᐊᒻᒪᓗ ᐊᓯᖏᑦ ᐃᑲᔫᑎᒃᓴᐃᑦ ᐊᑐᐃᓐᓇᐅᔪᑦ ᖃᕆᓴᐅᔭᖃᕐᕕᒃᑯᑦ� 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᑐᓂᓯᓚᐅᖅᑐᖅ ᐱᖓᓱᓄᑦ-ᑕᕿᓄᑦ ᖃᕆᓴᐅᔭᒃᑯᑦ ᑐᓴᐅᑎᓕᕆᔾᔪᑎᑦᑎᒍᑦ 
ᐱᔪᒥᓴᐅᑎᒋᓪᓗᒋᑦ ᐱᔅᐳᒃᑯᑦ ᖃᐅᔨᒪᔭᐅᓕᑦᑎᐊᕐᓂᐊᕐᒪᑕ ᑖᒃᑯᐊ 
ᐃᑲᔫᑎᕗᑦ�  

ᓇᓂᔪᓐᓇᖅᑕᑎᑦ ᓇᖕᒥᓂᖃᖅᑐᓄᑦ ᐃᑲᔫᑎᑦ ᐅᕙᓂ QBDCnunavut.ca

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᑲᔪᓯᔪᒥᒃ ᐃᑲᔪᖅᑐᑦ ᑭᓐᖓᓂ ᑕᕆᐅᕐᒥ ᓇᑉᐸᕆᐊᖃᖅᑐᑦ ᓴᓇᔭᐅᔪᑦ� 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᑭᓐᖓᓄᐊᓚᐅᖅᑐᖅ ᑲᑎᒪᖃᑎᒋᓪᓗᒋᑦ ᕼᐋᒻᓚᒃᑯᑦ ᐅᖃᖃᑎᒌᒍᑎᒋᓪᓗᒋᑦ 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐱᓕᕆᐊᒃᓴᑎᒃ ᐊᐅᓚᑦᑎᔾᔪᑎᒃᓴᓄᑦ ᐃᑲᔫᑎᑦ ᐅᑯᐊᓗ 
ᐊᖏᖅᑕᐅᓚᐅᖅᑐᑦ ᑲᑎᒪᔨᓂᒃ� ᐱᕙᓪᓕᐊᑎᐊᖅᑐᖅ ᑕᒪᓐᓇ ᓴᓇᔭᐅᔪᖅ 
ᓄᖃᖓᑎᑕᐅᓚᐅᖅᑐᖅ ᑭᖑᕙᕆᐊᖅᓯᒪᓂᖓᓄᑦ ᑮᓇᐅᔭᒃᓴᖓ�

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᓂᕈᐊᖑᓚᐅᖅᑐᖅ ᑖᒃᑯᐊ 8-ᖑᔪᑦ ᐱᓇᔪᒃᑐᑦ ᑳᓄᐊᒃᑯᓄᑦ ᐅᑭᐅᖅᑕᖅᑐᒥ 
ᓂᕿᒃᓴᓄᑦ ᓄᑖᑎᒍᑦ ᐱᓕᕆᑎᑦᑎᔾᔪᑕᐅᓕᖅᑐᑦ ᑲᔪᓯᑎᑦᑎᔪᓐᓇᕐᒪᖔᑕ 
ᓴᕿᑦᑎᖁᓪᓗᒋᑦ ᐱᔅᓂᔅᒋᔭᐅᓂᐊᖅᑐᓂᒃ ᓄᑖᑦ ᐱᓕᕆᔾᔪᑕᐅᓕᖅᑐᑎᒍᑦ 
ᓂᕿᒃᓴᖃᕐᑎᑦᑎᓂᖅ ᐅᑭᐅᖅᑕᖅᑐᒥ� ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 

ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐱᔭᕇᓚᐅᖅᑕᖏᑦ ᐊᒥᓱᑦ 
ᐱᕙᓪᓕᐊᑎᑦᑕᕆᐊᖃᖅᑐᑦ ᑐᓴᕐᑎᑦᑎᓂᐊᕋᒥᒃ ᐱᔅᓂᔅᓕᕆᓂᖓ 
ᐃᓚᖃᓚᐅᖅᑐᖅ ᑎᑎᕋᖅᖢᒋᑦ ᖃᐅᔨᓴᕆᐊᕐᖓᐅᑎᒃᓴᐃᑦ ᐅᓂᒃᑳᖓᓂᒃ 
ᐊᒻᒪᓗ ᐱᓕᕆᖃᑎᒋᓂᐊᖅᑕᓂᒃ ᓄᓇᓕᖕᓂ ᑎᒍᒥᐊᖅᑎᖏᑦ� 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐃᖅᑲᓇᐃᔭᖃᑎᖃᕐᓂᐊᖅᑐᖅ ᑕᑯᔭᐅᔪᒪᔪᓂᒃ ᐅᖃᖅᓯᒪᔪᓂᒃ ᐊᒻᒪᓗ 
ᐱᔅᓂᔅᓕᕆᓂᖓᒍᑦ, ᓂᕆᐅᓇᖅᐳᖅ ᐱᑎᑕᐅᑲᓐᓂᕈᓐᓇᕐᓂᐊᕐᒪᑕ 
ᑮᓇᐅᔭᒃᓴᓂᒃ ᑕᒪᑐᒧᖓ ᐱᒻᒪᕆᐅᔪᒧᑦ ᐃᖏᕐᕋᓯᑎᓯᒪᔭᑦᑎᓐᓄᑦ� 

ᑕᒪᑐᒪᓂ ᐊᕐᕌᒍᒥ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᑐᓂᓯᓚᐅᖅᑐᖅ ᑳᓐᑐᕌᖕᒥᒃ ᑖᒃᑯᓄᖓ ᐃᓄᐃᑦ 
ᐱᖁᑎᑐᖃᖏᓐᓂᒃ ᓇᐅᑦᓯᖅᑐᖅᑏᑦ ᐱᓕᕆᓂᐊᕐᒪᑕ ᐃᓂᒃᓴᒥᖕᓂᒃ 
ᑲᔪᓯᔪᓐᓇᕐᒪᖔᑦ ᐊᒻᒪᓗ ᓂᕈᐊᖅᓯᒪᔪᓐᓇᖅᑕᖏᑦ ᖃᐅᔨᓇᓱᑦᑎᐊᕐᓗᒋᑦ 
ᑖᒃᑯᓄᖓ ᓄᓇᕗᒻᒥ ᐱᖁᑎᑐᖃᓕᕆᓂᕐᒧᑦ ᐱᓕᕆᕕᒃᓴᖅ� ᕿᑭᖅᑖᓗᒃ 
ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑦᑎᓚᐅᖅᑐᖅ 
ᐱᒋᐊᕈᑎᒥᖕᓂᒃ ᐅᓂᒃᑳᒥᒃ ᐅᓇᓗ ᐃᓚᖃᓚᐅᖅᑐᖅ ᐃᓂᒃᓴᖓᓂ 
ᓂᕈᐊᖅᓯᒪᔪᓐᓇᖅᑕᓂᒃ, ᐱᖁᔭᕋᓛᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ, 
ᐊᒻᒪᓗ ᑮᓇᐅᔭᒃᓴᓂᒃ ᐱᕕᖃᕐᑎᑦᑎᕕᒋᔪᓐᓇᕋᔭᖅᑕᖏᓐᓂᒃ� ᐅᓇ 
ᑭᖑᓪᓕᖅᐹᖅᓯᐅᑎ ᐅᓂᒃᑳᑦ ᑯᓂᔭᐅᓂᐊᖅᑐᖅ ᑖᒃᑯᓄᖓ ᐃᓄᐃᑦ 
ᐱᖁᑎᑐᖃᖏᓐᓂᒃ ᓇᐅᑦᓯᖅᑐᖅᑏᑦ ᐱᒋᐊᓕᖅᐸᑦ 2022-2023 ᖁᓛᓂ�

ᐊᒻᒪᓗ ᓄᓇᓕᖕᓂ ᐃᑲᔫᑎᕗᑦ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐃᑲᔪᕐᓂᐊᖅᑐᖅ ᐊᓯᖏᓐᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓐᓂᒃ 
ᐱᕚᓪᓕᖅᑎᓪᓗᒋᑦ ᐱᓕᕆᐊᒃᓴᖏᑦ ᐊᒻᒪᓗ ᐃᖏᕐᕋᓯᑎᓯᒪᔭᖏᑦ� 
ᐊᓂᒍᖅᑐᒥ ᐊᕐᕌᒍᒥ ᐃᑲᔪᓚᐅᖅᑕᕗᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᒐᕙᒪᑐᖃᒃᑯᓂᑦ ᑮᓇᐅᔭᒃᓴᓂᒃ ᐱᓇᔪᒡᖢᑕ ᐱᒻᒪᕆᐅᔪᓄᑦ 
ᓇᑉᐸᕆᐊᖃᖅᑐᓄᑦ ᐊᒻᒪᓗ ᐱᓕᕆᐊᒃᓴᓄᑦ ᐊᐅᓚᑦᑎᓂᕐᒧᑦ ᐃᑲᔪᖅᖢᒋᑦ 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐊᒻᒪᓗ ᕿᑭᖅᑖᓗᒃ ᓇᖕᒥᓂᖁᑎᖏᑦ 
ᑎᒥᖓ� ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᑐᓂᔭᐅᓚᐅᕐᒥᔪᖅ ᒪᕐᕉᖕᓂᒃ ᒪᓕᒐᖅᑎᒍᑦ ᐱᓇᓱᐊᖃᑎᒌᒍᑎᒃᓴᓂᒃ 
ᐊᖏᕈᑎᓂᒃ ᐱᓕᕆᐊᒃᓴᓄᑦ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓂᒃ, ᐊᑕᐅᓯᖅ 
ᑖᒃᑯᑎᒍᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐱᖃᑖ ᑖᒃᑯᑎᒍᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ�   

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᖁᕕᐊᓱᒃᑐᑦ ᑭᒻᐳᓕ ᓖ ᐳᓵᑦ ᐃᓚᐅᓕᕐᒪᑦ 
ᐱᓇᓱᐊᖃᑎᒌᒃᑐᓂ ᐃᖅᑲᓇᐃᔮᖃᕐᓂᐊᖅᑐᖅ 
ᓄᓇᓕᖕᓂ ᐱᓕᕆᐊᒃᓴᓄᑦ ᑲᒪᔨᐅᓗᓂ� ᐅᓇ 
ᓴᓇᔨᐅᓚᐅᖅᑐᖅ ᐊᐅᓚᑦᓯᔨᖓᓂ ᐃᑲᔪᖅᑎᐅᓪᓗᓂ 
ᕿᑭᖅᑖᓗᒃ ᑯᐊᐳᕆᓴᓐ ᐊᒻᒪᓗ ᓇᖕᒥᓂᖃᓚᐅᖅᓯᒪᔪᖅ 
ᓂᕆᔭᒃᓴᓂᒃ ᐃᒐᔨᐅᓪᓗᓂ ᑲᒻᐸᓂᖃᖅᖢᓂ, ᐅᓇ ᐳᓵᑦ 
ᖃᐅᔨᒪᑦᑎᐊᖅᑐᖅ ᓄᓇᓕᖕᓂ ᐃᑲᔫᑎᓂᒃ�

ᐅᓇ ᐳᓵᑦ ᓯᕗᓕᐅᖅᑎᐅᕗᖅ ᑕᒪᐃᓐᓂ ᓄᓇᓕᖕᓂ 
ᑲᑎᒪᔾᔪᑕᐅᓂᐊᖅᑐᓂᒃ ᐊᔾᔨᒌᓐᖏᑦᑐᓂᒃ 
ᐱᓕᕆᐊᖑᔪᓄᑦ� ᐊᓕᐊᓇᐃᑦ ᓴᓇᖃᑎᒋᓂᐊᕋᑦᑎᒍᑦ 
ᑭᒻᐳᓕ ᐱᕙᓪᓕᐊᑎᐊᕐᑎᑦᑎᓗᑕ ᓄᓇᓕᖕᓂ 
ᐱᓕᕆᐊᒃᓴᓂᒃ�

ᓇᖕᒥᓂᖃᖅᑐᓕᕆᓂᕐᒧᑦ ᖃᐅᔨᒪᔭᐅᒋᐊᓕᑦ ᐱᔪᒥᓴᐅᑎᑦ ᐅᖃᓕᒫᒐᓂᑦ 
1 ᐃᓕᓐᓂᐊᕈᑎᖓ 1

ᑎᓕᔭᐅᓯᒪᕗᑦ: ᐃᑲᔪᕐᓗᒋᑦ 13 ᕿᑭᖅᑕᓂ ᓄᓇᓖᑦ ᑎᑭᐅᑎᓂᐊᕐᒪᑕ 
ᓇᖕᒥᓂ-ᒪᑭᑕᔪᓐᓇᖅᓯᓗᑎᒃ ᑕᒪᐅᓐᓇ ᐋᕿᒃᓯᒪᔾᔪᑎᒃᓴᑎᒍᑦ 
ᐱᓇᓱᐊᖃᑎᒋᓗᒋᑦ, ᓄᑖᑎᒍᑦ ᐱᓕᕆᔾᔪᑕᐅᓕᖅᑐᑎᒍᑦ, ᐊᒻᒪᓗ 
ᖃᑭᔾᔪᑎᒃᓴᓕᐅᕈᑎᑎᒍᑦ�

ᑕᐃᑲᓂᓕᒫᖅ 2021-2022 ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᑲᔪᓯᔪᒥᒃ ᓴᓇᖃᑎᖃᖅᑐᖅ ᕿᑭᖅᑕᓂ 
ᓄᓇᓕᖕᓂᒃ ᐊᒻᒪᓗ ᐃᓄᐃᑦ ᐊᐅᓚᑦᓯᔨᓂᒃ ᐊᒥᓱᓂᒃ ᓄᓇᓕᖕᓂ 
ᐱᕙᓪᓕᐊᑎᑦᑎᓂᕐᒧᑦ ᐃᖏᕐᕋᓯᑎᑕᐅᓯᒪᔪᓂᒃ�

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᑲᔪᓯᔪᒥᒃ ᓯᕗᓕᐅᖅᑎᐅᕗᑦ ᐱᓕᕆᐊᒃᓴᓄᑦ ᐊᐅᓚᑦᓯᔨᐅᓪᓗᑎᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ ᖁᑦᑎᒃᑐᕐᒥᐅᑦ ᐊᔾᔨᒌᓐᖏᑦᑐᓄᑦ-ᐱᓕᕆᕕᖓ 
ᐃᒡᓗᒥᒃ ᐊᒻᒪᓗ ᐊᕕᒃᑐᖅᓯᒪᔪᓂ ᐃᓄᐃᑦ ᐱᔭᕆᐅᖅᓴᑎᑦᑎᕕᖓᓂᒃ 
ᓴᓇᓪᓗᑎᒃ� ᐊᖏᔪᒥᒃ ᐱᕙᓪᓕᐊᑎᐊᖅᑐᑦ ᐸᕐᓇᐃᓂᒃᑯᑦ ᐊᒻᒪᓗ 
ᓴᓇᓯᒪᓂᐊᕐᓂᖓᑕ ᐋᕿᒃᓱᖅᓯᒪᓂᐊᕐᓂᖏᓐᓂᒃ ᑖᓐᓇ ᐊᔾᔨᒌᓐᖏᑦᑐᓄᑦ-
ᐊᑐᖅᑕᐅᓂᐊᖅᑐᖅ ᐃᒡᓗ ᑭᓱᓕᕆᕕᒃ� ᑲᔪᓯᔪᓐᓇᕐᒪᖔᑦ 
ᐃᓕᑕᐅᓇᓱᖕᓂᖓ ᐱᔭᕇᓚᐅᖅᑐᑦ, ᐱᔅᓂᔅᓕᕆᓂᖓ ᑎᑎᕋᖅᑕᐅᓪᓗᓂ, 
ᓄᓇᖓᑕ ᖃᐅᔨᓴᖅᑕᐅᓂᖓ ᐱᔭᕇᖅᖢᓂ, ᓴᓇᓯᒪᔭᕆᐊᓕᑦ 
ᐱᕚᓪᓕᖅᖢᑎᒃ, ᐊᒻᒪᓗ ᓄᓇᖓᓂᒃ ᐊᑐᖅᑐᐊᕈᑎ ᑎᑎᕋᖅᑕᐅᓪᓗᑎᒃ 
ᐃᒃᐱᐊᕐᔪᖕᒥ, ᑲᖏᖅᑐᒑᐱᒃ, ᐊᒻᒪᓗ ᐊᐅᔪᐃᑦᑐᖅ� ᖃᐅᓱᐃᑦᑐᕐᒥ, 

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐋᔩᖃᑎᒌᒍᑎᖃᓕᓚᐅᖅᑐᑦ ᐱᔪᒪᓪᓗᑎᒃ ᑯᐊᐸᒃᑯᑦ ᑐᔪᕐᒥᕕᑐᖃᖓᓂᒃ 
ᐋᕿᒃᓱᕐᓂᐊᕐᓗᒍ ᐊᔾᔨᒌᓐᖏᑦᑐᓄᑦ-ᐊᑐᖅᑕᐅᔪᒃᓴᒥᒃ ᐃᒡᓗᒃᓴᐅᓕᕐᓗᓂ� 

ᑲᔪᓯᔪᓐᓇᕐᒪᖔᑦ ᐊᒻᒪᓗ ᑲᔪᓰᓐᓇᕈᓐᓇᕐᒪᖔᑦ ᐸᕐᓇᐃᓂᖓ 
ᐱᕙᓪᓕᐊᑎᐊᖅᑐᖅ ᐊᕕᒃᑐᖅᓯᒪᔪᓄᑦ ᐱᔭᕆᐅᖅᓴᑎᑦᑎᕕᒃᓴᑦ 
ᒥᑦᑎᒪᑕᓕᖕᒥ� ᐱᔭᕆᐊᖃᖅᑐᓂᒃ ᖃᐅᔨᓴᖅᑕᐅᓂᖓ ᐱᔭᕇᖅᑐᖅ, ᑖᒃᑯᐊᓗ 
ᐊᑎᓕᐅᕆᐊᖃᖅᑐᑦ ᓄᓇᒥᒃ ᐊᑐᕈᑎᑦ ᐊᒻᒪᓗ ᓄᓇ ᖃᐅᔨᓴᕆᐊᖃᕐᓂᖓᑦ� 
ᑳᓐᑐᕌᒃᓯᓗᑎᒃ ᐃᒡᓗᒥᒃ-ᐋᕿᒃᓯᒪᓂᐊᕐᓂᖓᑕ ᐱᒋᐊᕈᑎᒃᓴᖓᑦ 
ᐊᖏᖅᑕᐅᓚᐅᖅᑐᖅ ᐊᒻᒪᓗ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐃᖏᕐᕋᓯᑎᒋᐊᓚᐅᖅᑕᖏᑦ 
ᓴᓇᓯᒪᓂᐊᕐᓂᖏᑦᑕ-ᐋᕿᒃᓯᒪᓂᒃᓴᖏᑦ ᑳᓐᑐᕌᖓ ᐋᔩᖃᑎᒌᒍᑕᐅᓪᓗᑎᒃ 
ᑖᒃᑯᓄᖓ ᓄᓇᕗᒻᒥ ᐃᒡᓗᓕᐅᖅᑎᑦ ᐱᕙᓪᓕᐊᑎᑦᑎᔨᒃᑯᓄᑦ�

ᐃᓚᓕᐅᑎᑲᓐᓂᖅᑐᑦ ᐊᑑᑎᖃᕐᓂᐊᕐᓂᖓᓄᑦ ᑖᒃᑯᓄᒐ 
ᓇᑉᐸᕆᐊᖃᕐᓂᖓᓄᑦ ᐱᓕᕆᔪᑦ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᑎᑎᕋᓚᐅᖅᑐᖅ ᑮᓇᐅᔭᒃᓴᓂᒃ 
ᐱᓇᔪᒍᑎᓂᒃ ᖁᑎᒃᑐᕐᒥᐅᑦ ᓴᓇᔨᒻᒪᕆᐅᓂᕐᒧᑦ ᐱᔭᕆᐅᖅᓴᕕᒃᓴᖓ 
ᐃᑲᔪᖅᑎᒋᓪᓗᒋᑦ ᓄᓇᕗᒻᒥ ᐃᒡᓗᓕᐅᖅᑎᑦ ᐱᕙᓪᓕᐊᑎᑦᑎᔨᑦ, ᕿᑭᖅᑕᓂ 
ᓴᓇᕕᓕᕆᓂᕐᒧᑦ ᑎᒥᖓ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᒪᑭᒋᐊᖅᑕ, 
ᐊᒻᒪᓗ ᑲᑭᕙᒃᑯᑦ ᑲᑐᔾᔨᖃᑎᒌᑦ� 

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑕᐅᓚᐅᖅᑐᖅ 
ᐱᕙᓪᓕᐊᑎᐊᑲᓐᓂᖁᓪᓗᒋᑦ ᓄᓇᓕᖕᓂ ᐊᒻᒪᓗ ᐊᕕᒃᑐᖅᓯᒪᔪᓂ ᑮᓇᐅᔭᓕᐅᕈᑎᒃᓴᐃᑦ. 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᓇᖃᑦᑕᖅᑐᑦ 
ᐋᕿᒃᓱᐃᔾᔪᑎᓪᓗᒋᑦ ᒪᑭᑉᐸᓪᓕᐊᖁᓪᓗᒋᑦ, ᓇᖕᒥᓂᕐᓗ-ᑮᓇᐅᔭᓕᐅᑦᑎᐊᕐᓗᑎᒃ ᓄᓇᓖᑦ.   
ᑕᒪᐅᓐᓇ ᐱᕈᖅᐸᓪᓕᐊᑎᑦᑎᔾᔪᑎᒃᓴᐃᑦ ᐋᕿᒃᓯᒪᔾᔪᑎᒃᓴᓄᑦ ᐱᓇᓱᐊᖃᑎᒋᓗᒋᑦ ᐋᕿᒃᓱᐃᓗᑎᒃ 
ᐱᒻᒪᕆᐅᔪᓂᒃ ᓇᑉᐸᕆᐊᖃᖅᑐᓂᒃ, ᐱᕚᓪᓕᕈᑎᒃᓴᖏᓐᓂᒃ ᓄᑖᓂᒃ ᐊᒻᒪᓗ ᒫᓐᓇᐅᓕᖅᑐᖅ 
ᐱᓕᕆᔾᔪᑕᐅᓕᖅᑐᑎᒍᑦ ᐋᕿᑦᑎᐊᕈᑎᒃᓴᐃᑦ, ᐊᒻᒪᓗ ᐊᑐᖅᑐᐊᖅᑎᓪᓗᒋᑦ ᑮᓇᐅᔭᓕᐅᕈᑎᒃᓴᖏᓐᓂᒃ 
ᐱᔭᔪᒋᔭᐅᔪᓄᑦ ᖃᑭᔾᔪᑎᒃᓴᓕᐅᕈᑎᒃᓴᓄᑦ, ᐃᑲᔪᖅᖢᒋᑦ ᕿᑭᖅᑕᓂ ᓄᓇᓖᑦ ᐱᕚᓪᓕᑦᑎᐊᕐᓂᐊᕐᒪᑕ 
ᑕᑯᔭᒪᔭᒥᖕᓄᑦ�

ᐃᓂᒃᓴᖓᑦ ᐊᕕᒃᑐᖅᓯᒪᔪᓄᑦ ᐃᓄᖕᓄᑦ ᐱᔭᕆᐅᖅᓴᕕᒃᓴᖅ ᒥᑦᑎᒪᑕᓕᖕᒥ

https://qbdcnunavut.ca/

ᑐᕌᖅᑕᖓ: ᓴᕿᑦᑎᓯᒪᔪᖅ ᐱᐅᓯᑐᖃᕐᒥᖕᓂᒃ ᐊᒻᒪᓗ 
ᐊᔾᔨᒋᔭᐅᓐᖏᑦᑐᓂᒃ ᑐᔪᕐᒥᔪᓄᑦ ᐊᑐᖅᑕᐅᓂᐊᖅᑐᓂᒃ 
ᐱᓯᒪᓂᖃᑦᑎᐊᖅᑐᖅ ᐃᓄᐃᑦ ᖃᐅᔨᒪᔭᑐᖏᓐᓂᒃ ᐊᒻᒪᓗ 
ᐱᐅᓯᑐᖃᕆᔭᐅᕙᓐᖏᑦᑐᓂᒃ ᑐᔪᕐᒥᔪᓕᕆᓂᕐᒥ ᑐᓐᖓᓱᒃᑎᑦᑎᔪᑦ ᐊᒻᒪᓗ 
ᐊᑲᕐᕆᔮᕐᓂᕐᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ� 

2021-2022 ᓯᕗᓪᓕᖅᐹᕆᓚᐅᖅᑕᖓ ᐊᕐᕌᒍᓕᒫᒥᒃ ᐊᐅᓚᓐᓂᖃᓕᖅᖢᒥ 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ� ᑲᑎᒪᕕᖓ ᐃᓂᓕᐅᖅᓯᒪᔪᑦ 
ᑕᑕᓯᒪᕗᑦ, ᐊᒻᒪᓗ ᓂᕆᕕᖃᖅᑐᖅ ᐊᒻᒪᓗ ᓴᐃᓕᕕᖃᖅᑐᖅ 
ᐅᓄᖅᑐᑦ ᖃᐃᖃᑦᑕᖅᑐᑦ ᑕᒪᓐᓇᐅᒐᓗᐊᖅᑎᓪᓗᒍ ᓄᕙᒡᔪᐊᕐᓇᖅ-19 
ᐊᒃᑐᐃᓯᒪᓪᓗᓂ ᐊᐅᓪᓚᕆᐊᖃᖅᑐᓄᑦ ᐊᒻᒪᓗ ᐳᓚᕋᑎᓄᑦ�

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᖁᕕᐊᓱᓚᐅᖅᑐᖅ ᓄᓇᕗᑦ 
ᒐᕙᒪᒃᑯᓂᑦ ᑳᓐᑐᕌᒃᑖᓚᐅᕐᒪᑕ ᓄᕙᒡᔪᐊᕐᓇᖅ ᐊᕗᑎᓯᒪᕕᐅᔪᓐᓇᖅᖢᑎᒃ� 
ᐅᓇ ᑐᔪᕐᒥᕕᒃ ᐊᑐᖅᑕᐅᓚᐅᖅᑐᖅ ᐊᕗᑎᓯᒪᕕᐅᓪᓗᓂ ᐃᓄᖕᓂᒃ 
ᑖᒃᑯᐊᓗ ᐊᕗᑎᓯᒪᔭᕆᐊᓕᑦ� ᐱᐅᓯᕆᔭᐅᒋᐊᓕᑦ ᐋᕿᒃᑕᐅᓚᐅᖅᑐᑦ 
ᐊᒻᒪᓗ ᒪᓕᒋᐊᖃᖅᑎᑦᑎᓪᓗᑎᒃ ᐊᑐᖅᑕᐅᓪᓗᑎᒃ ᑕᐃᒫᒃ 
ᑕᒪᕐᒥᒃ ᓄᓇᕙᒡᔪᐊᕐᓇᖅ-19 ᖃᓂᒪᓕᕈᑕᐅᓂᐊᓐᖏᒻᒪᑦ ᐊᒻᒪᓗ 
ᐊᑦᑕᕐᓇᖅᑐᒦᓕᕐᑎᑦᑎᓐᖏᓪᓗᑎᒃ ᑐᔪᕐᒥᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ� 

ᐃᓚᖏᑦ ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐃᓂᖃᕐᑎᑦᑎᓚᐅᖅᑐᖅ 
ᑮᓇᐅᔭᓕᐅᕈᑎᒋᓪᓗᒋᑦ ᑲᑎᒪᕕᒃ ᐃᓚᒋᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ ᓄᓇᕗᑉ ᑎᒥᖏᑦ 
ᒐᕙᒪᒃᑯᑦ ᑐᑭᒧᐊᒃᑎᖏᑦ ᐊᔾᔨᒌᓐᖏᑦᑐᓂᒃ ᓈᓚᒋᐊᖃᖅᑎᓪᓗᒋᑦ 
ᐊᒻᒪᓗ ᑲᑎᒪᔭᕆᐊᖃᖅᑎᓪᓗᒋᑦ� ᐅᓇ ᑲᑎᒪᕕᒃ ᑕᒪᕐᒥᒃ ᐊᕐᕌᒍᓕᒫᒧᑦ 
ᐃᓂᓕᐅᖅᓯᒪᔪᓂᑦ ᑕᑕᐅᑲᓴᓚᐅᖅᑐᖅ 2022-2023�

ᓄᓇᓖᑦ ᓱᓇᑐᐃᓐᓇᐃᑦ ᒪᑐᓯᒪᔭᕆᐊᖃᖅᑎᓪᓗᒋᑦ ᐊᒻᒪᓗ ᐊᓯᖏᑦ 
ᓄᕙᒡᔪᐊᕐᓇᖅ-19 ᐊᑐᕆᐊᖃᖅᑎᑕᐅᔪᓄᑦ ᐊᒃᑐᐃᓯᒪᓚᐅᖅᑐᖅ 
ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒧᑦ� ᐱᐅᓯᕚᓪᓕᖅᓯᒪᓕᖅᑐᖅ ᐊᒥᓱᓄᑦ 
ᐊᐅᓚᑦᓯᕕᖏᓐᓄᑦ ᐃᓚᖏᓪᓗ ᐊᑯᓂᐅᔪᒃᑯᑦ ᐃᖅᑲᓇᐃᔭᓕᕐᑎᒋᐊᓕᖕᓄᑦ 
ᐊᒻᒪᓗ ᓄᑖᑦ ᐊᐅᓚᑦᓯᔨᑦ ᐃᖅᑲᓇᐃᔭᖅᑎᖏᓐᓄᑦ� ᐊᖅᓴᕐᓃᑦ ᑐᔪᕐᒥᕕᒃ 
ᐊᒻᒪᓗ ᑲᑎᒪᕕᒃ ᑲᔪᓯᕗᑦ ᕿᓂᖅᖢᑎᒃ ᓄᑖᓂᒃ ᐱᓇᓱᐊᖃᑎᒃᓴᒥᖕᓂᒃ 
ᐊᑑᑎᖃᖅᑐᓄᑦ ᐃᖅᑲᓇᐃᔮᒃᓴᓄᑦ ᐃᓄᖃᓐᖏᑦᑐᓄᑦ ᐊᒻᒪᓗ 
ᓂᕆᐅᓇᖅᐳᖅ ᐃᖅᑲᓇᐃᔭᓕᕐᑎᑦᑎᔪᓐᓇᕐᓂᖅᐳᑦ 2022-2023 ᑕᒪᕐᒥᒃ 
ᐊᐅᓚᑦᑕᕆᐊᖃᖅᑐᓄᑦ ᐃᖅᑲᓇᐃᔭᖅᑎᓄᑦ�  

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐃᑲᔫᓯᐊᖅᑎᑦᑎᕙᒃᑐᖅ ᓄᓇᓕᖕᓂ 
ᐃᑲᔫᑎᒃᓴᓂᒃ ᐊᒻᒪᓗ ᓂᕆᔭᐅᓂᐊᖅᑐᓂᒃ ᐸᔪᒃᓯᓲᖅ ᕿᒫᕕᖕᒧᑦ ᐊᕐᓇᓄᑦ, 
ᓯᕗᒨᑦ ᐊᒻᒪᓗ ᐅᖂᑕᖅ� ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐊᒥᓱᓂᒃ 

ᐃᓂᒋᔭᐅᓯᒪᕗᖅ ᖃᓄᐃᓕᐅᕈᑎᖃᖅᑐᓂᒃ ᑕᒪᒃᑯᐊ ᓄᓇᕗᒻᒥ ᐅᓐᓄᒃᑯᑦ 
ᑭᐱᖑᐃᔭᐃᓂᖅ ᐊᒻᒪᓗ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᑉᐸᕇᖕᓄᑦ 
ᐃᓂᖃᕐᑎᑦᑎᕙᒃᑐᖅ ᐊᔾᔨᒌᓐᖏᑦᑐᓂᒃ ᓄᓇᓕᖕᓂ ᖃᓄᐃᓕᐅᕈᑕᐅᔪᓂᒃ 
ᑕᐃᑲᓂ ᓂᕈᑐᓂᖓᓂ� 

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᓂᕆᐅᒃᑐᖅ 2022-2023 
ᐊᒥᓱᓂᒃ ᖁᕕᐊᓇᖅᑐᓂᒃ ᖃᓄᐃᓕᐅᖅᑎᑦᑎᕕᖃᕐᓂᐊᕐᒪᑕ ᐊᒻᒪᓗ 
ᐱᓕᕆᑎᑦᑎᔾᔪᑕᐅᔪᓂᒃ ᐸᕐᓇᐅᓯᒪᔪᓄᑦ, ᓄᑖᖅ ᓂᕆᔭᐅᓂᐊᖅᑐᑦ 
ᓴᐃᓕᕕᖓᓂ ᐊᒻᒪᓗ ᓂᕆᕕᖓᓂ, ᐊᒻᒪᓗ ᓄᖃᕐᔫᒥᕙᓪᓕᐊᓕᕐᓗᑎᒃ 
ᓄᕙᒡᔪᐊᕐᓇᖅ-19 ᒪᓕᒋᐊᖃᖅᑎᑕᐅᔪᑦ�

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᑎᒥᖓ 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᓇᖕᒥᓂᕆᔭᖓᑦ ᐊᒻᒪᓗ ᐊᐅᓚᑕᖓᑦ ᕿᑭᖅᑖᓗᒃ 
ᑯᐊᐳᕆᓴᓐ ᑕᒪᐃᓐᓄᑦ-ᐱᔨᑦᑎᕋᖅᑐᖅ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐃᖃᓗᖕᓂ, ᓄᓇᕗᑦ. 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐅᓇ 96,000 ft2 ᐃᒡᓗ ᓄᓇᕗᑉ ᒐᕙᒪᖃᕐᕕᖓᓂ ᑐᓂᓯᓯᒪᔪᖅ 
ᐱᐅᓯᑐᖃᖅᑎᑐᑦ ᐋᕿᒃᓯᒪᓇᓂ ᓴᐃᓕᓇᖅᑐᖅ, ᑐᔪᕐᒥᕕᓕᕐᓂᖅ, ᐊᒻᒪᓗ ᑲᑎᒪᕕᖃᖅᑐᖅ� ᑐᔪᕐᒥᕕᒃ 
ᑐᓂᓯᓯᒪᕙᒃᐳᖅ ᐃᓄᐃᑦ ᓂᕿᓪᓚᑖᖏᓐᓂᒃ, ᓴᓇᖕᖑᐊᒐᖏᓐᓂᒃ, ᐱᖁᑎᑐᖃᖏᓐᓂᒃ, ᐊᒻᒪᓗ 
ᐱᐅᓯᑐᖃᖓᓂᒃ ᐊᒻᒪᓗ ᑕᑯᑎᑦᑎᔪᓐᓇᖅᑐᖅ ᑕᒪᐃᓐᓂᒃ ᐅᑭᐅᖅᑕᖅᑐᖅ ᓄᓇᖓᓂᒃ ᑐᓂᓯᓯᒪᕙᒃᐳᑦ 
ᐅᑭᐅᖅᑕᖅᑐᒥᒃ ᑐᔪᕐᒥᔪᑦ ᐊᑐᕐᓂᐊᖅᑕᖏᓐᓂᒃ�

ᑐᔪᕐᒥᕕᒃ ᐊᒻᒪ ᑲᑎᒪᕕᒃ
HOTEL & CONFERENCE CENTRE

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᑲᑎᒪᔪᓄᑦ ᐃᓂᖃᖅᑎᑦᑎᕗᖅ

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᖃᓄᐃᓕᐅᕈᒪᔪᓄᑦ ᐃᓂᖃᕐᑎᑦᑎᕗᖅ 
ᑲᑎᒪᕕᒃᔪᐊᖅᑐᓄᑦ

ᓄᓇ ᐱᕙᓪᓕᐊᑎᑕᐅᓂᖓ ᖃᓄᐃᓕᐅᕈᑕᐅᔪᖅ ᑕᐃᒪᖓᓂ 2021-
2022 ᖄᖓᓂ ᓯᕗᒻᒧᒋᐊᖅ ᐊᖁᑎ ᑖᓐᓇ ᐃᓄᐃᑦ ᓄᓇᖁᑎᖓᓂ 
ᐱᔭᕇᖅᐸᓪᓕᐊᑎᐊᖅᑐᑦ ᐱᔭᕇᕆᐊᖃᓚᐅᖅᑐᖅ ᓴᓇᔭᐅᓂᖓ 
ᐱᓕᕆᔭᐅᕙᓪᓕᐊᓂᖓ 1-ᖓᓂ, ᐃᓚᖃᖅᑐᖅ ᐃᓕᐅᖃᖅᖢᒋᑦ ᐊᖁᑎᑦ 
ᖃᐅᒻᒪᖁᑎᖏᑦ ᑖᒃᑯᓇᖓᑦ ᖁᓪᓕᒃᑯᑦ ᐆᒻᒪᖁᑎᓕᕆᔨᖏᑕ ᑎᒥᖁᑖ 
ᐊᒻᒪᓗ ᖃᐅᔨᓴᕐᓂᖅ ᓄᓇ ᐊᖏᓂᖓᓂ ᖃᓄᐃᓕᐅᕈᑕᐅᔪᑦ�

ᐊᑭᐅᖅ ᐊᓪᓗᑎᔭᖏᑦ ᐸᕐᓇᐃᓂᖅ ᐊᒻᒪᓗ ᐊᐅᓚᑦᑕᕆᐊᖃᖅᑐᑦ 
ᐱᔭᒃᓴᐃᑦ ᐊᑦᑕᕐᓇᐃᖅᖢᒋᑦ ᐊᑭᓕᒃᓴᕈᕋᔭᖅᑐᑦ ᓇᓪᓕᐅᒃᑯᒫᖏᑦ ᐊᒻᒪᓗ 
ᐋᕿᒋᐊᖅᖢᒋᑦ ᐱᕙᓪᓕᐊᑎᑕᐅᓂᐊᖅᑐᓄᑦ ᐊᖏᕈᑎᑦ ᐊᕙᑖᓂᑦ 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐊᒻᒪᓗ 
ᓯᑎ ᐃᖃᓗᐃᑦ ᐊᕙᑖᓃᓐᓂᐊᕐᒪᑕ ᐊᑭᐅᖅ ᑯᐊᐳᕆᓴᓐ ᐊᒻᒪᓗ ᓯᑎ 
ᐃᖃᓗᐃᑦ�

ᐊᑭᐅᖅ ᓴᓇᖃᑎᖃᕐᓂᐊᕐᒥᔪᑦ ᐱᔨᑦᑎᕋᕐᓗᒋᑦ ᐊᒻᒪᓗ ᐱᕙᓪᓕᐊᑎᓪᓗᒋᑦ 
ᐋᕿᒃᓯᒪᔾᔪᑎᒃᓴᐃᑦ ᐃᓄᐃᑦ ᓄᓇᖁᑎᖓᓐᓂ ᐊᒻᒪᓗ ᖃᑭᔾᔪᑎᒃᓴᓕᐅᕐᓂᖅ 
ᐱᕚᓪᓕᕈᑎᒋᓂᐊᖅᑐᓄᑦ ᐸᕐᓇᐅᑎᒧᑦ� ᐅᖃᖃᑎᒌᓚᐅᖅᑐᑦ 
ᐱᕚᓪᓕᖁᓪᓗᒋᑦ ᓄᓇᕗᒻᒥ ᐃᒡᓗᓕᐅᖅᑎᑦ ᐱᕙᓪᓕᐊᑎᑦᑎᓂᖓ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᐃᓄᐃᑦ ᐱᖁᑎᖏᓐᓂᒃ 
ᓇᐅᑦᑎᖅᓱᖅᑏᑦ ᐊᔾᔨᒌᓐᖏᑦᑐᓄᑦ ᓯᕗᓂᒃᓴᑦᑎᓐᓂ ᐱᕙᓪᓕᐊᑎᑦᑎᕕᒃᓴᖅ 
ᐃᓗᐊᓂ ᐃᓄᐃᑦ ᓄᓇᖁᑎᖏᑦᑕ�

ᐊᑭᐅᖅ ᓂᕆᐅᒃᑐᖅ ᑖᒃᑯᐊ ᓂᕆᐅᒋᔭᐅᔪᑦ ᐃᓄᖕᓄᑦ-ᐱᓯᒪᔪᑦ 
ᒐᕙᒪᑐᖃᒃᑯᑎᒍᑦ ᖃᑭᔾᔪᑎᒃᓴᓕᐅᕐᓂᖅ, ᐱᑕᖃᕐᓂᐊᖅᑐᖅ ᐊᒡᒋᖅᑐᑦ 
ᐱᕕᖃᕐᑎᑦᑎᔪᑦ ᑕᒪᑐᒧᖓ ᐱᓕᕆᔭᐅᕙᓪᓕᐊᓂᖓ 2-ᖓᓄᑦ 
ᓇᑉᐸᕆᐊᓕᑦ ᐱᕙᓪᓕᐊᑎᑕᐅᓂᖏᑦ ᐃᓗᐊᓂ ᐃᓄᐃᑦ ᓄᓇᖁᑎᖏᑦᑕ�  

ᐊᑭᐅᖅ ᐱᕙᓪᓕᐊᑎᐊᖅᑐᑦ ᐃᓄᐃᑦ ᓄᓇᖁᑎᖏᓐᓂ 
ᐱᕙᓪᓕᐊᑎᑦᑎᔾᔪᑕᐅᓂᐊᖅᑐᓂ ᓄᓇᖓᓄᑦ ᐱᖓᓱᓂᒃ 
ᐱᓕᕆᕙᓪᓕᐊᓂᖃᕐᓗᑎᒃ:

ᐱᓕᕆᔭᐅᕙᓪᓕᐊᓂᖓ 1:  ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ 
ᐊᒻᒪᓗ ᐃᓚᑲᓐᓂᕐᓗᒍ ᑮᓇᐅᔭᓕᐅᕈᑎᒃᓴᓄᑦ ᓄᓇᒥ

ᐱᓕᕆᔭᐅᕙᓪᓕᐊᓂᖓ2: ᐊᔾᔨᒌᓐᖏᑦᑐᓄᑦ ᐊᑐᖅᑕᐅᔪᓐᓇᖅᑐᑦ 
ᐃᓚᒋᔭᐅᓗᑎᒃ ᑮᓇᐅᔭᓕᐅᕈᑎᒃᓴᓄᑦ, ᐃᒡᓗᓕᒃ, ᑲᑎᖓᔪᓂᑦ-ᐊᑐᑕᐅᓗᓂ 
ᐊᒻᒪᓗ ᐊᐅᓚᑦᓯᕕᑦ

ᐱᓕᕆᔭᐅᕙᓪᓕᐊᓂᖓ3: ᐊᔾᔨᒌᓐᖏᑦᑐᓄᑦ ᐊᑐᖅᑕᐅᓕ 
ᐃᓚᒋᔭᐅᓗᓂ ᑲᒻᐸᓂ ᐊᒻᒪᓗ ᑮᓇᐅᔭᓕᐅᕈᑎᒃᓴᓄᑦ

ᐊᑭᐅᖅ ᑯᐊᐳᕆᓴᓐ 
ᐊᑭᐅᖅ ᑯᐊᐳᕆᓴᓐ ᓴᕿᑕᐅᓚᐅᖅᑐᖅ 100% ᐃᓄᖕᓂᑦ ᓇᖕᒥᓂᕆᔭᐅᔪᖅ ᓄᓇᒥ ᓴᓇᔪᑦ. 
ᐊᑭᐅᖅ ᒫᓐᓇ ᐊᐅᓪᓗᑎᔭᖓ 40-ᓄᓇᐅᑉ ᐊᖏᓂᖓ ᐃᓄᐃᑦ ᓄᓇᖁᑎᖓ ᓴᓇᕕᐅᓂᐊᖅᑐᖅ 
ᑕᒫᒥ ᓯᕗᒻᒧᒋᐊᖅ ᐊᖁᑎ ᐃᖃᓗᖕᓂ, ᓯᕗᓂᒃᓴᑦᑎᓐᓂ ᑐᕌᕆᔭᖓ ᐃᑲᔪᕐᓂᐊᕐᒪᑕ ᕼᐋᒻᓚᒃᑯᓂᒃ 
ᐱᕙᓪᓕᐊᑎᑦᑎᕕᒃᓴᖅ ᓄᓇ ᕿᑭᖅᑕᓂ ᓄᓇᓕᖕᓂ.
ᐅᓇ ᐱᔾᔪᑖᑦ ᐃᓄᐃᑦ ᓄᓇᖁᑎᖓᓂ ᓄᓇᒥ ᑕᐃᑲᓂ ᓯᕗᒻᒧᒋᐊᖅ ᐊᑯᑎ ᐱᕕᖃᕐᑎᑦᑎᔪᒪᓪᓗᑎᒃ ᐃᓄᖕᓂ 
ᐱᔅᓂᔅᓕᖕᓂᒃ� ᐅᓇ ᐱᕙᓪᓕᐊᑎᑕᐅᓂᖓ ᐊᔪᖏᑎᑦᑎᓂᐊᖅᑐᖅ ᖃᓂᒋᔮᓂ $500 ᒥᓕᐊᓐ ᐱᕕᖃᕐᑎᑦᑎᓗᑎᒃ 
ᓴᕿᑦᑎᖁᓪᓗᒋᑦ 300+ ᐃᖅᑲᓇᐃᔮᒃᓴᓂᒃ ᐃᓄᖕᓄᑦ�

ᐊᑭᐅᖅ

ᓄᓇ ᐱᕙᓪᓕᐊᑎᑦᑎᕕᐅᓂᖓ ᐃᓄᐃᑦ ᓄᓇᖁᑎᖓᓂ ᑕᒪᓐᓇ ᓯᕗᒻᒧᒋᐊᖅ ᐊᖁᑎ ᐃᖃᓗᖕᓂ�

ᐃᖃᓗᖕᓂ� ᐅᓇ ᑮᓇᐅᔭᒃᓴᖅ ᐱᓇᔪᒃᑕᑎᒃ ᑐᓂᔭᐅᓚᐅᖅᑐᖅ ᐊᒻᒪᓗ 
ᐊᖏᖅᑕᐅᓪᓗᒥ ᑕᒪᑐᒧᐊ ᐱᓕᕆᓂᐊᖅᑕᖓ ᓅᑉᐸᓪᓕᐊᓂᐊᕐᒪᑦ 
ᑕᑯᑎᑦᑎᕕᖃᕐᓗᑎᒃ ᓂᕆᐅᓇᖅᑐᖅ ᐱᒋᐊᕐᓗᑎᒃ 2022-2023-ᒥ�

ᓴᓇᔭᐅᔪᑦ ᐱᕙᓪᓕᐊᔪᑦ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᕙᓪᓕᐊᑎᑦᑎᕗᑦ ᐊᕕᒃᑐᖅᓯᒪᔪᓂ 
ᑕᕆᐅᕐᒥ ᐆᒻᒪᖁᑎᖃᐅᑎᖃᕐᕕᒃᓴᑦ ᖃᐅᔨᓇᓱᒃᑕᐅᔪᖅ, ᐱᔭᕇᓕᖅᑐᖅ 
ᐱᓕᕆᔭᐅᕙᓪᓕᐊᓂᖓ 1-ᖓ ᐃᓚᖃᖅᑐᖅ ᖃᕆᓴᐅᔭᒃᑯᑦ 
ᐃᓕᑦᑎᓇᓱᒡᓗᑎᒃ ᐊᒻᒪᓗ ᐅᐸᒃᓯᓯᒪᓗᑎᒃ ᖃᐅᔨᓴᕐᓗᑎᒃ 6 ᓄᓇᓕᖕᓂ 
ᖃᐅᔨᓂᐊᕐᒪᑕ ᐃᒫᓂ ᐆᒻᒪᖁᑎᖃᐅᑎᑦ ᐅᒡᕙᓘᓐᓃᑦ ᑎᓂᑦᑕᖅᑐᒥ 
ᐆᒻᒪᖁᑎᖃᐅᑎᖃᕈᓐᓇᕐᒪᖔᑕ� ᐱᓕᕆᔭᐅᕙᓪᓕᐊᓂᖓ 1-ᖓ 
ᓇᓗᓇᐃᖅᓯᓚᐅᖅᑐᖅ ᒪᕐᕉᖕᓂᒃ ᐃᓂᑦᑎᐊᕙᐅᒐᔭᖅᑐᓂᒃ, ᐊᑕᐅᓯᖅ 
ᑭᒻᒥᕈᒻᒥ ᐊᒻᒪᓗ ᐊᑕᐅᓯᖅ ᑭᓐᖓᓂ� ᐊᒻᒪᓗᑦᑕᐅᖅ ᐃᓂᖓᓂ 
ᖃᐅᔨᓴᖅᑐᑦ ᐱᔭᕇᕐᓂᐊᖅᑐᑦ ᑖᒃᑯᓇᓂ ᒪᕐᕉᖕᓂ ᓄᓇᓕᖕᓂ ᐊᐅᔭᖅ 
2022� 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑲᔪᓯᕗᖅ ᐃᑲᔪᖅᓯᓂᖓᑦ ᕿᑭᖅᑖᓗᒃ 
ᓇᖕᒥᓂᖁᑎᖏᑦ ᑎᒥᖁᑖ ᐆᒻᒪᖁᑎᓄᑦ ᐊᑐᓗᐊᓐᖏᔾᔪᑎᒃᓴᓂᒃ ᐃᒡᓗ 
ᓈᒻᒪᒃᓯᓕᕐᓗᓂ� ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᑎᑕᐅᓚᐅᖅᑐᑦ 
ᑕᒪᕐᒥᒃ ᑭᖑᓪᓕᖅᐹᖅᓯᐅᑎᑦ ᐱᔪᓐᓇᐅᑎᑦ ᐊᒻᒪᓗ ᐱᔭᕇᓚᐅᖅᑐᑦ 
ᐃᓕᐅᖃᑦᑕᐅᓪᓗᑎᒃ ᐃᒡᓗᒧᑦ ᓯᕿᓂᒃᑯᑦ ᐊᑭᒻᒪᐅᑎᖏᑦ� 
ᓴᓇᖃᑎᖃᕆᐊᖃᑦᑕᖅᓯᒪᕗᒍᑦ ᖁᓪᓕᒃᑯᑦ ᐆᒻᒪᖁᑎᖃᐅᑎᖏᑦᑕ 
ᑎᒥᖁᑖᓂᒃ ᓱᓕ ᐱᓇᓱᐊᕐᕕᒋᓂᐊᖅᑕᕗᑦ ᑲᑎᖓᕕᒋᔪᒪᓪᓗᒋᑦ ᓯᕿᓂᒃᑯᑦ 
ᐆᒻᒪᖁᑎᖃᐅᑎᖃᕐᕕᑦ�

ᐅᓇ ᐊᐅᓚᑉᐸᒌᕆᐊᓕᖕᓄᑦ ᓴᓇᔭᐅᓂᐊᖅᑐᓄᑦ ᐊᒻᒪᓗ ᖃᓄᖅ 
ᓴᓇᓯᒪᓂᐊᕐᒪᖔᑕ ᐃᓕᑕᐅᓇᓱᒃᑐᖅ ᐱᔭᕇᓚᐅᖅᑐᖅ ᓴᓂᑭᓗᐊᕐᒥ 
ᐊᓄᕆᒧᑦ ᐆᒻᒪᖁᑎᖃᐅᑎᖃᕐᕕᒃᓴᖅ ᓴᓇᔭᐅᔪᖅ� ᓴᓇᖃᑎᒋᓚᐅᖅᑕᕗᑦ 
ᐃᑲᔪᖅᑎᒋᓪᓗᒋᑦ ᓄᓇᓖᑦ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓴᓇᓯᒪᕗᑦ 
1,000 ᑭᓗᒍᐊᑦ ᐊᓄᕆᒃᑯᑦ ᐆᒻᒪᖁᑎᖃᐅᑎᑦ ᐊᒻᒪᓗ 500 ᑭᓗᒍᐊᑦ 
ᐸᑕᓖᖃᕐᕕᒃ ᓄᒃᑭᒃᓴᐅᑎᖃᕐᕕᖓ� ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕈᑎᒃᓴᓄᑦ 
ᐊᒃᑐᐃᓇᔭᖅᑐᑦ ᖃᐅᔨᓇᓱᒃᑕᐅᓂᖓ ᐱᔭᕇᓚᐅᖅᑐᖅ, ᐊᒻᒪᓗ 
ᓄᓇᕗᒻᒥ ᐸᕐᓇᐃᔩᑦ ᐊᒻᒪᓗ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐱᓇᔫᑎᑦ ᑎᑎᕋᖅᑕᐅᓚᐅᖅᑐᑦ� ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐅᖃᓪᓚᖃᑎᖃᖅᐸᒃᑐᑦ ᖁᓪᓕᒃᑯᑦ ᐆᒻᒪᖁᑎᖃᐅᑎᖏᑦᑕ ᑎᒥᖁᑖᓂᒃ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᖓᔪᖅᑳᖏᓐᓂᒃ ᑐᒃᓯᕋᐅᑎᑦ ᐱᔾᔪᑎᒋᓪᓗᒋᑦ 
ᐱᕚᓪᓕᕈᑎᒃᓴᓄᑦ ᐆᒻᒪᖁᑎᖃᐅᑎᒃᓴᓄᑦ ᓂᐅᕕᐅᑎᒃᓴᑦ ᐊᖏᕈᑎᑦ 
ᐋᔩᖃᑎᒌᒍᑕᐅᓪᓗᑎᒃ ᑕᒪᑐᒪᖓ ᐱᓕᕆᐊᖑᔪᒧᑦ�   

ᓄᑖᑦ ᐱᓕᕆᐊᖑᔪᑦ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑮᓇᐅᔭᒃᓴᖅᑖᖅᑎᑕᐅᓚᐅᖅᑐᑦ 
ᐃᓄᓕᕆᔨᑐᖃᒃᑯᓂᑦ ᑲᓇᑕ ᐱᒋᐊᕈᑎᒃᓴᓄᑦ ᓄᓇᒥᑦ ᐆᒻᒪᖁᑎᖃᐅᑎᑦ 
ᑲᔪᓯᔪᓐᓇᕐᒪᖔᑕ ᐃᓕᑦᑎᓇᓱᒍᑎᒃᓴᓂᒃ ᐱᖓᓱᓂ ᕿᑭᖅᑕᓂ 
ᓄᓇᓕᖕᓂ� ᑕᐃᑲᓂ ᒫᑦᓯ 2022, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᑭᓐᖓᓄᐊᓚᐅᖅᑐᑦ, ᑲᐅᓱᐃᑦᑐᕐᒧᑦ, ᐊᒻᒪᓗ ᓴᓂᕋᔭᖕᒧᑦ ᑲᑎᒪᖃᑎᒋᓪᓗᒋᑦ 
ᓄᓇᓖᑦ� ᐅᓇ ᐆᒻᒪᖁᑎᖃᐅᑎᒃᓴᖅ ᑲᔪᓯᔪᓐᓇᕐᒪᖔᑦ ᐃᓕᑕᐅᓇᓱᖕᓂᖓᑕ 
ᓴᓇᔭᐅᓂᖓ ᑲᔪᓯᓂᐊᖅᑐᖅ ᑕᐃᑲᓂ 2022-2023 ᐃᓂᒃᓴᖏᓐᓂᒃᓗ 
ᐅᐸᒍᑎᓗᑎᒃ ᐸᕐᓇᐅᓯᒪᕗᑦ�

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓴᓇᖃᑎᖃᓚᐅᕐᒥᔪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐋᕿᒃᓯᓪᓗᑎᒃ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᑦ ᐃᒫᓂᑦ-ᐆᒻᒪᖁᑎᖃᐅᑎᒃᓴᖅ ᐃᖃᓗᖕᓂ� ᓄᓇᕗᑦ 
ᓄᒃᑭᒃᓴᐅᑏᑦ ᑯᐊᐳᕆᓴᓐ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᑎᑎᕋᓚᐅᖅᑐᑦ ᑮᓇᐅᔭᒃᓴᖅᑖᕈᑎᒃᓴᓂᒃ ᐅᓇᓗ ᐱᔪᓐᓇᖅᓯᓚᐅᖅᑐᑦ 
ᒐᕙᒪᑐᖃᒃᑯᑎᒍᑦ ᖃᑭᔾᔪᑎᒃᓴᓂᒃ ᓯᕗᓂᐊᓂ ᑲᔪᓯᔪᓐᓇᕐᒪᖔᑦ 
ᐊᒻᒪᓗ ᑲᔪᓯᔪᓐᓇᕐᒪᖔ ᐃᓕᑕᐅᓇᓱᖕᓂᐊᖅᑐᓄᑦ� ᐊᒻᒪᓗᑦᑕᐅᖅ, 
ᐸᕙᓐᓛᒃᑯᑦ ᐃᖅᑲᓇᐃᔭᓕᕐᑎᑦᑎᓚᐅᖅᑐᑦ ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᑎᑎᕋᕐᓗᑎᒃ ᑮᓇᐅᔭᒃᓴᓂᒃ ᐱᓇᔪᒍᑎᒃᓴᓂᒃ ᓄᓇᒥᑦ 
ᐆᒻᒪᖁᑎᖃᐅᑎᒃᓴᓄᑦ ᖃᐅᔨᓴᕈᑎᒃᓴᓂᒃ ᓄᐊᑦᑎᓗᑎᒃ ᐅᔭᕋᖕᓂᐊᕐᕕᖓᑦᑕ 
ᐃᓂᖓᓂ�

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓂᕆᐅᒃᑐᑦ ᑲᔪᓯᔪᒥᒃ 
ᐱᕙᓪᓕᐊᑎᐊᖏᓐᓇᕐᓂᐊᕐᒪᑕ ᒫᓐᓇᐅᔪᖅ ᐱᓕᕆᐊᖑᔪᓄᑦ ᐊᒻᒪᓗ 
ᓴᓇᖃᑎᒋᓗᒋᑦ ᓄᓇᓖᑦ ᐱᑕᖃᓕᖁᓪᓗᒋᑦ ᓄᓇᒥᑦ ᐆᒻᒪᖁᑎᖃᐅᑎᑦ 
ᑕᒪᐃᓐᓂ ᓄᓇᖓᓐᓂ�

ᐃᒫᓂ ᐆᒻᒪᖁᑎᖃᐅᑕᐅᔪᓐᓇᖅᑐᓂᒃ ᕿᓂᖅᑐᑦ ᐃᓂᒃᓴᖓᓂ ᑭᒻᒥᕈᒻᒥ 
(ᐊᔾᔨᓕᐊᖓ: ᑰᑎᔅ ᒍᐃᓚᓐ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑭᒡᒐᖅᑐᖅᑎᖓᑦ)

ᑕᕆᐅᕐᒥ ᐆᒻᒪᖁᑎᖃᐅᑕᐅᔪᓐᓇᖅᑐᑦ ᐃᓂᒃᓴᖓ ᖃᐅᔨᓴᖅᑕᐅᓂᖓ 
(ᐊᔾᔨᓕᐊᖓ: ᑰᑎᔅ ᒍᐃᓚᓐ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑭᒡᒐᖅᑐᖅᑎᖓᑦ)

ᑎᓕᔭᐅᓯᒪᕗᑦ: ᓯᕗᓕᐅᖅᑎᐅᓗᑕ ᓄᓇᕗᒻᒥ ᓱᕈᖅᓴᐃᓐᖏᑦᑐᒥᒃ 
ᓴᓗᒪᔪᒥᒃ ᐆᒻᒪᖁᑎᖃᐅᑎᖃᖔᓕᕐᓗᑎᒃ ᐱᓇᓱᐊᖃᑎᒋᓗᒋᑦ ᓄᓇᓖᑦ, 
ᓴᕿᑦᑎᓯᒪᓗᑕ ᓄᖑᑐᐃᓇᕋᑦᑕᓐᖏᑦᑐᓂᒃ ᓱᕈᖅᓴᐃᓐᖏᑦᑐᑦ ᓄᓇᒥᒃ 
ᐆᒻᒪᖁᑎᖃᐅᑎᑦ ᓴᓇᔭᐅᓗᑎᒃ ᑕᐃᒪᓗ ᑮᓇᐅᔭᓕᐅᕈᑕᐅᓗᑎᒃ 
ᒪᑭᒪᔾᔪᑕᐅᓗᑎᒃ, ᐃᓅᓯᓕᕆᓂᕐᒧᑦ ᐊᑑᑎᖃᕐᓗᑎᒃ, ᐊᒻᒪᓗ ᐊᕙᑎᑦᑎᓄᑦ 
ᐃᑲᔫᑎᔪᑦ�

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐊᒥᓱᓂᒃ ᐱᔭᒃᓴᖃᓚᐅᖅᑐᑦ ᐊᕐᕌᒍᒥ, 
ᐱᔭᕇᖅᓯᓚᐅᖅᑐᑦ, ᐱᕙᓪᓕᐊᑎᑦᑎᔪᑦ, ᐊᒻᒪᓗ ᐱᒋᐊᖅᐸᓪᓕᐊᔪᑦ 
ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᐅᑎᒃᓴᓂᒃ ᐊᒻᒪᓗ ᐃᖏᕐᕋᓯᑎᑕᐅᓯᒪᔪᓂᒃ 
ᓇᒥᑐᐃᓐᓇᖅ ᕿᑭᖅᑕᓂ� 

ᐱᔭᕇᖅᑐᑦ ᓴᓇᔭᐅᔪᑦ

ᑕᐃᑲᓂ 2021-2022, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐱᔭᕇᖅᓯᓚᐅᖅᑐᑦ ᐊᕕᒃᑐᖅᓯᒪᔪᓂ ᓯᕿᓂᒃᑯᑦ ᐆᒻᒪᖁᑎᖃᐅᑎᒃᓴᓄᑦ 
ᐊᔪᕐᓇᖏᒻᒪᖔᑕ ᖃᐅᔨᓇᓱᒡᖢᑎᒃ� ᐅᓇ ᐱᓕᕆᐊᖑᔪᖅ ᑐᓂᓯᓚᐅᖅᑐᖅ 
ᐊᑐᓂ ᕿᑭᖅᑕᓂ ᓄᓇᓕᖕᓂ ᓯᕿᓂᒃᑯᑦ ᐊᑐᖅᑕᐅᔪᓐᓇᖅᑐᓂᒃ, 
ᐱᔭᕇᖅᖢᑎᒃ ᖃᓄᖅ ᐊᑭᖃᕋᔭᕐᒪᖔᑕ ᐊᒻᒪᓗ ᐊᕙᑎᖏᓐᓂ ᐃᑲᔫᑎᔪᑦ 
ᖃᐅᔨᒪᔭᕆᐊᖃᖅᑕᑎᒃ, ᕼᐋᒻᓚᒃᑯᑦ-ᓇᖕᒥᓂᖁᑎᖏᑦ ᐃᒡᓗᑦ� ᐅᓇ 
ᐋᕿᒃᓯᒪᕕᖓ ᐃᑲᔪᖅᑕᐅᔪᖅ ᓄᓇᓕᖕᓂᑦ ᐱᓇᔪᒍᒪᓪᓗᑎᒃ ᑮᓇᐅᔭᒃᓴᓂᒃ 
ᓂᐅᕕᕐᓂᐊᕋᒥᒃ ᐊᒻᒪᓗ ᐃᓕᐅᖃᕐᓗᒋᑦ ᓯᕿᓂᒃᑯᑦ ᐱᓕᕆᔾᔪᑎᒃᓴᐃᑦ� 

ᓄᓇᓕᖕᓂ ᐃᑲᔫᑎᔪᓐᓇᖅᑐᓂᒃ ᐊᑐᖃᑎᒌᒃᑯᑎᒃ ᐃᓕᑕᐅᓇᓱᓚᐅᖅᑐᖅ 
ᐅᓂᒃᑳᓕᐅᖑᓚᐅᖅᑐᖅ ᐱᔭᕇᖅᖢᓂᓗ ᑕᐃᑲᓂ ᒫᑦᓯ 2022� ᐅᓇ 
ᐃᓕᑕᐅᓇᓱᖕᓂᖓ ᑕᑯᓐᓇᓚᐅᖅᑐᖅ ᖃᓄᖅ ᓄᓇᕗᑦ ᓄᓇᓕᖏᑦ 
ᐃᓚᐅᔪᓐᓇᕐᒪᖔᑕ ᓱᕈᖅᓴᐃᓐᖏᑦᑐᓂᒃ ᓴᓗᒪᔪᓂᒃ ᐆᒻᒪᖁᑎᖃᐅᑎᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐅᖃᐅᓯᐅᓚᐅᖅᑐᑦ ᐊᒥᓱᑦ ᐃᑲᔫᑎᔪᓐᓇᖅᑐᑦ 
ᐊᑐᖃᑎᒌᒍᑎᒃᓴᓄᑦ ᐋᕿᒃᓯᒪᔪᓐᓇᕋᔭᖅᑐᓂᒃ� ᐅᓇ ᐃᓕᑕᐅᓇᓱᒃᑐᖅ 
ᓴᕿᑦᑎᔾᔪᑕᐅᓚᐅᖅᑐᖅ ᖃᓄᐃᓕᐅᕈᑎᒃᓴᓂᒃ ᖃᐅᔨᓇᓱᖕᓂᐊᕐᓗᑎᒃ 
ᓈᒻᒪᒑᖑᒐᔭᖅᑐᓂᒃ ᐃᑲᔫᑎᒃᓴᓂᒃ ᐊᑐᖃᑎᒌᖕᓂᕐᒧᑦ ᐋᕿᒃᓯᒪᒐᔭᖅᑐᑦ 
ᓇᓪᓕᐊᖕᓄᑦ ᐊᑐᓂ ᓄᓇᓕᖕᓄᑦ� ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᐊᑐᕐᓂᐊᖅᑕᖓ ᑕᒪᓐᓇ ᖃᓄᐃᓕᐅᕈᑎᒃᓴᑦ ᐊᕙᓗᒃᓴᑦ 
ᐱᕚᓪᓕᖅᑎᑦᑎᕙᓪᓕᐊᓗᑎᒃ ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᐅᑎᒃᓴᓂᒃ 
ᑕᒪᐃᓐᓂ ᓄᓇᕗᒻᒥ ᐊᖏᔫᓂᖅᓴᐅᓂᐊᖅᑐᑦ ᓄᓇᓕᖕᓄᑦ ᐃᑲᔫᑎᔪᑦ 
ᐊᒻᒪᓗ ᐃᓚᐅᔪᑦ�

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᔭᕇᖅᓯᓚᐅᕐᒥᔪᑦ 
ᐊᐅᓚᑉᐸᒌᕆᐊᓕᖕᓄᑦ ᓴᓇᔭᐅᓂᐊᖅᑐᓄᑦ ᐊᒻᒪᓗ 
ᖃᓄᖅ ᓴᓇᓯᒪᓂᐊᕐᒪᖔᑕ ᐃᓕᓐᓇᓱᒃᑕᒥᖕᓂᒃ ᐊᒻᒪᓗ 
ᑮᓇᐅᔭᓕᕆᔾᔪᑎᒃᓴᓄᑦ ᐋᕿᒃᓯᒪᓂᐊᖅᑐᑦ ᐃᓄᐃᑦ ᓄᓇᖁᑎᖏᓐᓂ 
ᐆᒻᒪᖁᑎᖃᐅᑎᖃᕐᕕᒋᔪᓐᓇᖅᑕᖏᑦᑕ ᑎᑭᐅᑎᓯᒪᓂᖓ ᐱᓕᕆᐊᖑᔪᖅ 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᓄᓇᕗᑉ ᓯᕗᓪᓕᖅᐹᖓ 100% ᓱᕈᖅᓴᐃᓐᖏᑦᑐᒥᒃ 
ᐆᒻᒪᖁᑎᖃᐅᑎᒃᓴᓂᒃ ᓴᓇᔩᑦ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᓯᕗᓕᐅᖅᑎᑦᑎᓯᐊᖅᑐᖅ 
ᓴᓗᒪᔪᒥᒃ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᖔᖁᓪᓗᒋᑦ ᐱᓇᓱᐊᖃᑎᒋᓪᓗᒋᑦ ᓄᓇᓖᑦ, 
ᓴᕿᑦᑎᓯᒪᔪᑦ ᓄᖑᕈᑎᖃᑦᑕᕐᓂᐊᓐᖏᓪᓗᑎᒃ ᓱᕈᖅᓴᐃᓐᖏᓪᓗᑎ ᐆᒻᒪᖁᑎᖃᐅᑎᒃᓴᑦ 
ᓴᓇᔭᐅᓗᑎᒃ ᑮᓇᐅᔭᓕᐅᕈᑕᐅᔪᓐᓇᖅᖢᑎᒃ, ᐃᓅᓯᓕᕆᓂᕐᒧᑦ ᐱᓯᒪᓂᖃᑦᑎᐊᖅᑐᑦ, ᐊᒻᒪᓗ 
ᐊᕙᑎᑦᑎᓄᑦ ᐃᑲᔫᑎᔪᑦ. 
ᑐᕌᖅᑕᕗᑦ ᑕᑯᓗᑕ ᑮᓇᐅᔭᓕᐅᕈᑕᐅᔪᓐᓇᕐᓗᑎᒃ ᐊᒻᒪᓗ ᐃᓅᓯᖃᑦᑎᐊᕐᑎᑦᑎᔪᓐᓇᕐᓗᑎᒃ ᓄᓇᕗᒻᒥᐅᓂᒃ 
ᓴᖕᖏᓂᖅᑖᖅᑎᑦᑎᓯᒪᓗᑎᒃ ᓄᓇᓕᖕᓂᒃ ᓇᖕᒥᓂᖁᑎᒋᔭᐅᓗᑎᒃ ᐊᑭᑐᔫᓐᖏᑦᑐᑦ, ᐊᑑᑎᖃᑦᑎᐊᖅᑐᑦ, 
ᐊᒻᒪᓗ ᐱᔭᒃᓴᐅᓪᓗᑎᒃ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᐅᑎᖃᕐᑎᑦᑎᓗᑎᒃ� 

ᐃᑭᐊᕿᕕᖕᒥ ᐱᑕᖃᕐᓂᖅᓴᐅᓕᖅᖢᑎᒃ ᑕᒪᑐᒪᓂ ᐊᕐᕌᒍᒥ, ᑕᐃᒪᓗ 
ᓴᕿᑦᑎᓚᐅᕋᑦᑕ ᓄᑖᕐᒥᒃ ᖃᕆᓴᐅᔭᖃᕐᕕᒃᓴᑦᑎᓐᓂᒃ, ᕕᔅᐳᒃ 
ᓇᖕᒥᓂᖃᖅᑐᓕᕆᓂᕐᒧᑦ ᒪᒃᐱᕐᕕᓕᒃ ᐊᒻᒪᓗ ᐱᒋᐊᖅᑎᑦᑎᓪᓗᑕ 
ᓇᖕᒥᓂᖅ ᐅᖃᓗᕋᐅᔭᕐᕕᒃ ᖃᕆᓴᐅᔭᒃᑯᑦ� ᑖᒃᑯᐊ ᐃᖏᕐᕋᓯᑎᑕᐅᔪᑦ, 
ᑲᑦᑎᓪᓗᒋᑦ ᑐᓴᐅᑎᓕᕆᔾᔪᑎᒃᓴᑦᑎᓐᓄᑦ ᐋᕿᒃᓯᒪᔾᔪᑎᒃᓴᐃᑦ, ᐱᐅᓯᖅᓴᒥᒃ 
ᐃᑲᔪᕐᓂᐊᖅᑐᒍᑦ ᐃᖅᑲᓇᐃᔭᓕᕐᑎᑦᑎᕙᓪᓕᐊᓗᑕ ᓯᕗᓂᒃᓴᑦᑎᓐᓂ 
ᐃᖅᑲᓇᐃᔭᖅᑎᒋᓂᐊᖅᑕᑦᑎᓐᓂᒃ� ᐱᒋᐊᖅᑎᑦᑎᓚᐅᕆᕗᒍᑦ ᓄᑖᒥᒃ 
ᖃᕆᓴᐅᔭᒃᑯᑦ ᐱᔭᕆᐅᖅᓴᑎᑦᑎᓂᖅ ᐃᑭᐊᕿᕕᒃᑰᖅᑐᑦ ᐊᒻᒪᓗ 
ᑲᔪᓯᔪᓐᓇᕐᒪᖔᑦ ᐱᒋᐊᖅᑎᑦᑎᓪᓗᑕ ᐃᓂᒋᓂᐊᖅᑕᕗᑦ 21 ᐃᓄᖕᓄᑦ 
ᐃᓕᓐᓂᐊᕈᓐᓇᖅᑐᑦ ᐊᔾᔨᒌᓐᖏᖅᑐᓄᑦ ᐃᓕᓐᓂᐊᕈᑎᓄᑦ�

ᐅᓇ ᐊᐅᓚᑦᓯᕕᖓ ᐃᓐᓇᑐᖃᕐᓄᑦ ᑲᑎᖓᑎᑦᑎᓂᖅ ᓯᕙᑖᕐᕕᒃᑯᑦ 
6-ᓄᑦ ᐱᓇᓱᐊᕈᓯᓄᑦ ᐊᑐᖅᑕᐅᔪᖅ ᓴᓇᕕᐅᕙᒡᖢᓂ ᐃᓐᓇᑐᖃᕐᓄᑦ 
ᐃᖃᓗᖕᓂ ᑲᑎᒪᓪᓗᑎᒃ ᐅᖃᐅᓯᕆᓪᓗᒋᑦ ᖃᐅᔨᒪᔭᑎᒃ ᓄᓇᓕᖕᓂ� ᐊᑐᓂ 
ᑲᑎᒪᔭᕌᖓᑕ ᖃᐃᑎᑦᑎᓯᒪᓪᓗᑎᒃ ᐅᖃᓪᓚᒋᐊᖅᑐᖅᓯᒪᔪᖃᖅᐸᒃᑐᖅ 
ᖃᓄᑐᐃᓐᓇᖅ ᐅᖃᐅᓯᒃᓴᓂᒃ ᓲᕐᓗ ᑮᓇᐅᔭᓕᕆᓂᕐᒥ ᑎᑎᕋᓕᕆᓂᖅ 
ᐊᒻᒪᓗ ᐊᑐᐃᓐᓇᐅᔪᑦ ᐃᓐᓇᑐᖃᕐᓄᑦ-ᐱᓯᒪᔪᑦ ᒐᕙᒪᒃᑯᓂᑦ ᐱᔨᑦᑎᕋᐅᑎᑦ, 
ᑕᐃᒪᓗ ᓴᓇᖕᖑᐊᖅᐸᒃᑐᑦ ᐊᒻᒪᓗ ᒥᖅᓱᖅᖢᑎᒃ ᐃᓕᓐᓂᐊᖅᑎᑦᑎᓪᓗᑎᒃ 
ᒪᑐᐃᖓᕙᒃᑐᖅ ᐃᓄᓕᒫᓄᑦ, ᐊᔪᖏᑎᑦᑎᔪᑦ ᐃᓐᓇᑐᖃᐃᑦ 
ᑐᓴᕐᑎᑦᑎᕕᒋᓪᓗᒍ ᖃᐅᔨᒪᔭᕐᒥᖕᓂᒃ ᐊᒻᒪᓗ ᓴᓇᔪᓐᓇᖅᑕᒥᖕᓂᒃ 
ᓄᓇᓕᖕᓄᑦ� 

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ ᓂᕆᐅᒃᑐᖅ 2022-2023-
ᒥᒃ ᐊᒻᒪᓗ ᐊᑦᑕᕐᓇᖅᑐᖃᓐᖏᑦᑐᒥᒃ ᐊᑐᕐᓗᑎᒃ ᐅᑎᕐᓗᑎᒃ ᕿᑭᖅᑕᓂ 
ᓴᓇᕕᓕᕆᓂᖕᒧᑦ ᑎᒥᖁᑖᑦ ᐃᖅᑲᓇᐃᔭᖅᑎᖏᑦ ᓄᓘᔮᖕᓄᑦ 
ᐅᔭᕋᖕᓂᐊᕐᕕᒃ ᐃᓂᖓᓄᑦ� ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ 
ᑕᑯᔪᒪᔪᖅ ᓴᓇᖃᑎᒋᓗᒋᑦ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐊᒻᒪᓗ ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᐱᕙᓪᓕᐊᑎᑕᐅᓂᐊᕐᒪᑕ ᑐᓂᓯᓯᒪᓗᑕ ᖁᑎᒃᑐᕐᒥᐅᓂ 
ᓴᓇᔨᒻᒪᕆᐅᓂᕐᒧᑦ ᐱᔭᕆᐅᖅᓴᑎᑦᑎᓂᖅ ᓄᓇᓕᖕᓂ ᐃᒃᐱᐊᕐᔪᒃ, 
ᑲᖏᖅᑐᒑᐱᒃ, ᐊᐅᔪᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗ ᒥᑦᑎᒪᑕᓕᒃ�

ᓱᓇᒃᑯᑖᖃᕐᑎᑦᑎᕕᒃ ᐊᐅᓚᑦᓯᕕᖓ 

ᑕᐃᒪᖓᓂᓕᒫᖅ 2021-2022, ᐅᑯᐊ ᕿᑭᖅᑕᓂ ᓴᓇᕕᓕᕆᓂᖕᒧᑦ 
ᑎᒥᖁᑖᑦ ᓱᓇᒃᑯᑖᖃᕐᑎᑦᑎᕕᒃ ᐊᐅᓚᑦᓯᕕᖓ ᑲᔪᓯᓂᐊᖅᑐᑦ ᐊᒥᓱᑦ 
ᑲᔪᓯᕙᒃᑐᑦ ᐱᓕᕆᐊᖏᑦ, ᑖᒃᑯᐊᓗ ᑎᑎᖃᓕᕆᓂᖅ, ᓄᓇᓯᐅᑎᑦᑎᒍᑦ 
ᐊᒡᔭᖅᑐᐃᓂᖅ, ᓄᓇᒥᐅᑎᓂᒃ ᓴᓇᓂᖅ, ᓯᕐᓗᐊᓂᒃ ᐊᑐᖅᑎᑦᑎᓂᖅ, 
ᐊᐳᑕᐃᔭᐃᓂᖅ ᐊᒻᒪᓗ ᐅᖁᒪᐃᑦᑐᓂᒃ ᓴᓇᕐᕈᑎᓂᒃ ᓄᓇᓯᐅᑎᓂᒃ 
ᓴᓇᓂᖅ ᐊᒻᒪᓗ ᐊᑐᖅᑐᐊᖅᑎᑦᑎᓂᖅ�

ᑕᒪᑐᒪᓂ ᐊᕐᕌᒍᒥ, ᓱᓇᒃᑯᑖᖃᕐᑎᑦᑎᕕᒃ ᐊᐅᓚᑦᓯᕕᖓ 
ᐊᖏᒡᓕᒋᐊᓚᐅᖅᑐᑦ ᐱᔨᑦᑎᕋᐅᑎᖏᑦ ᐃᒡᓗᓂᒃ ᓱᕋᑦᑎᔪᓐᓇᖅᓯᓪᓗᑎᒃ, 
ᑕᐃᒪᓗ ᒪᕐᕉᖕᓂᒃ ᐱᓕᕆᔪᓐᓇᓚᐅᖅᑐᑦ� ᐊᒻᒪᓗᑦᑕᐅᖅ, ᓄᑖᖅ ᑳᓐᑐᕌᒃ 
ᓄᓇᒥᐅᑕᓕᕆᔨᒃᑯᓄᑦ ᑲᓇᑕ ᐊᐅᓚᑦᑎᓂᐊᕋᒥᒃ ᐊᒡᔭᖅᑐᖃᑦᑕᕐᓗᑎᒃ 
ᐊᒻᒪᓗ ᓯᕐᓗᐊᖃᕐᑎᑦᑎᓗᑎᒃ ᐅᓯᔭᐅᔪᓂᒃ ᖃᖓᑕᓲᒥᑦ ᐊᒻᒪᓗ 
ᐅᖅᓱᐊᓗᖃᐅᑎᓂᒃ ᖃᑦᑕᐅᔭᓂᒃ ᐊᒡᒋᖅᑐᓄᑦ ᑕᓪᓕᒪᓄᑦ ᐊᕐᕌᒍᓄᑦ�

ᓱᓕ, ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ ᓱᓇᒃᑯᑖᖃᕐᑎᑦᑎᕕᒃ 
ᐊᐅᓚᑦᓯᕕᖓ ᖁᕕᐊᓱᒃᑐᖅ ᐃᖅᑲᓇᐃᔭᖅᑎᖃᕋᒥᒃ 100% ᐃᓄᖕᓂᒃ� 
ᕿᓂᖅᑐᑦ ᐱᔭᕆᐅᖅᓴᑎᑦᑎᑲᓐᓂᕈᒪᓪᓗᑎᒃ ᐃᖅᑲᓇᐃᔭᖅᑎᒥᖕᓂ 
ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ�

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ ᐱᓚᐅᖅᑐᖅ ᐱᖁᑎᓂᒃ ᐊᑭᑐᔪᓂᒃ 
ᐊᒻᒪᓗ ᐃᒡᓗᓄᑦ ᓴᖕᖏᔫᓕᖅᖢᓂ ᑐᓐᖓᕕᖓᑦ ᓅᑉᐸᓪᓕᐊᑎᐊᕐᓂᐊᕋᒥ 
ᓯᕗᒻᒧᑦ ᐊᒻᒪᓗ ᐊᐅᓪᓗᑎᓗᒋᑦ ᓄᑖᑦ ᐊᒻᒪᓗ ᖁᕕᐊᓇᖅᑐᑦ 
ᐃᑲᔪᖅᑕᐅᓂᐊᖅᑐᓄᑦ ᑳᓐᑐᕌᑦ� ᑕᐃᑲᓂ ᒪᓕᓗᐊᕆᐊᖃᕈᓐᓃᖅᑎᓪᓗᑕ 
ᓄᕙᒡᔪᐊᕐᓇᖅ-19 ᐋᓐᓂᐊᓇᖅᑐᒥᒃ ᐊᐃᑦᑐᐃᕙᓪᓕᐊᓂᖓ, ᕿᑭᖅᑕᓂ 
ᓴᓇᕕᓕᕆᓂᖕᒧᑦ ᑎᒥᖁᑖᑦ ᓂᕆᐅᒃᐳᖅ ᓄᑖᒥᒃ ᐱᕕᖃᕐᑎᑦᑎᓂᐊᕋᒥᒃ 
2022-2023-ᒥ�

ᓱᓇᒃᑯᑖᖃᕐᑎᑦᑎᕕᖓ ᐊᐅᓚᑦᓯᕕᖓ ᐊᐳᓴᐃᔭᐃᕙᒃᑐᖅ ᐱᔨᑦᑎᕋᐅᑎᒋᓪᓗᒍᐃᓐᓇᑐᖃᐃᑦ ᓯᕙᑖᕐᕕᒃᑯᑦ ᑲᑎᒪᕙᒡᓗᑎᒃ ᐃᓕᓐᓂᐊᕐᑎᑦᑎᓗᑎᒃ

ᑐᓕᔭᐅᓯᒪᕗᑦ: ᑐᓂᓯᓯᒪᓗᑎᒃ ᐊᑭᑐᒋᔭᐅᓂᖏᑦᑐᓂᒃ, ᐱᐅᓂᖅᐹᓂᒃ 
ᐱᔨᑦᑎᕋᐅᑎᑦᑎᐊᕙᖕᓂᒃ ᑕᒪᐃᓐᓄᑦ ᓇᖕᒥᓂᖃᖅᑐᓄᑦ ᐊᒻᒪᓗ 
ᑲᒻᐸᓂᐅᔪᓄᑦ ᓇᒥᑐᐃᓐᓇᖅ ᑕᒪᐃᓐᓂ ᓄᓇᕗᒻᒥ�

ᐃᖅᑲᓇᐃᔮᒃᓴᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐊᐅᓚᑦᑎᕕᖓ 

ᐅᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐱᔭᕆᐅᖅᓴᑎᑦᑎᕕᖓᑦ 
ᐊᐅᓚᑦᓯᕕᖓ ᐊᐅᓪᓗᑎᔭᖏᑦ ᐃᑲᔪᕐᓗᒋᑦ ᐸᕙᓐᓛᓐᑦ ᓴᕕᕋᔭᒃᓴᓂᒃ 
ᐅᔭᕋᖕᓂᐊᕐᕕᖓ ᓄᓘᔮᖕᓂ� 2021 ᐅᑯᐊ ᕿᑭᖅᑕᓂ ᓴᓇᕕᓕᕆᓂᖕᒧᑦ 
ᑎᒥᖁᑖᑦ 15-ᖓ ᐊᕐᕌᒍ ᑲᔪᓯᔪᒥᒃ ᐱᔨᑦᑎᕋᖅᑕᖓᑦ ᐅᔭᕋᖕᓂᐊᕐᕕᒃ 
ᐃᓂᖓ� ᖃᓄᐃᓕᐅᕈᑕᐅᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ ᐊᐅᓪᓗᑎᔪᑦ 
ᓴᓇᔨᒃᓴᖅᑖᕐᓗᑎᒃ ᐃᓄᖕᓂᒃ ᐃᖃᓗᖕᓂ ᐊᒻᒪᓗ ᐊᑦᑕᕐᓇᖅᑐᖃᓐᖏᑦᑐᒥᒃ 
ᐅᑎᖃᑦᑕᕐᓗᑎᒃ ᐅᑭᐅᖅᑕᖅᑐᒥᐅᑦ ᐃᖅᑲᓇᐃᔭᖅᑎᑦ ᑕᐃᑯᖓ ᓴᓇᕕᒋᔭᒥ 
ᐃᓂᒥᖕᓄᑦ� 

ᑕᐃᑲᓂᓕᒫᖅ 2021-2022, ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ 
ᑲᔪᓯᔪᒥᒃ ᑐᓂᓯᓯᒪᕗᖅ ᑐᔪᕐᒥᔾᔪᑎᓂᒃ, ᓂᕆᕕᖃᕐᑎᑦᑎᓪᓗᑎᒃ, 
ᐊᒻᒪᓗ ᐃᓄᖕᓄᑦ ᖃᐅᔨᓴᖅᑎᖃᖅᖢᑎᒃ ᐱᔨᑦᑎᕋᖅᖢᑎᒃ ᓄᓘᔮᖕᓂ 
ᐅᔭᕋᖕᓂᐊᕐᕕᐅᔪᖅ ᐃᓂᖓᓂ� ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ 
ᑐᓂᓯᓯᒪᓂᐊᖅᑐᖅ ᓂᕿᒋᔭᐅᓂᐊᖅᑐᓂᒃ ᓴᓇᖃᑦᑕᕐᓗᑎᒃ ᐊᒻᒪᓗ 
ᐃᒡᓗᓂᒃ ᓴᓗᒻᒪᖅᓴᐃᔨᖃᕐᓗᑎᒃ ᐱᖓᓱᓄᑦ ᑖᒃᑯᐊ ᑎᓴᒪᐅᔪᑦ 
ᐃᓂᖏᑦ ᐊᒻᒪᓗ ᑐᓂᓯᓯᒪᔪᑦ ᐃᓄᖕᓄᑦ ᖃᐅᔨᓴᖅᑎᓂᒃ ᑕᒪᐃᓐᓂ 
ᑎᓴᒪᓄᑦ ᐃᓂᒋᔭᐅᔪᓂ� ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ 
ᓄᑖᖑᕆᐊᖅᑎᑕᐅᖅᑕᖏᑦ ᐃᓄᖕᓄᑦ ᖃᐅᔨᓴᕈᑎᑦ ᐱᔨᑦᑎᕋᐅᑎᖓᑕ 
ᑳᓐᑐᕌᖓ ᒪᕐᕉᖕᓄᑦ ᐊᕐᕌᒍᓄᑦ� ᑕᐃᑲᓂ ᐅᔭᕋᖕᓂᐊᕐᕕᒃ ᐃᓂᖓᓂ, 
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ ᐃᖅᑲᓇᐃᔭᖅᑎᖃᖅᑐᖅ 115 
ᐃᖅᑲᓇᐃᔮᒥᖕᓂᒃ ᓂᑭᑦᑖᖅᖢᑎᒃ ᑖᒃᑯᐊᓗ 230 ᐃᖅᑲᓇᐃᔭᖅᑎᑦ� 

ᑕᐃᒪᓗ ᐲᔭᖅᐸᓪᓕᐊᑎᓪᓗᒋᑦ ᓄᕙᒡᔪᐊᕐᓇᖅ-19 ᒪᓕᒃᑕᐅᔭᕆᐊᖃᖅᑐᑦ, 
ᐸᕙᓐᓛᓐᑦ ᐊᒻᒪᓗ ᓄᓇᕗᒻᒥ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐊᔪᖏᑎᑦᑎᔪᑦ 
ᑕᒪᐃᓐᓂᒃ ᓄᓇᕗᒻᒥ-ᓄᓇᖃᖅᑐᑦ ᐃᖅᑲᓇᐃᔭᖅᑎᑦ ᐅᑎᕈᓐᓇᖅᖢᑎᒃ 
ᐅᔭᕋᖕᓂᐊᕐᕕᒃ ᐃᓂᖓᓄᑦ ᑕᐃᑲᓂ ᔪᓚᐃ 2021�

ᐅᑎᕐᒪᑕ ᑖᒃᑯᐊ ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ 
ᐃᖅᑲᓇᐃᔭᖅᑎᖏᑦ ᐅᔭᕋᖕᓂᐊᕐᕕᖕᒧᑦ ᐃᓂᒍᖅᑎᓪᓗᒋᑦ 17 ᑕᕿᑦ, 
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ ᐃᖅᑲᓇᐃᔭᓯᑲᓐᓂᓚᐅᖅᑐᖅ 
ᐃᖅᑲᓇᐃᔭᖅᑎᑖᖅᐸᓪᓕᐊᓗᑎᒃ ᐊᒻᒪᓗ ᐱᔭᕆᐅᖅᓴᑎᑦᑎᓕᖅᖢᑎᒃ� 
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ ᐳᓛᕆᐊᓚᐅᖅᑐᖅ 

ᑕᒪᐃᓐᓄᑦ ᑕᓪᓕᒪᓄᑦ ᓄᓇᓕᖕᓄᑦ ᑕᐃᑲᓂ ᔪᓚᐃ 2021 ᐊᒻᒪᓗ 
ᐃᖅᑲᓇᐃᔭᖅᑎᑖᖅᖢᑎᒃ ᐅᖓᑖᓂ 25 ᐃᓄᖕᓂᒃ ᐊᕙᑖᓂ ᐋᒍᓯ ᐊᒻᒪᓗ 
ᑎᓯᐱᕆ� ᐊᔾᔨᒌᓐᖏᑦᑐᓄᑦ ᐱᔭᕆᐅᖅᓴᑎᑦᑎᓂᖅ ᐱᔭᕇᓚᐅᖅᑐᖅ 
ᑖᒃᑯᐊᓗ ᐋᓐᓂᖅᑕᐃᓕᔾᔪᑎᑦ, ᐃᓄᖕᓂᒃ ᖃᐅᔨᓴᕐᓂᖅ ᐃᓕᓐᓂᐊᕈᑎᖏᑦ, 
ᐊᐃᑦᑐᕐᕙᓪᓕᐊᔪᖅ ᐋᓐᓂᐊᓇᖅᑐᖅ ᖃᐅᔨᒪᔭᐅᑦᑎᐊᕆᐊᖃᕐᓂᖓ 
ᐊᒻᒪᓗ ᐸᕐᓇᐃᓂᖅ, ᐊᒻᒪᓗ ᑐᔪᕐᒥᔪᓕᕆᓂᕐᒧᑦ ᐱᔨᑦᑎᕋᐅᑎᑦ 
ᐱᔭᕆᐅᖅᓴᔭᐅᓪᓗᑎᒃ� ᐃᑲᔪᖅᖢᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ, ᕿᑭᖅᑕᓂ 
ᓴᓇᕕᓕᕆᓂᖕᒧᑦ ᑎᒥᖁᑖᑦ ᐊᑭᑦᑐᕆᐊᓚᐅᖅᑕᖓᑦ ᑮᓇᐅᔭᒃᓴᓄᑦ 
ᐊᑭᓕᐅᑎᑦ ᑕᒪᐃᓐᓄᑦ ᐅᑎᖅᑐᓄᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑕᒫᖓᑦ 
$17 ᑕᒡᕗᖓ $21 ᐃᑲᕐᕋᒧᑦ�

ᐊᐃᑖᖑᒐᓗᐊᖅ, ᐅᓄᖅᓯᕙᓪᓕᐊᓚᐅᖅᑐᖅ ᓄᕙᒡᔪᐊᕐᓇᖅ-19 ᐋᓐᓂᐊᔪᑦ 
ᐅᔭᕋᖕᓂᐊᕐᕕᒃ ᐃᓂᖓᓂ ᔮᓄᐊᕆ 2022, ᑕᒪᕐᒥᒃ ᓄᓇᕗᒻᒥ-ᓄᓇᖃᖅᑐᑦ 
ᓴᓇᔨᑦ ᐅᑎᕈᓐᓇᐃᓕᓚᐅᖅᑐᖅ ᐅᔭᕋᖕᓂᐊᕐᕕᖕᒧᑦ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓄᑦ ᐃᓱᓕᓐᓇᓱᖕᓂᖓᓄᑦ� ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖᑦ 
ᑲᔪᓯᓂᐊᖅᑐᑦ ᐱᓯᒪᓗᒋᑦ ᐃᖅᑲᓇᐃᔭᖅᑎᑦ ᐊᑭᓕᖅᓱᖅᖢᒋᑦ ᑕᐃᑲᓂ 
ᓴᓇᔭᖅᑐᕆᐊᖃᓐᖏᑎᓪᓗᒋᑦ�

ᐅᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐱᔭᕆᐅᖅᓴᕕᒃ ᐊᐅᓚᑦᓯᕕᖓ 
ᖁᕕᐊᓱᓚᐅᖅᑐᖅ ᑐᓴᕐᑎᑦᑎᔭᕆᐊᒃᓴᖅ ᒫᓐᓇᕈᖅᑎᓪᓗᒋᑦ 

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐊᔾᔨᒌᓐᖏᑦᑐᒥᒃ ᐅᓄᖅᑐᓂᒃ ᐱᓇᓱᖃᕐᕕᓕᒃ ᑲᒻᐸᓂ 
ᐅᑯᐊᓗ ᑐᓂᓯᓯᒪᔪᑦ ᐱᔨᑦᑎᕋᐅᑎᓂᒃ ᐅᔭᕋᓂᐊᕐᕕᖕᓄᑦ, ᐊᕙᑎᓕᕆᔪᓄᑦ, ᒐᕙᒪᒃᑯᓄᑦ, 
ᐊᒻᒪᓗ ᐃᒡᓗᓕᐅᖅᑐᓄᑦ ᓇᒥᑐᐃᓐᓇᖅ ᑕᒪᐃᓐᓂ ᓄᓇᕗᒻᒥ.
ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᒪᕐᕉᖕᓂᒃ ᐊᐅᓚᑦᓯᕕᖃᖅᑐᖅ, ᓱᓇᑯᑖᖃᕐᑎᑦᑎᕕᒃ ᐊᐅᓚᑦᑎᕕᖓ 
ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᓯᕕᖓ� ᑕᒪᐃᓐᓄᑦ ᓱᓇᑯᑖᖃᕐᑎᑦᑎᕕᒃ ᐱᔨᑦᑎᕋᖅᑐᑦ 
ᐊᐳᑕᐃᔭᐃᓪᓗᑎᒃ, ᐸᔪᒃᓯᖃᑦᑕᖅᖢᑎᒃ, ᓅᑦᑎᕙᒡᖢᑎᒃ ᖃᐅᔨᒪᔨᒋᔭᐅᓪᓗᑎᒃ, ᐊᒻᒪᓗ ᐅᖁᒪᐃᑦᑐᓂᒃ 
ᓄᓇᓯᐅᑎᓂ ᐊᑐᖅᑕᐅᑎᑦᑎᕙᒃᑐᑦ ᐊᒻᒪᓗ ᐊᐅᓚᐅᓯᕆᔨᐅᓪᓗᑎᒃ� ᐃᖅᑲᓇᐃᔭᖅᑐᓕᕆᕙᒃᑐᑦ ᐊᒻᒪᓗ 
ᐱᔭᕆᐅᖅᓴᑎᑦᑎᓪᓗᑎᒃ ᐃᓚᒋᔭᐅᔪᖅ ᐃᖅᑲᓇᐃᔭᕆᐊᕈᒪᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᒃᓴᓄᑦ, 
ᐃᓄᖃᓐᖏᑦᑐᒥ ᑕᖕᒫᖅᓯᒪᕕᑦ ᓴᓇᓪᓗᒋᑦ ᐊᒻᒪᓗ ᐃᓕᐅᖃᐃᓪᓗᑎᒃ, ᓴᓇᕕᖕᒥ ᑐᔪᕐᒥᕕᑦ, ᐊᒻᒪᓗ ᐃᓄᖕᓂᒃ 
ᐋᕿᒃᓱᐃᕙᒃᑐᑦ ᐃᓐᓄᒋᐊᓕᖕᓄᑦ� 

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᓂᕿᓕᕆᔨᖃᖅᑐᖅ ᐃᖅᑲᓇᐃᔭᖅᑎᖏᑦ 
ᓄᓘᔮᖕᓂ ᐅᔭᕋᖕᓂᐊᕐᕕᒃ ᐃᓂᖓᓂ

ᐊᖏᓂᖅᓴᒥᒃ ᓇᖕᒥᓂᖁᑎᓖᑦ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᒻᐸᓂᖁᑎᖏᓪᓗ
ᐊᓯᖏᑦ ᓇᖕᒥᓂᖁᑎᓪᓚᑦᑖᖏᑦ

ᕿᑭᖅᑖᓗᒃ ᐊᕙᑎᓕᕆᔨᒃᑯᑦ ᑎᒥᖓ 
ᖃᐅᔨᒪᔨᑕᐅᔪᑦ ᓴᓇᒻᒪᓕᕆᔨᐅᓪᓗᑎᓪᓗ 
ᐃᓚᒋᔭᐅᓪᓗᑎᒃ ᓄᓇᒥᒃ ᖃᐅᔨᓴᕐᓂᖅ 
ᓴᓗᒻᒪᕐᓴᐃᓂᕐᓗ; ᓱᕈᓐᓇᖅᑐᓕᓐᓂᒃ 
ᐆᓐᓇᖅᑐᓂᒃ ᐊᐅᓚᑦᓯᓂᖅ,ᓯᓚ 
ᖃᓄᐃᓐᖏᑦᓯᐊᕈᑎᒃᓴᖓᓄᑦ 
ᐊᒻᒪᓗ ᒪᑭᒪᓂᕐᒧᑦ ᖃᐅᔨᒪᔨᑕᖅ, 
ᐱᓕᖕᒪᒃᓴᐅᑏᓪᓗ�QE−
ᑯᑦ ᐱᕈᕐᐸᓪᓕᐊᖏᓐᓇᖅᑐᑦ 
ᐱᓕᕆᖃᑦᑕᕐᓯᒪᓂᕐᒥᒍᑦ ᐊᖅᑯᑕᐅᓪᓗᓂᓗ 
ᐊᒻᒪᓗ ᓯᕗᓕᖅᑎᕈᕐᐸᓪᓕᐊᔪᖅ 
ᐊᑦᑕᑯᓕᕆᓂᕐᒥᒃ ᐊᒻᒪᓗ ᓄᓇᒥᒃ 
ᓴᓗᒻᒪᕐᓴᐃᓂᕐᒥᒃ ᐅᑭᐅᖅᑕᖅᑐᒥ�

ᕿᑭᖅᑕᓂ ᐃᖅᑲᓇᐃᔭᖅᑎᓕᕆᔨᒃᑯᑦ 
ᑎᒥᖓ ᑮᓇᐅᔭᓕᐅᕋᓱᐊᖅᑎᐅᖏᑦᑐᖅ 
ᑲᑐᔾᔨᖃᑎᒌᑦ ᓴᖅᑭᖅᓯᒪᔪᑦ 
ᐱᕕᒃᓴᖃᖅᑎᑦᓯᓇᓱᐊᕐᓂᕐᒧᑦ 
ᑭᒃᑯᑐᐃᓐᓇᕐᓂᒃ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐱᓕᕆᐊᒥᓂᒃ� QRI ᐋᖅᑭᑦᓱᐃᖃᑦᑕᕐᒥᔪᑦ 
ᐱᓕᖕᒪᒃᓴᐅᑎᒃᓴᓂᒃ, ᓂᐅᕕᖃᑦᑕᖅᑐᑦ 
ᐱᖁᑎᓂᒃ ᐃᖅᑲᓇᐃᔭᓕᒻᒪᑦᓴᐅᑎᒃᓴᓂᒃ, 
ᐃᑲᔫᑎᒃᓴᓂᒃ ᐃᖅᑲᓇᐃᔮᓄᑦ 
ᐊᒻᒪᓗ ᐃᖅᑲᓇᐃᔮᑦᓴᓂᒃ, ᐊᒻᒪᓗ 
ᐱᓇᓱᐊᒐᖃᖅᐸᑦᑐᑦ ᐱᓕᕆᐊᒃᓴᓄᑦ 
ᑮᓇᐅᔭᖅᑑᑎᒃᓴᓂᒃ�

ᑐᓚᒃᑕᕐᕕᒃ ᓄᓇᕗᒻᒥ ᐱᔾᔪᔾᔨᖃᑦᑕᖅᑐᖅ 
ᓄᓇᕐᔪᐊᒥ−ᐱᐅᓂᕐᐹᓂᒃ 
ᐃᓚᓕᐅᑎᓯᒪᔪᓂᒃ ᑕᕆᐅᒃᑯᑦ 
ᐱᔨᑦᓯᕈᑎᓂᒃ� ᑐᓚᒃᑕᒃᕕᒃ ᐱᓇᓱᐊᒐᓕᒃ 
ᐋᖅᑭᑦᓯᒪᔭᒥᒍᑦ ᑕᕆᐅᒃᑯᑦ ᐱᔨᑦᓯᕈᑎᓂᒃ 
ᐅᖓᓯᑦᑐᒥᐅᑕᕐᓄᑦ ᓄᓇᓕᖕᓄᑦ ᐊᒻᒪᓗ 
ᐊᖏᔫᑎᓂᒃ ᓴᓇᕕᔾᔪᐊᑎᒍᑦ ᐱᓕᕆᐊᓂᒃ�

ᐱᓇᓱᐊᖃᑎᒋᓪᓗᒋᑦ ᑲᓇᐃᑎᐊᓐ ᓄᐊᑦ 
ᐊᑐᖅᖢᒋᑦ ᖃᖓᑕᓲᖏᑦ ᐊᔪᖏᑎᑦᑎᕗᑦ 
ᕿᑭᖅᑕᓂ ᐃᓄᖕᓂᒃ ᐃᓚᐅᔪᓐᓇᕐᓗᑎᒃ 
ᒫᓐᓇᐅᔪᖅ ᐊᒥᓱᓂ ᐱᕕᖃᕐᑎᑦᑎᕕᐅᔪᓂ 
ᐊᒻᒪᓗ ᓯᕗᓂᒃᓴᑦᑎᓐᓂ 
ᐱᕙᓪᓕᐊᓂᐊᖅᑐᓂᒃ ᐊᕕᒃᑐᖅᓯᒪᔪᓂ 
ᖃᖓᑕᓲᒃᑯᑦ ᐃᖏᕐᕋᔾᔪᑎᓕᕆᓂᕐᒧᑦ� 

ᓯᒃᑯ ᑯᐊᐳᕇᓴᓐ QC−ᑯᑦ 
ᓇᖕᒥᓂᖁᑎᓪᓚᑦᑖᖓ ᑎᒍᒥᐊᖅᑐᖅ 
ᑲᒻᐸᓂ ᓴᖅᑭᖅᑕᐅᓯᒪᔪᖅ ᑲᑐᔾᔨᓂᒃᑯᑦ 
ᑮᓇᐅᔭᓕᐅᕋᓱᐊᖃᑎᖃᕐᓂᕐᒥᒃ 
ᑕᕆᐅᓕᕆᓂᕐᒧᑦ ᑲᑐᔾᔨᖃᑎᒌᓂᒃ 
ᑐᓚᑦᑕᕐᕕᓕᐅᕐᓂᕐᒧᑦ�

ᕿᑭᖅᑕᓂ ᐊᑐᕋᑦᓴᓕᕆᔩᑦ 
ᑎᒥᖓ

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ

ᑐᓚᒃᑕᕐᕕᒃ

ᐳᖅᑐᓂᖅᐹᖅ ᑐᑭᓕᐅᕈᑎᒋᓚᐅᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᒥ 2021-
2022 ᓴᖕᖏᒃᑎᒋᐊᕐᓗᒋᑦ ᐅᑭᐅᖅᑕᖅᑐᓕᒫᒧᑦ ᑐᓴᐅᑎᓕᕆᔨᒃᑯᑦ ᑎᒥᖓ 
ᐃᓂᖃᕐᒪᑕ ᐊᔪᖏᓪᖢᒋᑦ ᐊᒻᒪᓗ ᑮᓇᐅᔭᓕᐅᕈᑎᒋᑦᑎᐊᕈᓐᓇᖅᖢᒋᑦ 
ᐅᖃᓘᓯᕆᓂᕐᒧᑦ ᐱᔨᑦᑎᕋᐅᑎᑦ ᖃᖓᑦᑕᖅᑎᑕᐅᓯᒪᔪᓄᑦ ᐊᑕᑎᑦᑎᔨᐅᓗᑎᒃ 
ᐊᒻᒪᓗ ᖃᕆᓴᐅᔭᓕᕆᓂᕐᒧᑦ ᖃᐅᔨᒪᔨᒋᔭᐅᓗᑎᒃ ᕿᑭᖅᑕᓂ ᓄᓇᖓᓂ� 
ᑎᑭᐅᑎᓂᐊᕐᓗᒍ ᑕᒪᓐᓇ ᑐᑭᓕᐅᕈᑎᒋᕙᓪᓕᐊᔭᑎᒃ, ᐅᑭᐅᖅᑕᖅᑐᓕᒫᒧᑦ 
ᑐᓴᐅᑎᓕᕆᔨᒃᑯᑦ ᑎᒥᖓ ᐋᕿᒃᓯᓯᒪᕗᖅ ᑎᓴᒪᓂᒃ ᓯᕗᓪᓕᐅᑎᓂᐊᖅᑕᒥᖕᓂᒃ 
ᑐᕌᕆᓗᒋᑦ:

• ᑮᓇᐅᔭᒃᓴᓂᒃ ᒐᕙᒪᒃᑯᓂᑦ ᐱᓇᓱᒡᓗᑎᒃ ᐱᓕᕆᑎᑦᑎᔾᔪᑎᒃᓴᓄᑦ 
ᐊᒻᒪᓗ ᐊᑭᒡᓕᒋᐊᕈᑎᒃᓴᓄᒃ ᐋᕿᒃᓱᐃᓂᐊᕐᓗᒍ ᐃᓄᐃᑦ 
ᐱᓕᕆᔨᐅᔪᓐᓇᕐᓂᖏᓐᓂᒃ ᓄᑖᓂᒃ ᐱᓕᕆᔾᔪᑕᐅᓕᖅᑐᑎᒍᑦ 
ᖃᕆᓴᐅᔭᒃᑯᑦ-ᐱᓯᒪᔪᓂᒃ�

• ᐃᑲᔪᖅᑎᐅᓗᑎᒃ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᐱᐅᓂᖅᓴᒥᒃ ᖃᕆᓴᐅᔭᒃᑯᑦ ᐱᓕᕆᔾᔪᑎᖃᕐᓗᑎᒃ 
ᐱᔨᑦᑎᕋᕐᓗᒋᑦ ᕿᑭᖅᑖᓗᒃ ᑯᐊᐳᕆᓴᓐ ᐱᔅᓂᔅᓕᒋᓂᖓᓄᑦ 
ᑐᑭᓕᐅᕈᑎᒋᕙᓪᓕᐊᔭᖏᓐᓄᑦ�

• ᓴᕿᑦᑎᓗᑎᒃ ᑐᓴᐅᑎᓕᕆᔾᔪᑎᑦ ᖃᕆᓴᐅᔭᒃᑯᑦ ᐊᐅᓚᓪᓗᒋᑦ 
ᐱᔨᑦᑎᕋᐅᑎᑦ ᐱᓕᕆᐊᕆᖃᑦᑕᕆᐊᓕᑦ ᐊᒻᒪᓗᑦᑕᐅᖅ ᐃᔪᕈᓐᓇᖅᑕᒥᖕᓂᒃ 
ᐃᓚᒋᐊᑲᓐᓂᕈᓐᓇᕐᓂᐊᕋᒥᒃ ᐱᕕᖃᖅᑎᑕᐅᓗᑎᒃ

• ᕿᓂᖅᑐᑦ ᓄᑖᓂᒃ ᐱᕕᖃᕐᑎᑦᑎᕕᒃᓴᓂᒃ ᖃᐅᔨᒪᔨᒋᔭᐅᓗᑎᒃ 
ᐊᒻᒪᓗ ᓴᓇᔭᐅᔪᓄᑦ ᐊᐅᓚᑦᑎᔨᐅᓗᑎᒃ ᐊᔪᕈᓐᓃᖅᑎᑦᑎᓯᒪᔨᐅᓗᑎᒃ 
ᖃᕆᓴᐅᔭᓕᕆᓂᕐᒥ ᐅᖃᓘᓯᕆᓂᕐᒥ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ 
ᐊᑦᑕᑕᕈᑎᓄᑦ�

ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ ᑲᔪᓯᔪᒥᒃ ᓴᓇᖃᑎᖃᕐᓂᐊᖅᑐᖅ 
ᐃᓄᐃᑦ ᓄᓇᖓᑦ ᓇᖕᒥᓂᖃᖅᑐᓄᑦ ᐱᓕᕆᔾᔪᑕᐅᔪᖅ (INPP)� ᐅᓇ 
ᖃᕆᓴᐅᔭᖃᕐᕕᖕᒧᑦ ᐋᕿᒃᓱᐃᕕᖓᑦ ᐅᑯᐊᓗ ᐃᑲᔪᖅᑐᑦ ᐃᓄᖕᓂᒃ 
ᐱᔅᓂᔅᓕᖕᓂᒃ ᑳᓐᑐᕌᒃᑕᐅᔪᒪᔪ ᐱᕕᖃᖅᑎᑕᐅᔪᒪᓪᓗᑎᒃ ᒐᕙᒪᑐᖃᒃᑯᓂ� 
ᐅᓇ ᐃᓄᐃᑦ ᓄᓇᖓᑦ ᓇᖕᒥᓂᖃᖅᑐᓄᑦ ᐱᓕᕆᔾᔪᑕᐅᔪᖅ 
ᖃᐅᔨᓴᖃᑦᑕᖅᑐᖅ ᒐᕙᒪᑐᖃᒃᑯᓂ ᓇᖕᒥᓂᖃᖅᑐᓄᑦ ᑮᓇᐅᔭᓕᐅᕈᑎᒃᓴᓂᒃ 
ᑳᓐᑐᕌᒃᓯᔪᓐᓇᕐᓗᑎᒃ ᐊᑑᑎᖃᒻᒪᕆᒃᑐᓄᑦ ᐃᓄᐃᑦ ᓄᓇᖓᓂ� ᓴᕿᔮᖅᑎᓪᓗᒋᑦ 
ᐅᑯᐊᐱᕕᖃᕐᑎᑦᑎᔾᔪᑎᑦ ᐃᓄᐃᑦ ᓄᓇᖓᓂ ᓇᖕᒥᓂᖃᖅᑐᓄᑦ ᐱᓕᕆᔾᔪᑕᐅᔪᑦ 
ᖃᕆᓴᐅᔭᒃᑯᑦ� ᐊᑐᖅᑐᑦ ᖃᕆᓴᐅᔭᒃᑯᑦ ᑐᓴᖅᑎᑕᐅᖃᑦᑕᕈᓐᓇᖅᑐᑦ 
ᑳᓐᑐᕌᒃᓴᖅᑕᖃᓕᖅᐸᑦ ᐊᑑᑎᖃᖅᑐᓂᒃ ᓇᖕᒥᓂᖁᑎᖓᓄᑦ� ᑕᐃᑲᓂ 
2021-2022, ᐱᕙᓪᓕᐊᑎᑕᐅᓂᖓ ᖃᕆᓴᐅᔭᒃᑯᑦ ᓄᐊᓯᒪᔪᑦ ᐊᒻᒪᓗ 
ᖃᕆᓴᐅᔭᖅᑎᒍᑦ ᓄᐊᑦᑕᕆᐊᓕᖕᓄᑦ ᐊᐅᓚᐅᑎᖏᑦ ᐱᔭᕇᓚᐅᖅᑐᑦ� 
ᐅᓇ ᓯᕗᓪᓕᖅᐹᖅ ᑲᒪᔾᔪᑎᒃᓴᖓᑦ ᒫᓐᓇ ᐃᖏᕐᕋᓕᖅᑐᖅ, ᑭᓯᐊᓂ ᓱᓕ 
ᐋᕿᒃᓱᖅᑕᐅᕙᓪᓕᐊᓗᓂ� ᓂᕆᐅᓇᖅᑐᖅ ᐅᓇ ᑲᒪᔾᔪᑎᒃᓴᖓᑦ ᑕᒪᐃᓐᓄᑦ 
ᐃᖏᕐᕋᑦᑎᐊᓕᕐᓂᐊᖅᑐᖅ 2023 ᑕᒪᐃᒥᒃ ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ�

ᑕᐃᑲᓂ ᒫᑦᓯ 2021, ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ 
ᑐᓴᖅᑎᑕᐅᓚᐅᖅᑐᑦ ᐱᑎᑕᐅᓂᕐᒥᖕᓂᒃ ᑐᒃᓯᕋᐅᑎᒥᖕᓂᑦ ᑖᒃᑯᓇᖓᑦ ᓯᑎ 
ᐃᖃᓗᐃᑦ ᐃᓂᒃᓴᖓᓂᒃ ᒫᓐᓇᐅᔪᖅ ᐅᖃᓘᓯᕆᔾᔪᑎᒃᓴᓄᑦ ᓇᑉᐸᕐᓂᐊᖅᑐᒥᒃ� 
ᑕᐃᒪᐃᓕᔭᐅᓚᐅᖅᑎᓪᓗᒋᑦ ᖃᖓᑦᑎᐊᖑᓕᖅᑎᓪᓗᒍ, ᐅᑭᐅᖅᑕᖅᑐᓕᒫᒥ 
ᑐᓴᐅᑎᓕᕆᔨᒃᑯᑦ ᑎᒥᖁᑖ ᓴᓇᓕᓚᐅᖅᑕᖓᑦ ᓄᑖᕈᖅᑎᓪᓗᒋ ᐃᒡᓗ� ᐅᓇ 
ᐱᖁᑎ ᖃᑦᓯᖃᕋᔭᕐᒪᖔᑦ ᖃᐅᔨᓴᖅᑕᐅᓂᖓ ᐱᓕᕆᐊᖑᓕᓚᐅᖅᑐᖅ, 
ᐊᒻᒪᓗ ᓇᓪᓕᐅᒃᑯᒫᒃᓴᖏᑦ ᐋᕿᑦᑎᐊᖅᖢᑎᒃ� ᐱᐅᓯᕚᓪᓕᓚᐅᖅᑐᖅ ᐃᒡᓗ 
ᐱᔭᕇᕋᒥᒃ� ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ ᒫᓐᓇᐅᔪᖅ 

ᕿᓂᖅᑐᖅ ᐊᑐᖅᑎᑕᐅᔪᒪᓪᓗᑎᒃ ᐃᒡᓗᒥᒃ ᑕᐃᒪᓗ ᖃᕆᓴᐅᔭᓕᕆᔾᔪᑕᐅᔪᓂᑦ 
ᓄᐊᑦᑎᕕᐅᓂᐊᖅᑐᒥᒃ�   

ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ ᓴᓇᑲᓐᓂᓕᓚᐅᖅᑐᖅ 
ᐋᕿᑦᑎᐊᕆᐊᑲᓐᓂᖅᖢᒋᑦ ᐊᒻᒪᓗ ᐱᐅᓯᒋᐊᖅᖢᒋᑦ ᕿᑭᖅᑖᓗᒃ ᑯᐊᐳᕆᓴᓐ 
ᖃᕆᓴᐅᔭᓕᕆᔾᔪᑎᖏᑦ� ᐋᕿᒃᓱᖅᑕᐅᕙᓪᓕᐊᑎᓪᓗᒍ ᕿᑭᖅᑖᓗᒃ ᑯᐊᐳᕆᓴᓐ 
ᑎᑎᕋᕐᕕᒃᓴᖓ ᓅᑕᐅᓂᐊᖅᑎᓪᓗᒋᑦ, ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ 
ᑎᒥᖁᑖ ᐱᓕᕆᐊᕆᓚᐅᖅᑕᖏᑦ ᕿᑭᖅᑖᓗᒃ ᑯᐊᐳᕆᓴᓐ ᓄᑖᑦ 
ᓴᓇᓯᒪᓂᐊᖅᑐᑦ ᐊᒻᒪᓗ ᓄᒃᑕᕈᑎᒃᓴᖏᓐᓂᒃ ᐸᕐᓇᐅᑎᓕᐅᖅᖢᑎᒃ ᐅᑯᐊᓗ 
ᐃᓚᖃᓚᐅᖅᑐᖅ ᖁᕙᕆᐊᖅᑎᓪᓗᒋᑦ ᕿᑭᖅᑖᓗᒃ ᑯᐊᐳᕆᓴᓐ ᐊᒻᒪᓗ 
ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ ᖃᕆᓴᐅᔭᓕᕆᔾᔪᑎᖏᓐᓂᑦ 
ᓇᑉᐸᕆᐊᖃᖅᑐᑦ ᐊᒻᒪᓗ ᓄᒃᑕᖅᖢᒋᑦ ᑕᒪᕐᒥᒃ ᐃᓂᖃᕐᑎᑦᑎᕕᖓ ᕿᑭᖅᑖᓗᒃ 
ᑯᐊᐳᕆᓴᓐ ᑕᒪᐃᓐᓄᑦ ᐊᐅᓚᑦᑎᔾᔪᑎᖏᑦ ᑖᒃᑯᓄᖓ ᐅᑭᐅᖅᑕᖅᑐᓕᒫᒥ 
ᑐᓴᐅᑎᓕᕆᔨᒃᑯᑦ ᑎᒥᖁᑖ� ᐊᒻᒪᓗᑦᑕᐅᖅ, ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ 
ᑎᒥᖁᑖ ᓂᐅᕕᓚᐅᖅᑐᑦ, ᐃᓕᐅᖃᖅᖢᒋᑦ, ᐊᒻᒪᓗ ᐋᕿᒃᓱᖅᖢᒋᑦ 
ᖃᓄᐃᓕᔪᖃᕐᓂᖅᐸᑦ ᐊᑐᕈᒫᖅᑐᓄᑦ ᐱᖁᑎᑦ, ᐊᑎᖃᖅᑐᖅ ᑕᑦᑐ� ᐅᓇ 
ᑕᑦᑐ ᐱᖁᑎ ᓴᓇᓯᒪᔪᖃᖅᑐᖅ ᐊᑦᑕᕐᓇᖅᑕᐃᓕᑎᑦᑎᔾᔪᑎᑦ ᐊᒻᒪᓗ ᒫᓐᓇ 
ᐱᕚᓪᓕᖅᓯᒪᑦᑎᐊᖅᑐᑦ ᓱᕋᖕᓂᖅᐸᑕ ᐅᑎᖅᑎᕕᒃᓴᖏᑦ� ᐅᑯᐊ ᐊᓯᕈᕈᑎᔪᑦ, 
ᐊᖏᒡᓕᒋᐊᖅᑎᑦᑎᓂᐊᖅᑐᑦ ᕿᑭᖅᑖᓗᒃ ᑯᐊᐳᕆᓴᓐ ᖃᕆᓴᐅᔭᒃᑯᑦ 
ᐊᑦᑕᕐᓇᖅᑐᒦᓕᕐᓂᐊᓐᖏᒻᒪᑕ ᐊᒻᒪᓗ ᐊᑭᓕᒃᓴᓕᐅᕈᑎᒋᓇᔭᖅᑐᑦ 
ᐊᑦᑎᒃᓯᓯᒪᓪᓗᑎᒃ� 

ᐊᒻᒪᓗᑦᑕᐅᖅ, ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ 
ᐱᓕᕆᔨᒻᒪᕆᐅᖏᓐᓇᖅᑐᑦ ᖃᓄᐃᓕᐅᕆᐊᖃᖅᑐᓄᑦ ᖃᕆᓴᐅᔭᓕᕆᔾᔪᑎᑦᑎᒍᑦ 
ᐃᑲᔪᖅᖢᒋᑦ ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᑕᐃᒫᒃ ᐱᕚᓪᓕᖅᓯᒪᓕᕐᒪᑕ 
ᐊᐅᓚᑦᑎᔾᔪᑎᒥᖕᓂᒃ ᑕᒪᑐᒪᓂ ᐊᕐᕌᒍᒥ�

ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ  ᑲᔪᓯᔪᒥᒃ ᐊᑑᑎᖃᖅᑐᖅ 
ᖃᓄᐃᓕᐅᕆᐊᖃᖅᑐᓄᑦ ᐃᑲᔪᖅᖢᒋᑦ ᑕᒪᕐᒥᒃ ᕿᑭᖅᑖᓗᒃ ᑯᐊᐳᕆᓴᓐ 
ᓇᖕᒥᓂᖁᑎᖏᓪᓗ ᑎᑭᓪᓗᒍ 2023� ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ 
ᑎᒥᖁᑖ  ᐊᑯᓂᒍᓱᒃᑐᑦ ᒐᕙᒪᑐᖃᒃᑯᑦ ᑐᓴᕐᑎᑦᑎᓂᒃᓴᖏᓐᓄᑦ ᑮᓇᐅᔭᒃᓴᓂᒃ 
ᐊᑐᐃᓐᓇᖃᓕᖅᐸᑕ ᐅᑯᐊᓗ ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖁᑖ 
ᑐᓂᓯᓚᐅᕋᒥᒃ ᐱᓇᔪᒍᑎᓂᒃ ᐊᑖᒍᑦ ᐊᑐᖅᑕᐅᓕᕐᓂᐊᕐᒪᑕ ᓱᒃᑲᔪᓂᒃ 
ᐃᑭᐊᕿᕕᒃᑯᑦ ᐊᑕᔾᔪᑎᑦ ᑕᒪᐃᓐᓂ ᕿᑭᖅᑕᓂ ᓄᓇᓕᖕᓂ�

ᐅᑭᐅᖅᑕᖅᑐᓕᒫᒧᑦ ᑐᓴᐅᑎᓕᕆᓂᖅ ᑎᒥᖓ
ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖓ ᓴᕿᑕᐅᓚᐅᖅᑐᖅ ᐊᑦᑕᑕᖅᑎᓯᒪᓂᐊᕋᒥᒃ 
ᑲᓱᒍᑎᒃᓴᖃᕐᓂᐊᕋᒥᒃ ᐃᓄᑭᑦᑐᓄᑦ ᐅᖓᓯᒌᓄᑦ ᐅᑭᐅᖅᑕᖅᑐᒥ ᓄᓇᓕᖕᓄᑦ ᓱᑲᓕᔪᒥᒃ, 
ᐊᑑᑎᖃᕐᓗᑎᒃ, ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᑕᕕᖃᑦᑎᐊᕐᓗᑎᒃ ᑕᒪᐃᓐᓂ 
ᕿᑭᖅᑕᓂ ᓄᓇᖓᓐᓂ.

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ 

ᑎᒥᖓ

ᐅᖃᓘᓯᕆᓂᖅ ᐃᓂᖓ ᐃᖃᓗᖕᓂ

ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᐅᑯᐊ ᓄᓇᕗᒻᒥ ᐃᒡᓗᓕᐅᖅᑏᑦ ᑎᒥᖓ 
(NCC) ᖃᑭᔾᔪᑎᒃᓴᓄᑦ ᐱᓇᓱᐊᖃᑎᒌᑦ 
100% ᐃᓄᖕᓂᑦ ᓇᖕᒥᓂᕆᔭᐅᔪᑦ 
ᐊᒻᒪᓗ ᕿᓂᖅᑐᑦ ᐱᐅᓯᕚᓪᓕᖅᑎᓪᓗᒋᑦ 
ᐃᓄᐃᑦ ᐃᓚᐅᔪᓐᓇᕐᓂᖏᑦ ᓄᓇᕗᒻᒥ 
ᒪᑭᒪᓇᓱᐊᕈᑎᒃᓴᓄᑦ ᑕᐃᒫᒃ 
ᓴᕿᑦᑎᓗᑎᒃ ᑮᓇᐅᔭᖃᓕᕐᑎᑦᑎᓂᕐᒧᑦ, 
ᐃᖅᑲᓇᐃᔭᕐᑎᑦᑎᓂᕐᒧᑦ ᐊᒻᒪᓗ 
ᐱᔅᓂᔅ ᐱᕕᖃᕐᑎᑦᑎᓂᖅ ᑕᒪᐅᓐᓇ 
ᐃᒡᓗᓕᕆᓂᒃᑯᑦ ᐊᒻᒪᓗ ᐃᒡᓗᓕᐅᕐᓂᒃᑯᑦ�

ᓛᒐ ᐹᕕᓐ ᓕᒥᑎᑦ 100% ᐃᓄᐃᑦ 
ᓇᖕᒥᓂᖁᑖ ᐊᒻᒪᓗ ᐋᓐᓂᐊᕐᕕᓕᐊᖅᑐᓄᑦ 
ᑐᔪᕐᒥᕕᖃᖅᑎᑦᓯᔪᖅ (ᐋᑐᕚᒥ) 
ᐊᒻᒪᓗ ᐃᑲᔫᑎᓂᒃ ᐱᔨᑦᓯᕈᑎᑎᒍᑦ 
ᐃᓄᓐᓄᑦ ᐃᑲᔪᖅᑕᐅᒋᐊᓕᖕᓄᑦ 
ᐃᖢᐊᕐᓴᖅᑕᐅᔾᔪᑎᒥᖕᓄᑦ 
ᐊᑐᐃᓐᓇᐅᖏᑦᑐᓄᑦ ᐊᖏᕐᕋᒥᓂ 
ᓄᓇᒥᓐᓂ�

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ 
ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ 
ᓚᐃᓴᒥᒃ ᑎᒍᒥᐊᖅᑏᑦ ᑲᓇᑕᐅᑉ 
ᑲᓇᓐᓈᓂ� ᑲᒻᐸᓂ ᓇᖕᒥᓂᖁᑕᐅᔪᖅ 
ᓇᓕᒧᒌᒥᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ 
ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᓐᓄᑦ� 
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᐃᓚᖏᓐᓂᒃ 
QC−ᑯᓐᓅᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ 
ᑭᖑᒃᐸᖕᓄᑦ ᑰᑕᓂᒃ�

ᓴᓇᕙᓪᓕᐊᓂᖅ 
ᑯᐊᐳᕇᓴᓐ ᑎᒥᖓ

QPI/NCCP ᖃᖅᑲᒥᐅᓂ ᓴᓇᕙᓪᓕᐊᓂᖅ 
L�P� 100% ᐃᓄᓐᓄᑦ- ᓇᖕᒥᓂᖁᑎᒋᔭᐅᔪᖅ 
ᑲᒻᐸᓂ ᑎᒍᒥᐊᖅᑕᐅᔪᖅ ᓇᓕᒧᒌᓂᒃ 
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓᓄᑦ 
ᐊᒻᒪᓗ NNC ᓇᖕᒥᓂᖁᑎᖏᓐᓄᑦ 
ᑎᒥᖓᓄᑦ ᓴᖅᑭᖅᑕᐅᓚᐅᖅᑐᖅ 
ᓴᓇᔪᒃᓴᒫᖑᓪᓗᓂ ᑭᓱᑐᐃᓐᓇᕐᓄᑦ− 
ᐊᑐᕋᑦᓴᒥᒃ ᐃᓪᓗᒥᒃ ᐃᖃᓗᓐᓂ, ᓄᓇᕗᑦ�

QPI/NCCP ᖃᖅᑲᒥᐅᓂ 
ᓴᓇᕙᓪᓕᐊᓂᖅ L.P.

ᑐᕈᒫᓐᑦ ᐅᑭᐅᖅᑕᖅᑐᖅ ᓕᒥᑎᑦ 
ᓂᐅᕈᑎᖃᖃᑦᑕᖅᑐᑦ, ᐊᑐᖅᑐᐊᑎᑦᓯᓪᓗᑎ 
ᐊᒻᒪᓗ ᐱᔾᔪᔾᔨᖃᑦᑕᖅᑐᑦ ᐃᑲᔫᑎᓂᒃ 
ᐱᔨᑦᓯᕈᑎᑎᒍᑦ ᓄᑖᓄᑦ ᐊᒻᒪᓗ ᐊᑦᑐᑯᓂᒃ 
ᐱᖁᑎᓂᒃ�

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ 
ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ 
ᓚᐃᓴᒥᒃ ᑎᒍᒥᐊᖅᑏᑦ ᑲᓇᑕᐅᑉ 
ᑲᓇᓐᓈᓂ� ᑲᒻᐸᓂ ᓇᖕᒥᓂᖁᑕᐅᔪᖅ 
ᓇᓕᒧᒌᒥᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ 
ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᓐᓄᑦ� 
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᐃᓚᖏᓐᓂᒃ 
QC−ᑯᓐᓅᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ 
ᑭᖑᒃᐸᖕᓄᑦ ᑰᑕᓂᒃ�

ᓄᓇᕗᒻᒥ ᐅᓯᑲᑦᑕᖅᑏᑦ ᑎᒥᖓ 
NSSI ᓱᖏᕐᓲᑕᐅᔪᓐᓇᖅᑐᖅ 
ᐅᒥᐊᕐᔪᐊᒃᑰᖅᑎᑦᓯᓂᕐᒥᒃ ᐅᓯᔭᐅᒋᐊᓕᖕᓂᒃ 
ᐊᒻᒪᓗ ᐊᒃᑐᐊᔪᓂᒃ ᐱᔨᑦᓯᕈᑎᓂᒃ 
ᑕᒪᐃᓐᓄᑦ ᓄᓇᕗᑦ ᑲᓇᓐᓈᓂᒥᐅᓄᑦ 
ᐊᒻᒪᓗ ᑭᕙᓪᓕᕐᒥ ᐅᑭᐅᖅᑕᖅᑐᒥ 
ᓄᓇᓕᖕᓂ�

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ

ᓄᓇᕗᒻᒥ ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᓐ 
100% ᐃᓄᐃᑦ ᓇᖕᒥᓂᖁᑎᖓ 
ᑎᒍᒥᐊᖅᑐᖅ ᑲᒻᐸᓂ ᓴᖅᑭᖅᑕᐅᓯᒪᔪᖅ 
ᐅᖅᓱᐊᓗᖃᖅᑎᑦᓯᓂᕐᒧᑦ ᐊᒻᒪᓗ 
ᐊᐅᓚᑦᓯᓂᕐᒥᒃ ᐅᖅᓱᒃᓴᓂᒃ ᐃᖃᓗᓐᓂ 
ᐊᕙᑖᓂᓗ�

ᐅᖅᓱᖅ ᑯᐊᐳᕇᓴᓐ ᐅᖅᓯᖅᑐᐃᔨᐅᓯᒪᔪᖅ 
ᐃᖃᓗᓐᓂ 1996-ᒥ ᑳᓐᑐᓛᒃᑕᐅᓯᒪᓪᓗᓂ 
ᓄᓇᕗᑦ ᒐᕙᒪᖓᓄᑦ ᐊᐅᓚᓂᖓᓄᑦ 
ᐊᖏᔫᑎᓂᒃ ᐅᖅᓱᖃᐅᑎᖃᖅᑎᑦᓯᓪᓗᑎᒃ 
ᐊᒻᒪᓗ ᐅᖅᓯᖅᑐᐃᔨᐅᓂᕐᒥᒃ�

C O R P O R A T I O N

ᑎᒥᖁᑎᖏᑦ

ᓄᓇᓯ ᑯᐊᐳᕇᓴᒃᑯᑦ 100% ᐃᓄᐃᑦ−
ᓇᖕᒥᓂᖁᑖᑦ ᐊᒻᒪᓗ ᓄᓇᕗᒻᒥ−
ᓇᖕᒥᓂᖁᑕᐅᔪᖅ ᓇᖕᒥᓂᖁᑎᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑲᒻᐸᓂ� ᓄᓇᓯᒃᑯᑦ 
ᕿᓂᖃᑦᑕᖅᑐᑦ ᓴᖅᑭᕋᑦᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ 
ᑮᓇᐅᔭᓕᐅᕈᑎᒃᓴᓂᒃ 
ᐃᑲᔫᑎᖃᕐᓂᐊᖅᑐᓂᒃ ᐃᖅᑲᓇᐃᔮᓄᑦ, 
ᐃᖅᑲᓇᐃᔭᕐᕕᖕᓄᑦ ᐊᒻᒪᓗ 
ᐃᓅᓯᖃᑦᓯᐊᕈᑎᒃᓴᓂᒃ ᓄᓇᕗᒻᒥ�

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ 
ᑯᐊᐳᕇᓴᓐ ᑲᑐᔾᔨᖃᑎᒌᑦ 
ᑲᓲᒪᔪᓄᑦ ᓂᐱᒋᔭᐅᔪᑦ ᐃᓄᐃᑦ 
ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᒃᑯᑦ 
ᐱᔪᒪᔭᖏᓐᓂᒃ ᐃᓄᐃᑦ ᓄᓇᖓᓂ� 
ᑲᑐᔾᔨᖃᑎᒌᑦ ᑖᒃᑯᓇᓐᖔᕐᓯᒪᔪᑦ 
ᐃᓄᕕᐊᓗᐃᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐ, ᓄᓇᑦᓯᐊᕗᑦ ᑲᒻᐸᓂᖁᑎᖏᑦ, 
ᕿᑎᕐᒥᐅᑦ ᑯᐊᐳᕇᓴᓐ, ᕿᑭᖅᑖᓗᒃ 
ᑯᐊᐳᕇᓴᓐ, ᓴᒃᑯ ᑮᓇᐅᔭᓂᒃ ᐱᕈᕐᓴᐃᔩᑦ 
ᑯᐊᐳᕇᓴᓐ ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᑦ�

ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐃᓚᒋᔭᐅᓪᓗᑎᒃ ᑕᑉᕗᖓ ᓯᑕᒪᑦ 
ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ 
(ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ, 
ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ, ᐸᓐᓂᖅᑑᒥ 
ᐃᖃᓗᓕᕆᔨᖏᑦ ᐊᒻᒪᓗ ᐸᓐᓂᖅᑑᑉ 
ᑲᖏᖅᑐᐊᓗᐊᓂ ᐃᖃᓗᓕᕆᔨᑦ, 
ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᒃᑯᑦ)� 
NFA ᐱᕙᓪᓕᐊᓇᓱᐊᖅᑎᑦᑎᕙᑦᑐᑦ 
ᐱᕈᕐᐸᓪᓕᐊᖏᓐᓇᕈᑎᒃᓴᖓᓄᑦ ᓄᓇᕗᒻᒥ 
ᐃᖃᓗᓕᕆᓂᕐᒥᒃ ᐱᓇᓱᐊᒐᓖᑦ ᐊᒻᒪᓗ 
ᐃᑲᔫᑎᖃᖃᑦᑕᖅᑐᑦ ᐊᑕᐅᓯᕐᒥᒃ 
ᓂᐱᖃᕈᑕᐅᒍᑎᒃᓴᖏᓐᓂᒃ ᐃᓱᒫᓘᑕᐅᔪᑦ�

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᓄᑦ 
ᑯᐊᐳᕇᓴᓐ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᑲᑐᔾᔨᖃᑎᒌᑦ ᐃᖅᑲᓇᐃᔮᓖᑦ 
ᖃᐅᔨᒪᒋᐊᕐᓂᕐᒥᒃ ᐊᑦᑐᐊᔪᑦ ᑕᕆᐅᒃᑯᑦ 
ᐊᑐᕋᑦᓴᑦ ᑲᒪᔭᐅᑦᓯᐊᕈᑎᒃᓴᖏᓐᓂᒃ 
ᒪᑭᒪᒍᑎᖏᓪᓗ ᐊᐅᓚᑕᐅᑦᓯᐊᖁᓪᓗᒋᑦ 
ᐊᒻᒪᓗ ᓱᕐᕋᓴᕋᐃᓐᓂᖏᓐᓄᑦ 
ᐅᑭᐅᖅᑕᖅᑐᒥ ᑕᕆᐅᖓᓂ ᐆᒪᓂᖏᑦ 
ᓴᐳᔾᔭᐅᓯᒪᖁᓪᓗᒋᑦ�

QC ᑲᓇᐃᑎᔭᓐ ᓕᒥᑎᑦ 
ᑮᓇᐅᔭᓕᐅᕋᓱᐊᖅᑏᑦ 
ᐱᓇᓱᐊᖃᑎᒌᒍᑎᖏᓐᓄᑦ QC ᐊᒻᒪᓗ 
ᑲᓇᐃᑎᔭᓐ ᖁᓛᒍᓕᓕᕆᔩᑦ ᓕᒥᑎᑦ 
ᑖᒃᑯᐊ ᐊᖏᓂᕐᐹᖑᔪᑦ ᖁᓛᒍᓕᓕᕆᔨᐅᔪᑦ 
ᑲᓇᑕᒥ� QC ᐃᑲᔪᕐᓱᐃᔪᑦ 
ᑲᓇᑕᒥ ᖁᓛᒍᓕᓕᕆᔨᒃᑯᓐᓂᒃ 
ᐊᑐᐃᓐᓇᐅᑎᑦᓯᓂᒃᑯᑦ ᖁᓛᒎᓕᒃᑯᑦ 
ᐃᖏᕐᕋᖃᑦᑕᓂᕐᒧᑦ ᐱᔨᑦᓯᕈᑎᓂᒃ 
ᕿᑭᖅᑕᓂ ᓄᓇᖓᓂ�

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ ᖃᐅᔨᓴᖅᑏᑦ 
ᑐᑦᑕᕐᕕᖓ ᐃᖅᑲᓇᐃᔭᖃᑎᓕᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ ᐊᐅᓚᑦᓯᓂᕐᒥᒃ 
ᑭᖑᑉᐸᓐᓂᒃ ᖃᐅᔨᓴᕐᓂᕐᒧᑦ 
ᖃᐅᔨᓇᓱᐊᕈᑕᐅᔪᓂᒃ ᑲᓇᓐᓈᓂ 
ᐱᖓᓐᓈᓂᓗ ᖃᐅᔨᓴᕐᕕᐅᔪᓄᑦ 
ᑭᒡᓕᓕᐊᖑᓯᒪᔪᓂ�

ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ 
ᐱᓕᒻᒪᒃᓴᐅᑎᓄᑦ ᑲᑐᔾᔨᖃᑎᒌᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᑲᑐᔾᔨᖃᑎᒌᑦ ᓴᖅᑭᖅᑕᐅᓚᐅᖅᑐᑦ 2005-
ᒥ ᐱᓕᒻᒪᑦᓴᐅᑎᒃᓴᖃᖅᑎᑦᓯᔨᐅᖁᓪᓗᒋᑦ 
ᓄᓇᕗᒻᒥ ᐃᓄᐃᑦ ᐱᔪᒪᔭᖏᓐᓂᒃ 
ᑲᔪᓯᑎᑦᓯᓇᓱᐊᕈᑎᓂᒃ ᐃᖅᑲᓇᐃᔮᓂᒃ 
ᐃᖃᓗᓕᕆᔨᓂ�

ᐅᑭᐅᖅᑕᖅᑐᒥ 
ᑭᖑᒃᐸᓐᓂᒃ ᖃᐅᔨᓴᖅᑏᑦ 

ᑐᑦᑕᕐᕕᖓ

